
MAWU ƉO GESÍ DÓ ÉƉÉE WƐ GBƆN
NINƆMƐ BǓNƆ TƆN LƐ́Ɛ GBLA MƐ

 É fyán mì kpɛɖé ɖɔ un mɔ xɔńtɔn ce, Joseph Boze, ɖo fínɛ,́ bɔ
un lɛ ́ kɔ bó sɔ́ hwenu kpɛví ɖé bó ná dó ná ɛ alɔ.

2 Mi nú mǐ ná hun Mawuxó ɔ́ lo, ɖo Eblée lɛɛ́ mɛ, wěmata 1 tɔn ɔ.́
Un jló ná xa, ɖi kanɖó ɖé ɖɔhun, wěmafɔ 1 tɔn ɔ,́ 2 gɔ́ ɔ,́ kpódó 3 gɔ́
ɔ́ kpó, bó ná dó ɖe xóta ɖé sín mɛ nú zǎn élɔ.́

Mawu, ée gbɔn gbeyíɖɔ lɛɛ́ jí bó ɖɔ xó nú tɔǵbó mǐtɔn lɛɛ́ azɔn
mɔǩpán gbɔn alɔ gěgé mɛ ɖ’ayǐ xóxó ɔ,́
Ɖo azǎn élɔ́ lɛɛ́ éé ɖo azǎn gǔdo gúdo tɔn nyí wɛ lɛɛ́ mɛ ɔ́ ɖɔ

xó nú mǐ gbɔn Vǐ tɔn jí, é wɛ é kó sɔ́ bó zé nǔ lɛɛ́ bǐ dó así ná,
é jí wɛ é ɖó gbɛ lɛɛ́ gbɔn;
É wɛ ɖo susu tɔn sín wěziza sín xlɛ ́ mɛ, bó nyí xlɛ ́ titewungbe

tɔn mɛ e é nyí é ɔ́ tɔn, bó sɔ́ xó tɔn hlɔňhlɔńnɔ ɔ́ dó hɛn nǔ lɛɛ́
bǐ ɖó te, ée é…jínjɔń Susu ɖaxó ɔ́ sín ɖisíxwé ɖo sɛx́wé;

3 Mi nú mǐ ná dó ta mǐtɔn lɛɛ́ do lo nú ɖɛxixo. Bɔ din ɖo
Mawunyínyí Tɔn Nukɔn ɔ,́ ényí mi ɖó byɔb̌yɔ́ ɖěbǔ bɔ mi jló ɖɔ è
nǐ ɖe xlɛ ́ Ɛ ɔ,́ mi ni vɛ ́ kó zé alɔ mitɔn yi jǐ kpowun, ɖɔ byɔb̌yɔ́ mitɔn
ɔ́ nɛ,́ bónú Mawu ná…
4 Tɔ́ mǐtɔn e nɔ́ nɔ Sɛx́wé, mǐ ɖo sisɛ kpɔ́ axɔśúzinkpo Towe kɔn wɛ
lo, gbɔn nǔɖiɖi gbla mɛ ɖo Jezu Klísu sín Nyǐkɔ mɛ, Vǐ Towe ɔ.́ Bɔ è
nǎ mǐ gǎnjɛwǔ élɔ,́ ɖɔ jí lé, “Ényí mǐ byɔ́ nǔɖé ɖo Nyǐkɔ Tɔn mɛ ɔ,́ é
ná nyí nǐná.” Bɔ A tunwun jlǒ mǐtɔn lɛɛ́ kpódó hudó mǐtɔn lɛɛ́ kpán,
bɔ A dǒ akpá ɖɔ Émí ná ná nǔ e sín hudó mǐ ɖó lɛɛ́ é bǐ. Hǔn, Tɔ,́
mǐ jló ná xo ɖɛ ɖi lě e A kplɔń mǐ gbɔn é ɖɔhun, “Axɔśúɖuɖu Towe
ní wá. Jlǒ Towe ní nyí wiwa ɖo ayǐkúngban jí fí, lě e é nɔ nyí wiwa
ɖo Sɛx́wé ɔ́ ɖɔhun.” Bónú byɔb̌yɔ́ mǐtɔn lɛɛ́, zǎn mɛ din ɔ,́ yě ní sixú
sɔgbe xá jlǒ e A ɖǒ bó ná dó ná mǐ, bó ná dó ná mǐ nyɔňá élɔ́ lɛɛ́ é.
Kɔn ami dó Xó ɔ́ jí, Aklúnɔ, bó kɔn dó ta nú xóɖɔtɔ́ lɛɛ́ kpódó xósetɔ́
lɛɛ́ kpó bǐ, bónú Yɛsinsɛn ɔ́ ní wá bó nyí Xó ɔ́ zɔẃatɔ,́ zǎn mɛ din, ɖo
mǐ tɛńtin. Ɖó mǐ byɔ́ ɛ ɖo Nyǐkɔ Tɔn mɛ. Amǐ.

Mi jínjɔń ayǐ.
5 Sɔ zǎnzǎn, lě e un mɔ nukúnnú jɛ mɛ gbɔn ɔ,́ é ná nyí Gbɛtɔ́
Ajɔw̌atɔ́ Wɛnɖagbe Blěbǔ ɔ́ tɔn lɛɛ́ sín zǎnzǎn nǔɖuɖu sín azǎn gbe.
Hwɛhwɛ ɔ,́ fí e yě nɔ́ ɖó tasɛkplé ɖe ɔ,́ un nɔ mɔ nyɔňá bó ná dó ɖɔ
xó ɖo zǎnzǎn nǔɖuɖu yětɔn tɛnmɛ. Káká wá jɛ din ɔ,́ gbɛťa ɖokpó

géé, ée ma nyí gbɛťa ǎ é, amɔ,̌ gbɛ ̌ ɖokpó géé e mɛ un—un ɖe ɔ́ nɛ,́
é wɛ nyí Gbɛtɔ́ Ajɔw̌atɔ́ Klísusɛntɔ́ lɛɛ́. Bɔ din ɔ́ un nɔ ɖɔ xó ɖó yě nu
kpowun wɛ, gbɔn akɔta lɛɛ́ mɛ akɔta lɛɛ́ mɛ.
6 Din ɔ,́ zǎn mɛ din ɔ,́ mǐ ɖo ɖiɖi wɛ ɖɔ kplékplé élɔ́ kún ná nyí ɖó
vɔ̌ tamɛ ó. Un wá mi gɔń, bɔ nǔ cikɔ nú mì, lobɔ gbego ce vɔd́a, bɔ
fíjóli ce lɛɛ́ xo akpa kpɛɖé, gbɔn…
7 Un ɖo gigosín Tucson wá wɛ ɖo fí e jɔhɔn ɔ́ nyɔ́ bó xú ɖe é, bɔ un
wá fí bɔ jɔhɔn ɔ́ nyɔ́ bó fá tawun, hǔn é gbɔn vo ɖésú. Ényí sin e mi
ɖó ɖo fí é bǐ ɔ,́ ényí mi sixú kó sɛ ́ ɛ dó akpá mǐtɔn xwé wɛ ɔ,́ é ná víví
nú mǐ. Amɔ̌ mi sixú wa mɔ̌ ǎ, nǔgbó wɛ.
8 Amɔ̌ má ɖɔ nǔ ɖokpó nú mi, lǒdídó ɖé ɖo fínɛ.́ Nǔ e mǐ—mǐ—mǐ
ɖó lɛɛ́ bǐ ɖo Arizona ɔ,́ atín mǐtɔn lɛɛ́ ɔ,́ yě gɔ́ kpódó wun kpó. Nǔ bǐ
wɛ ɖó wun. Ɖó jɔhɔn ɔ́ xú wútu wɛ zɔń. Lo ɔ́ ényí gběhan ɖokpó énɛ́ ɔ́
kó wú ɖo akpá élɔ́ xwé ɖo fí wɛ ɔ,́ é ná kó nyí ama ɖɛkpɛ ɖɛkpɛ ɖagbe
ɖé. Mi mɔ a, yě ɖó sin ǎ, énɛ ́ ɔ́ wútu wɛ zɔń bɔ yě húzú wun.
9 Bɔ nú agun ɔ́ wá húzú nǔ e má sɔ́ ɖó Sin Gbɛ tɔn ɔ́ ǎ hǔn, é nɔ́ xú
bó nɔ́ ɖó wun, mɔǩé, bó nɔ́ ɖo wun sɔ́ mɛ wɛ lobo nɔ ɖo wǔ tɔń nú
mɛ wɛ ɖó nǔ bǐ wú. Amɔ̌ fí e sin Gbɛ tɔn lɛɛ́ nɔ́ sa ɖe ɔ,́ é nɔ́ kɛ ama ɔ́
bó nɔ́ bló bɔ é nɔ́ ɖo mǔ, bó nɔ́ wlí yɛy̌í lobo nɔ víví, bó nɔ́ mɛ́ lobo
nɔ nyɔ́ Mawu nukún mɛ. Hǔn Aklúnɔ Mawu ɔ́ ní hú sin nú mǐ, zǎn
mɛ din, bónú mǐ ní má nyí wun ó; lo ɔ́ mǐ ní nyí ama ɖagbe ɖagbe lɛɛ́
bónú alibútɔ́ lɛɛ́ ná sixú jínjɔń atín mǐtɔn sá bó bɛ yɛ lobo mɔ gbɔjɛ ́
nú lǐndɔň yětɔn lɛɛ́.
10 Din ɔ́ un jló ná sɔ́ xóta ɔ,́ zǎn mɛ din, nú é jló Aklúnɔ ɔ́ nɛ,́ bɔ un
ɖo miklofónu kpɛví élɔ́ dɔn sɛ wá wɛ lě e un kpé wú gbɔn é kpowun,
ɖó gbe ma ɖó wútu. Un jló ɖɔ, sín xixa Eblée 1:1 tɔn mɛ ɖo fí ɔ,́ un
jló ná sɔ́ élɔ́ ɖi xóta ɖé ɖɔhun: Mawu Ɖo Gesí Dó Éɖée Wɛ Gbɔn Ninɔmɛ
Bǔnɔ Tɔn Lɛɛ́ Gbla Mɛ. Nú má lɛ ́ vɔ́ énɛ ́ ɔ́ ɖɔ, ɖó un tunwun ɖɔ fí élɔ́
lɛɛ́ nyɔ́ gbe ɖi ǎ. Mawu nɔ́ dó gesí Éɖée gbɔn ninɔmɛ bǔnɔ Tɔn lɛɛ́
gbla mɛ.
11 Din ɔ,́ è nɔ dó gesí nǔɖěbǔ gbɔn ninɔmɛ bǔnɔ tɔn lɛɛ́ gbla mɛ. Bɔ
un ɖó Nǔwlánwlán we ɖé lɛɛ́ ɖo fí bɔ un jló ná…kpódó kɛńɖónǔjí
kpó, ée wú un jló ná ɖɔ xó dó. Din ɔ,́ ninɔmɛ bǔnɔ nǔɖé tɔn wɛ nɔ dó
gesí nǔ e é nyí é.
12 Din ɔ,́ ɖi ɖo jijɔmɛ ɔ́ bǐ mɛ ɖɔhun ɔ,́ è nɔ dó gesí folówa lɛɛ́,
hwɛhwɛ, gbɔn ninɔmɛ bǔnɔ yětɔn gbla mɛ. Ényí yě sɛkpɔ́ yěɖée lɛɛ́, bó
nyí nǔ alɔkpa ɖokpó ɔ́ xá yě nɔzo hǔn, ninɔmɛ bǔnɔ folówa énɛ́ ɔ́ tɔn
ná dó gesí folówa ɖětɛ ́wɛ é nyí é. Bɔ ɖo gběmɛ gbɛ mɛ ɔ,́ hwɛhwɛ ɔ…́
13 Un—un nyí gběnyatɔ.́ Bɔ mi ɖó ná tunwun ninɔmɛ bǔnɔ kanlin e
sín gbě nya wɛ mi ɖe ɔ́ tɔn, é má nyí mɔ̌ ǎ ɔ́ é sixú flú mi dandan hwe
ɖé lɛɛ́ nu. Ɖi kpɔńdéwú ɖɔhun ɔ,́ ɖi Agbo Awǐnnya jí tɔn ɖo Colombie

Britanique jǐ dɔň ɖɔhun. Un yi Yukon sín afɔ kɔ pɛṕɛṕɛ ́ ɖo zǒjí e wá
yi élɔ́ hwenu, nɔví súnnu we ɖé ɖo fí din bó nɔ kpɔ́ xá mì, bɔ mǐ ɖo
gbě nya wɛ.
14 Din ɔ́ ényí mi ma ko tunwun vogbingbɔn ɔ́ ɖ’ayǐ ǎ ɔ,́ nú mi ɖo
afɔdo agbo ɖé abǐ zungbɔ́ ɖé tɔn xwedó wɛ ɔ,́ mi ná kó sixú kpé wú
bó tunwun vogbingbɔn e ɖ’é mɛ ɔ́ ǎ afi nú mi nyí dɛnyagbétɔ́ ahwisú
ɖé. Ɖó, yě nɔ́ ɖe afɔdo alɔkpa ɖokpó ɔ́ lɛɛ́; yě nɔ́ lɔń nú yě dó afɔ
wezun mɛ. Bɔ énɛ́ ɔ́ gúdo ɔ́ nú mi ná mɔ ɖokpó ɖo te ɖo zɔga, bɔ ta
tɔn ɖo bibɛ ɔ,́ ani o, mi—mi ná tunwun vogbingbɔn ɔ́ kpɛɖé vɔv́ɔ́ lɔ
ǎ. Yě nɔ́ ɖibla ɖó taga ɖokpó ɔ;́ gbɔn gǔdo kpáxwé ɔ,́ é nɔ́ ɖo wěwé,
ɖi zungbɔ́ ɖɔhun pɛṕɛṕɛ.́ É ná vɛẃǔ bónú è nǎ dó tunwun yě. Amɔ̌
zo tɔn lɛɛ́ wɛ nɔ dó gesí ninɔmɛ bǔnɔ tɔn, gbɔn zo énɛ́ ɔ́ lɛɛ́ gbla mɛ.
Agbo nɔ́ ɖó zo e nɔ xá é ɖé, bɔ zungbɔ́ ká nɔ́ ɖó zo xwíɖíxwíɖí e nɔ
wú gbɔn dě gbɔn dě lɛɛ́ é. Bɔ nǔ ɖěvo ɔ,́ zungbɔ́ ná kó yi jǐ aga sɔ mɔ,̌
bó ná dó yi ba nǔ ɖu ǎ.
15 Bɔ énɛ́ ɔ́ gúdo ɔ́ sógbɔ́ ɔ,́ nú é ɖo zɔnlin ɖi wɛ ɔ,́ é lɔmɔ,̌ ninɔmɛ
bǔnɔ ɖé ɖo sógbɔ́ sí, bó ɖo agbo sí, bɔ mi ɖó ná tunwun vogbingbɔn e
ɖo yě mɛ ɔ,́ nú mi ɖo jǐ aga dɔň, ɖó yě we lɛɛ́ bǐ wɛ nɔ́ nɔ aga ɖo sókan
mɛ. É byɔ́ ɖɔ mi ní tunwun vogbingbɔn ɔ.́ Amɔ̌ ényí mi ɖó kɛń jí ɔ,́
só—sógbɔ́ nɔ dɔn afɔ gbɔn kɔ́ mɛ nú é ɖo zɔnlin ɖi wɛ; fínɛ ́ ɔ,́ agbo nɔ
tɛ afɔ nyi ayǐ gbɔn lě, nú é ɖo zɔnlin ɖi wɛ. Ninɔmɛ bǔnɔ lě e é nɔ́ ɖe
afɔdo tɔn gbɔn é. Mi nɔ dó gesí gbělan mitɔn gbɔn ninɔmɛ bǔnɔ nǔ e
é nɔ́ wa é tɔn lɛɛ́ gbla mɛ, kpódó lě e é nɔ́ wa nǔ gbɔn é kpó, kpódó
nǔ e é nɔ́ ɖu é kpó, kpódó nǔ bǐ kpán. É nɔ́ dó gesí éɖée gbɔn ninɔmɛ
bǔnɔ tɔn gbla mɛ. Bɔ énɛ ́ ɔ́ gúdo ɔ́ nú mi gbo ɖokpó dó ɔ,́ mi kpɔń
nǔ e nɔ jɛ é, mi sixú mɔ lě e yě nɔ́ dó ge mɛ gbɔn é. Mi sixú tunwun
gběkanlin vovo gbɔn ninɔmɛ bǔnɔ énɛ́ ɔ́ gbla mɛ.
16 Hǔn mi ka ko ɖó kɛń jí kpɔń a, un tunwun nú mi ɖó yědɛɛ lɛɛ́
ɖo fí ǎ, hlɛň wǔɖiɖinɔ; é nyɔ,́ xoatínxoatín zonɔ wɛ nyí nyǐkɔ yětɔn
ɖésú ɖésú ɔ,́ kpódó ganganklú kpó. Ganganklú ɖibla ɖó taga ɖokpó
ɔ́ xá hlɛň wǔɖiɖinɔ. Bɔ nú mi mɔ yě we lɛɛ́ ɖo zinzɔn wɛ ɔ,́ yě we lɛɛ́
nɔ́ ɖibla nyí xɛ alɔkpa ɖokpó ɔ.́ Ényí mi má sixú mɔ sinmɛ ɔ́ ǎ nɛ,́ lo
ɔ́ mi ni vɛ ́ kó bɔ nukún dó nyi yě wú kpowun, mi ná sixú kpé wú bó
tunwun ɖěe nyí hlɛň wǔɖiɖinɔ ɔ.́ Ganganklú nɔ́ zɔn, bɔ é nɔ́ ɖibla cí,
ɖi xwi télélé jí ɖɔhun. Amɔ̌ hlɛň wǔɖiɖinɔ ɔ,́ ɖo awa tɔn lɛɛ́ xixo mɛ
ɔ;́ nú é ɖo awa tɔn lɛɛ́ xo wɛ ɔ,́ é nɔ́ wá do bó nɔ́ yi jǐ, bó nɔ́ wá do bó
nɔ́ yi jǐ. Mi mɔ a, é nɔ́ ɖo lǐnlɔň wɛ, gbɔn mɔ,̌ bɔ mi sixú mɔ ɖɔ énɛ́ ɔ́
wɛ nyí ninɔmɛ bǔnɔ hlɛň wǔɖiɖinɔ tɔn, lě e é nɔ́ zɔn gbɔn é.
17 Nú mi sixú ɖó kɛń ká—káyi jí nú é tɔń ɔ,́ lě e é nɔ́ zɔn gbɔn
é. Bɔ énɛ ́ ɔ́ gúdo ɔ́ nú mi ɖo gba ɖé mɛ, ɖo fí e káyi lɛɛ́ sixú nɔ é,
kpódó—kpódó bɛčwɛ́ kpó. Mi mɛ gběnyatɔ́ lɛɛ́ tunwun mɔ.̌ Gbamɛ
bɛčwɛ́ kpódó bɛčwɛḱlú kpó ɔ,́ yě nɔ́ dó gesí yěɖée gbɔn lě e yě nɔ́ tɔń

gbɔn ɔ́ kpódó lě e yě nɔ́ zɔn gbɔn é kpó gbla mɛ. Yě nɔ́ dó gesí yěɖée
gbɔn ninɔmɛ bǔnɔ zinzɔn yětɔn tɔn gbla mɛ, xɛ alɔkpa e yě nyí é tɔn.
Gbɔn mɔ,̌ nú mi vɛ ́ kó se finfan yětɔn kpowun ɔ,́ mi sixú tunwun nǔ
e é nyí é pɛṕɛṕɛ,́ lě e é nɔ́ tɔń gbɔn é, nǔ e é nyí é, gbɔn ninɔmɛ bǔnɔ
zinzɔn tɔn tɔn gbla mɛ.
18 Ɖi súnnu kpódó nyɔňu kpó ɖɔhun. Yě mɛ we lɛɛ́ bǐ wɛ nyí gbɛtɔ́
nyínyí, amɔ̌ nyɔňu ɖó ninɔmɛ bǔnɔ tɔn lɛɛ́ bɔ yě gbɔn vo nú súnnu tɔn.
Nǔ xa wɛ un ɖe ɖo fí, hwe ɖé nu wá yi, dó Salomɔɔ́ kpó axɔśú nyɔňu
ɔ́ kpó wú. Un ko wá fí bó wá jlá Wɛn ce kpɛví ɔ́ ɖo fí, nú mi, dó axɔśú
nyɔňu Tofɔligbé tɔn, ée wá mɔ Salomɔɔ́, bó mɔ nǔtunwuntunwun ɖó
vo énɛ́ ɔ́ é wú ǎ. Nǔ xa wɛ un ɖe dó énɛ́ ɔ́ wú, ɖo fí ayisɔnmɔ, bɔ yě
ɖɔ, ɖɔ jí lé, “Tɔdómɛkpɔń e è nyi dó Salomɔɔ́ lɛɛ́ ɖokpó ɔ,́ é wɛ nyí,
ɖɔ axɔśú nyɔňu élɔ́ sɔ́ nyɔňu ɖé, abǐ nyɔňu ɖé lɛɛ́, tema, bó sɔ́ nǔ nú
yě ɖi súnnu ɖɔhun.”
19 Din ɔ,́ nǔ kpácákpácá wɛ énɛ́ ɔ́ nyí ɖo azǎn énɛ́ ɔ́ gbe, amɔ̌ é ka
ɖo acɔ́ jí, égbé. Bɔ—bɔ mi tunwun ɖɔ énɛ́ ɔ́ nylá. Mawuxówéma ɔ́ ɖɔ
ɖɔ nyɔňu ɖó ná wa mɔ̌ ǎ. “Nǔvɛḿɔ wɛ é nyí nú nyɔňu dó nǔ e súnnu
nɔ dó é.” Bɔ Mawu e ma nɔ húzú ǎ ɔ́ wɛ ka ɖɔ mɔ,̌ hǔn nǔgbó wɛ
énɛ́ ɔ́ nyí.
20 Hǔn mǐ wá mɔ ɖɔ Salɔmɔɔ́ ɔ,́ ɖěe é sɔ́ nukún yě lě ɔ,́ é ɖó ná zɔń
bɔ yě zɔn wá alǒ bló nǔɖé, bó ɖɔ, “Nyɔňu lɛɛ́ wɛ nǔgbó.” Mi mɔ a, é
kpé wú bó tunwun gbɔn ninɔmɛ bǔnɔ nyɔňu énɛ ́ ɔ́ tɔn gbla mɛ, lě e é
nɔ́ wa nǔ gbɔn é, ɖɔ nyɔňu wɛ ɖɔ é kún nyí súnnu wɛ ó.
21 Bɔ énɛ́ ɔ́ gúdo ɔ́ nǔ lɛɛ́ bǐ ɖibla cí mɔ,̌ kpódó ninɔmɛ bǔnɔ yětɔn
yětɔn lɛɛ́ kpó. Ɖi lě e mɛ gěgé nɔ́ nyí alɔmyɔnɔ, bó nɔ́ nyí alɔɖisínɔ
gbɔn é ɖɔhun pɛṕɛṕɛ.́ Yě nɔ́ nyí ninɔmɛ bǔnɔ lě e yě nɔ wa nǔ gbɔn é
tɔn. Mi sixú tunwun nú mɛ alɔɖisí- abǐ alɔmyɔnɔ lɛɛ́ wɛ yě nyí, gbɔn
lě e yě nɔ́ zán yěɖée lɛɛ́ gbɔn é jí, lě e yě nɔ́ dlɛń alɔ tɛgbɛ kpódó alɔ
amyɔ abǐ alɔ ɖisí énɛ ́ ɔ́ kpó é gbla mɛ.

Bɔ mi flín, Jezu ɖɔ nǔ mɔȟunkɔtɔn xó, ɖɔ…
22 Pɛṕɛṕɛ ́ wɛ alɔ we lɛɛ́ ɖibla cí…Nǔ ɖokpó ɔ́ wɛ yě nyí. Yě nɔ́ ɖó
alɔsúxwixwí, alɔxwixwí, alɔví atɔɔ́ń alɔkpa ɖokpó ɔ́ lɛɛ́; alɔví tókɛ,́
alixlɛḿɛlɔví, kpódó kpikpotɔ́ kpán. Ɖi lě e alɔ ɖisí kpódó alɔ amyɔ
kpó nɔ́ ɖó alɔví alɔkpa ɖokpó ɔ́ lɛɛ́, ɖo jijɔmɛ, alɔ gaɖiɖi ɖokpó ɔ,́ bɔ
é nɔ́ sɔgbe pɛṕɛṕɛ ́ gbɔn é ɖɔhun. Bɔ vogbingbɔn ɖokpó géé e ɖe, ɖo
yě mɛ ɔ,́ é wɛ nyí ɖɔ ɖě nyí alɔ amyɔ bɔ ɖě ɔ́ nyí alɔ ɖisí. Vogbingbɔn
ɖokpó géé e mi sixú tunwun ɔ́ nɛ.́ Ɖě nyí alɔ amyɔ, ɖě ɔ́ nyí alɔ ɖisí.
23 Hǔn gbɔn mɔ̌ ɖo énɛ́ ɔ́ mɛ ɔ,́ Jezu ɖɔ…Un sixú gba gǒ kpɛví ɖé jɛ
mɛ ɖo fí. Jezu ɖɔ, ɖo Matíe 24 mɛ, ɖɔ jí lé, “Ninɔmɛ bǔnɔ Yɛ ɔ́ tɔn lɛɛ́
ná ɖibla cí nǔ ɖokpó ɔ́ ɖɔhun ɖo azǎn gǔdo gúdo tɔn lɛɛ́ mɛ, bó ná

sɛkpɔ́ sɔ mɔ̌ bɔ é ná ɖibla flú mɛ e è cyán lɛɛ́ é ɖésúnɔ nú é ná sixú nyí
blǒbló ɔ́ nɛ.́” Mi mɔ a, kpowun wɛ nyí ɖɔ yě ná…
24 Mi zé alɔ mitɔn bó hɛn ɛ ɖó jǐ kpowun. Mi mɔ a, ényí mi ma ɖó
kɛń jí ǎ ɔ,́ ɖě ɖo yě mɛ nɔ́ ɖi ɖě ɔ,́ ɖo ali lɛɛ́ bǐ xo, amɔ̌ ɖokpó ɖo yě
mɛ bó nyí alɔ amyɔ bɔ ɖě ɔ́ nyí alɔ ɖisí.
25 Lě e yɛ lɛɛ́ ɖe gbɔn ɔ́ nɛ ́ ɖo azǎn gǔdo gúdo tɔn ɔ́ gbe. Yě ɖibla
cí nǔ ɖokpó ɔ́ ɖɔhun, amɔ̌ yě ɖó ninɔmɛ bǔnɔ ɖé bɔ é nɔ́ dó gesí yě.
Ɖě nyí nǔgbó, bɔ ɖě ɔ́ nyí nǔvú, bɔ è sixú dó gesí i gbɔn ninɔmɛ bǔnɔ
tɔn gbla mɛ.
26 È sixú dó gesí Yɛ Mawu tɔn ɔ́ gbɔn ninɔmɛ bǔnɔ Tɔn gbla mɛ. Mi
mɔ a? Yɛ Mawu tɔn ɔ,́ kpódó yɛ agun ɔ́ tɔn kpán. Yɛ agun ɔ́ tɔn ɖé ɖe,
bɔ Yɛ Mawu tɔn ɖé ɖe bó ɖi yɛ agun ɔ́ tɔn ɖěbǔ ǎ, ɖěbǔ lɔ ǎ.

Yɛ agunnyíkɔ tɔn ɖé ɖe.
27 Yɛ akɔta tɔn ɖé ɖe. Akɔta ɔ́ sín yɛ ɖé ɖe. Akɔta ɖokpó ɖokpó, nú
un yi to ɖé mɛ ɔ,́ mi yi gbɔn fínɛ ́ ɔ,́ mi nɔ mɔ yɛ e gbɔn vo é ɖé. Un yi
Finlándi, mɛ ɖagbe ɖagbe lɛɛ́ wɛ, amɔ̌ yɛ Finlándi tɔn ɖé ɖo fínɛ.́ Un
wá yi Jǎnmato mɛ, yɛ Jǎnmato tɔn ɖé ɖo fínɛ.́
28 Ayisɔnmɔ tó fí ɔ,́ un ɖo yiyi wɛ kpódó asi ce kpó, hwenu e mǐ
kpo ɖo Indiana é, xwe we ɖé kó wá yi din, bó wá xweyǐgbe cɔf́uxi
kpɛví ɖé mɛ. Xwé wá wɛ un ɖe kɛɖ́ɛ.́ Mǐ ɖó ná yi xɔ nǔɖuɖu. Bɔ ɖo ali
ce jí wá xweyǐgbe dɔň ɔ,́ mǐ…Hwesivɔ́ hwenu wɛ, bɔýá mi sixú ɖi ǎ,
amɔ̌ mǐ mɔ bɔ nyɔňuɖaxó ɖé dó sɛýa. Bɔ é nyí nǔ bó kpácá mɛ sɔ mɔ,̌
un…Nǔ ɔ́ xo ayi ce zlɛ.́ Un—un ɖɔ, “Kpɔń fínɛ,́ énɛ ́ ɔ́ ká kpácá mɛ mɛ,
nyɔňu énɛ́ ɔ́ dó sɛýa.” Yě mɛ e kpo lɛɛ́ dó awu e ma…ma sɔgbe nú
nyɔňu ǎ é. Bɔ—bɔ é ɖɔ…Un ɖɔ, “É nyɔ,́ yɛ Amɛlíka tɔn nɛ́ kpowun,
mi mɔ a, Amɛlíka sín yɛ ɔ.́”
29 Din ɔ,́ Amɛlíka sín yɛ ɔ,́ é wɛ…ɖó ná kó nyí akɔta Klísusɛntɔ́ ɖé,
amɔ̌ yɛ akɔta élɔ́ tɔn ɔ́ nyí Klísusɛntɔ́ tɔn ǎ. È sixú nɔ́ ylɔ́ ɛ ɖo akɔta
Klísusɛntɔ́ ɖé, amɔ̌ é línga dó e milǔ mɔǩpán, ɖo ninɔmɛ bǔnɔ mɛ.
Hǔn, nyɔňu élɔ́ ɔ,́ un ɖɔ…

É ɖɔ, “É nyɔ,́ mǐdɛɛ lɛɛ́ má ká nyí Amɛlíkanu ǎ cé?”
30 Un ɖɔ, un ɖɔ, “Éeǒ. Mi ɖo gbɛ ɖo fí. To mǐtɔn ɖíe. Mǐ—mǐ—mǐ
nɔ́ nɔ mɛ. Mǐ nɔ́ yí wǎn n’i. É wɛ nyí akɔta e nyɔ́ hú bǐ ɖo gbɛ ɔ́ mɛ.
Amɔ,̌ có, mǐdɛɛ lɛɛ́ nyí Amɛlíkanu ǎ.” Un ɖɔ, “Mǐ jɔ wá gbɛ sín Jǐxwé.
Yɛsinsɛn ɔ́ nɔ́ jɛ te wá, bɔ mǐ nyí Axɔśúɖuto ɖé tɔn. É nyí gbɛ élɔ́ tɔn
ǎ.” Un ɖɔ, “Énɛ́ ɔ́ wútu wɛ zɔń bɔ nɔví mǐtɔn nyɔňu lɛɛ́ nɔ́ dó sɛýa, bó
nɔ́ ɖó ɖa gaga, bó má nɔ sá nǔ dó nukún mɛ ǎ. Mi mɔ a, ninɔmɛ bǔnɔ
yětɔn lɛɛ́ nɔ́ dó gesí yě ɖi ‘è sɔ́ ɖó vo nú Mawu Mavɔmavɔ’ ɖɔhun,
sín Jǐxwé.”

31 É ɖo mɔ̌ hǔn, mǐ ɖo Axɔśúɖuto ɖé ba wɛ. Mǐ ɖo Axɔśú e ja bó ná
yí mɛ e ɖo acɛ Tɔn mɛ lɛɛ́ ɖó Axɔśúɖuto Tɔn mɛ é ɖé ba wɛ. Bɔ è nɔ
dó gesí yě gbɔn yědɛɛ lɛɛ́ sín—yědɛɛ lɛɛ́ sín ninɔmɛ bǔnɔ lɛɛ́ gbla mɛ,
ɖɔ dɔkun yětɔn kún nyí ayǐkúngban élɔ́ tɔn abǐ akɔta élɔ́ tɔn ó. Jǐxwé
tɔn wɛ, ɖo Susu mɛ. É ɖo mɔ̌ hǔn, yědɛɛ lɛɛ́ ɔ,́ “Yě ɖo Toxo E Mɛ e ɖe
wě tɔn é kpódó Mɛ e bló é kpó nyí Mawu ɔ́ ba wɛ.” È dǒ gesí yě bǐ
dégbédégbé.
32 É jló mì ɖɔ má ɖó gbe e na kpé wú bó ná dó jlá xó mi zǎn ɖé mɛ
é. Amɔ̌ un—un ɖó ná jɛ zɔ nú énɛ́ ɔ.́ Din ɔ,́ è dǒ gesí gbɔn ninɔmɛ
bǔnɔ tɔn lɛɛ́ gbla mɛ.
33 Mǐ wá mɔ kpɔńdéwú ɖagbe ɖagbe ɖé ɖo fí ɖo Izlayɛĺi hwenu,
hwenu e yě byɔ́ to e sín akpá è dǒ ɔ́ mɛ é. Bɔ Mawu kó ylɔ́ yě bɔ é
sɔgbe xá akpádídó Tɔn. É ɖɔ nú Ablaxámu ɖɔ, Émí ná…kún tɔn ná
nɔ akɔta to ɖěvo mɛ tɔn élɔ́ mɛ, xɔ xwe afɔwe, bɔ énɛ́ ɔ́ gúdo ɔ́ Émí
na hlwɛń ɛ kpódó alɔ hlɔňhlɔńnɔ ɖaxó ɖé kpó, bɔ yě ná yi to ɖé mɛ,
hwe énɛ́ ɔ́ nu, ée sín akpá è dǒ, fí e nyibúnɔśin kpódó wǐin kpó nɔ́
sa tɔ ɖe é. Bɔ énɛ́ ɔ́ gúdo ɔ́ hwenu e akpá e è dǒ ɔ́ sín hwenu sɛkpɔ́
ɔ,́ hwe énɛ́ ɔ́ nu wɛ fa—Falawɔɔ́n e ma tunwun mawuzɔ́ ɖaxó Jozɛf́u
tɔn e é wa ɖo yě tɛńtin ǎ é ɖé wá.
34 Bɔ, énɛ ́ ɔ,́ Mawu sɔ́ gbeyíɖɔ ɖé sí te bɔ nyǐkɔ tɔn nɔ nyí Mɔyízi.
Bɔ è kplɔń nǔ nya ɔ́ ɖo nǔnywɛ́ Ejípunu lɛɛ́ tɔn bǐ mɛ. Ɖo nǔgbó mɛ
ɔ́ é nyí nya ɖaxó, ée nywɛ́ nǔ i, bó se wěma é ɖé, ɖó é sixú kó kpé
wú bó kplɔń nǔnywɛ́ Ejípunu lɛɛ́. É cí ɖi nya e kpé—kpé xá é ɖé nú
hwlɛňhwlɛń ɖɔhun.
35 Amɔ,̌ mi mɔ a, nǔ e mǐ nɔ́ ylɔ́ ɖɔ hwlɛňhwlɛń é, kpódó nǔ e Mawu
nɔ́ ylɔ́ ɖɔ hwlɛňhwlɛń é kpó ɔ,́ vogbingbɔn ɖé ɖ’é mɛ.
36 Din ɔ́ mi kpɔń nya élɔ́ kpódó gbɛsɛń nyinyi tɔn lɛɛ́ bǐ kpó. É
tunwun ɖɔ émí jɔ bó ná dó hwlɛń Izlayɛĺi ví lɛɛ́. Có ɔ,́ kpódó wěmasise
tɔn bǐ kpó ɔ,́ nǔ e é tunwun bǐ ɔ́ nɛ,́ bɔ ɖó é tunwun ɖɔ Mawu ylɔ́ émí
bó ná dó wa azɔ̌ énɛ ́ ɔ́ wú ɔ,́ é kó ɖó éyɛ́ sín nǔ énɛ́ ɔ́ lɛɛ́ bǐ…É kó
ɖó Bachelor Aɖawunɖíɖó tɔn tɔn, kpódó Ph.D. tɔn kpó, kpódó LL. D.
kpó, kpódó kpikpotɔ́ kpán. Bɔ é tɔń bó ná dó yi hwlɛń Izlayɛĺi, bɔ é
j’ayǐ bǐ gbídígbídí.
37 Din ɔ́ mi ɖó kɛń jí, é cí ɖɔ, ɖěe éyɛ ́ kó nyí mɛ e ɖó afɔ tɔn ɖokpó
ɖo Ejípu xɔśúzinkpo ɔ́ jí ɔ,́ bó ná dó zun Falawɔɔ́n é ɔ,́ é sixú kó kpé
wú bó ɖe Izlayɛĺi ví lɛɛ́ nyi te hwenu e é ná wá zun Falawɔɔ́n gúdo é,
ɖó éyɛ ́ wɛ nyí mɛ e jɛ gǔdo ɖo xwislɛślɛ ́ ɔ́ mɛ nú—nú axɔśúzinkpo ɔ.́
Amɔ,̌ mi mɔ a, énɛ ́ ɔ,́ ɖo mɔ̌ wiwa mɛ ɔ,́ é ná kó dó gesí ninɔmɛ bǔnɔ
Mawu tɔn ɖo togun Tɔn hwlɛńhwlɛń mɛ ǎ.
38 É ɖɔ ɖɔ Émí ná hwlɛń yě. Émí ná “hwlɛń yě kpódó alɔ hlɔňhlɔńnɔ
ɖé kpó,” é nyí Mɔyízi kpódó ahwangɔnu hlɔňhlɔńnɔ ɖé kpó wɛ ǎ, amɔ̌

Mawu kpódó alɔ hlɔňhlɔńnɔ ɖé kpó.
39 Mi wá mɔ ɖɔ gbeyíɖɔ élɔ́ hɔn ɖidó bó yi nɔ gbětótló mɛ xɔ xwe
kanɖé. É xɔ xwe kanɖé nú Falawɔɔ́n bó ná dó kplɔń ɛ wěmasise ná,
bɔ é ká xɔ xwe kanɖé nú Mawu bó ná dó súnsún i sín éyɛ ́ mɛ ná. Hǔn
mǐ wá mɔ, gbe ɖokpó, ɖɔ éyɛ ́ ɖo akpá ɖě ɔ́ xwé nú gbětótló ɔ,́ é kpé
Aklúnɔ Mawu ɖo zungodwe myɔnɔ ɖé mɛ, ɖo ninɔmɛ Myɔdotín ɖé
tɔn mɛ bó ɖo zungodwe ɖé mɛ. Bɔ è byɔ̌ ɛ ɖɔ é ní ɖe afɔkpa sín afɔ,
ɖɔ jí lé, ayǐkúngban ɖeɖóvo ɖé jí wɛ é ɖe. Din ɔ́ mi kpɔń nya ɖagbe,
nǔnywɛt́ɔ,́ wěmasetɔ́ élɔ,́ ée é kó nyí é, mi ɖó nukún hǔzúhúzú ninɔmɛ
bǔnɔ tɔn tɔn jí hwenu e é kpé Mawu gúdo é. É bló nǔ e hú…
40 Hwe ɖé lɛɛ́ nu ɔ́ Mawu nɔ́ wa nǔ lɛɛ́ gbɔn ali vlɛḱɛśɛɛ́ ́ sɔ mɔ̌ ɖé jí,
bó nɔ́ nyí ali xlojijɔ tɔn sɔ mɔ,̌ nú nǔlinlin ɖo agbaza li jí tɔn. Mi ɖó
kɛń nya e ko j’ayǐ bǐ gbídígbídí é ɖé jí; kpódó ahwangɔnu Ejípu tɔn
lɛɛ́ bǐ kpódó nǔ e lɛ ́ lɛ ̌ dó é bó ná dó wa jlǒ Mawu tɔn é bǐ kpó, kpódó
wěmasise tɔn bǐ kpó, hwenu e é ɖo xwe kanɖé ɖó wɛ, bɔ hlɔňhlɔń kpo
ɖo wǔ tɔn é. Éyɛ ́ ɖíe, mɛ e ɖó xwe kanwe ɖé, ayǐhɔńgbe tɔn, kpódó
asi tɔn e ɖo ayǐjínjɔń ɖo sɔt́ócí asi ɖé jí bó j’asá dó é kpó, kpódó vǐ
wínnyáwínnyá ɖé ɖo gǒ jí n’i é kpó, kpódó kpo ɖo asi kpó, bó wá
xweyǐgbe Ejípu, bó ná dó yi kpa acɛ e. Mi nɔ ɖɔ nǔkpínkpɔń e wɛń é
ɖé xó! Amɔ̌ énɛ ́ ɔ́ ɖo ninɔmɛ bǔnɔ Mawu tɔn lɛɛ́ ɖe xlɛ ́ wɛ, ɖó É ɖó
nya e ná ɖi nǔ nú Xó Tɔn é ɖé. Xó fó nɛ.́ Nǔ e ɖ’é mɛ ɔ,́ mi sixú lin
ɖɔ ahwantɔńmɛ gbɛtɔ́ ɖokpónɔ tɔn wɛ wá xweyǐgbé Ejípu, ɖo fínɛ,́
hwenu e ahwangɔnu ɖé kó j’ayǐ é a? Amɔ̌ étɛ ́ ká wɛ? Ninɔmɛ bǔnɔ
tɔn, wlɛnwín tɔn húzú. É wá xweyǐgbe ɖo Mawu Mavɔmavɔ Nyíkɔ
mɛ, “UN NYÍ MƐ E UN NYÍ É.” Nǔ e ɖ’é mɛ ɔ,́ é kpa acɛ. É bló, ɖó é
wá xweyǐgbe ɖo Hlɔňhlɔń Mawu Mavɔmavɔ tɔn mɛ.
41 Ɖo ali tɔn jí, bó ɖo Izlayɛĺi kplá tɔń wɛ wá xweyǐgbe to e sín
akpá è dǒ ɔ́ mɛ ɔ,́ é wá kpé dó nǔ xá nɔví tɔn súnnu, nɔví tɔn súnnu
agunnyíkɔ tɔn ɔ,́ Mɔwabu. Din ɔ,́ Mɔwabu ɔ,́ gbɔn ɖěbǔ ɔ,́ yě nyí ahe
ǎ. Vǐ nyɔňu Lɔťi tɔn sín vǐ lɛɛ́ wɛ yě nyí. Vǐ yětɔn lɛɛ́ ɖokpó gba—gba
kún Mɔwabu tɔn.
42 Din ɔ,́ ɖo fínɛ ́ ɔ,́ un jló ɖɔ mi ni ɖó kɛń akɔta we élɔ́ lɛɛ́ jí,
vogbingbɔn e ɖo yě mɛ é. Ejípu ɖíe ɖo fí e, akɔta kpɛví, ée gba kpé,
bó ɖó akɔta ɖěbǔ mɛ bó ná yi ǎ, yě ɖó gǎn sɛńjíkpɔńtɔ́ lɛɛ́ ɖěbǔ abǐ
axɔśú ɖěbǔ ǎ, abǐ nǔ ɖěbǔ ǎ, abǐ azinkponɔ ɖěbǔ ɖo yě mɛ ǎ, togun
ɖé kpowun wɛ yě nyí bó ɖo ali jí wá xweyǐgbe to e sín akpá è dǒ é
ɖé mɛ. Bɔ yě ɖíe ɖó ná gbɔn Mɔwabu to mɛ dín e. Aliswɛɛ́ń akpádídó
tɔn ɔ́ jí wɛ é ɖe pɛṕɛṕɛ.́
43 Bɔ Mɔwabu, é lɔmɔ,̌ nǔɖitɔ́ Jexóva tɔn wɛ yě nyí, bɔ yě ɖó gbeyíɖɔ
ɖé. Bɔ Izlayɛĺi ɖó gbeyíɖɔ ɖé. Yě we lɛɛ́ bǐ wɛ ɖó gbeyíɖɔ lɛɛ́.
44 Bɔ din ɔ́ mi ɖó kɛń jí, yě wá jɛ tɛn ɖé mɛ bɔ gbɛyíɖɔ akɔta e so

gbɛťa é tɔn ɔ́ ja nu dó akɔta ɖě ɔ́ gbé, ɖó flúflútɔ́ ɖé kpowun wɛ, bó
má ɖó fí ɖé bó ná nɔ ǎ. Hǔn yě wá xweyǐgbe.

Bɔ mi ɖó nukún gbeyíɖɔ we élɔ́ lɛɛ́ jí: Nú è nǎ ɖɔ xó ɖó dodójíninɔ
linu ɔ,́ yě mɛ we lɛɛ́ bǐ sín hwɛ wɛ jɔ bǐ dégbédégbé. Ɖó, mi ɖó kɛń jí,
Balámu, yɛhwenɔ gán ɔ,́ é ɖɔ n’i ɖɔ, “Din ɔ,́ mɛ vɔšákpe tɛńwe nú mì.”
45 Tɛnwe wɛ nyí Mawu sín kɛń nǔwayifó tɔn ɔ,́ bó ɖo afɔ Xweta
Tɛńwe Agun ɔ́ tɔn lɛɛ́ sɔ́ ɖó te wɛ, azǎn tɛńwe gbɛɖíɖó tɔn lɛɛ́, kpódó
kpikpotɔ́ kpán. Din ɔ́ mi ɖó kɛń jí, tɛńwe, Mawu nɔ́ wa nǔ yi fó ɖo
tɛńwe mɛ.
46 “Vɔšákpe tɛńwe, bɔ mi sɔ́ nyi—nyibú ɖokpó ɖó vɔšákpe ɖokpó
ɖokpó jí.” Din ɔ́ vɔšákpe ɖokpó énɛ́ ɔ́ pɛṕɛṕɛ ́ wɛ yě mɛ ɖo ahwangɔnu
Izlayɛĺi tɔn mɛ. Yědɛɛ lɛɛ́ nɛ ́ ɖo Izlayɛĺi nɛ,́ kpódó vɔšákpe ɖokpó e
yě ɖó ɖo fí é kpó; kpódó vɔšísá ɖokpó ɔ́ kpó, nyibú ɖokpó kpó nyibú
ɖokpó kpó; gbeyíɖɔ ɖokpó kpó gbeyíɖɔ ɖokpó kpó. Akɔta we lɛɛ́, ɖo
vogbingbɔn mɛ.
47 Kpɔńdéwú kpíkpé ɖésú ɖésú azǎn e gbe mǐ ɖo gbɛ nɔ wɛ ɖe ɔ́
tɔn, mǐ ná kó ɖó hwenu bó ná dó byɔ́ mɛ. Mi ɖó kɛń jí, Mawu ɖo
élɔ́ ɔ́ wa wɛ ɖo lǒdídó mɛ, bónú mǐ ná mɔ nǔ jɛ wú, bó ɖo nǔ jlɛ ́ dó
nǔ wú wɛ.
48 Din ɔ,́ mɔ̌ ɖokpó ɔ,́ Balámu byɔ́ agbo ɖokpó ɖo vɔšákpe ɖokpó
ɖokpó jí. Énɛ ́ ɔ́ ɖo xó ɖɔ dó nǔɖiɖi tɔn nú Mɛsíya e jǎwe ɖé wú wɛ.
Agbo ɖokpó, lɛňgbɔ́ asú ɖokpó, vɔšísá ɖokpó e yě bló ɖo Izlayɛĺi ɖo
fínɛ ́ ɔ́ nɛ;́ ɖo ahwangɔnu Izlayɛĺi tɔn mɛ ɖo fínɛ,́ ɖo fí ɔ́ gbɔn…ɖo
Mɔwabu. Ée…Ɖo dodójíninɔ linu ɔ,́ yě mɛ we lɛɛ́ bǐ sín hwɛ wɛ jɔ,
amɔ,̌ mi ɖó kɛń jí, ɖo dodójíninɔ linu ɖo nǔkplɔńmɛ mɛ.
49 Amɔ̌ gbeyíɖɔ ɖokpó ɖo ahwangɔnu Izlayɛĺi tɔn mɛ ɖo fínɛ ́ bó
ɖó ninɔmɛ bǔnɔ Mawu tɔn lɛɛ́ kpódó Mawuxó ɔ́ kpó. É nɔ kpɔ́ xá
akpádídó Mawu tɔn nú xweta énɛ́ ɔ,́ ɖó é ɖo aliswɛɛ́ń ɖé jí wá
xweyǐgbe to e sín akpá è dǒ ɔ́ mɛ. Mi mɔ a?
50 Din ɔ,́ nú nǔ e kan dodójíninɔ kpáxwé ɔ,́ Balámu, Baláki sixú kó
nyí mɛ e è dǒ gesí ɖi lě e è dǒ Mɔyízi gbɔn é ɖɔhun pɛṕɛṕɛ.́
51 Amɔ,̌ mi mɔ a, Mɔyízi, ɖěe é nyí gbeyíɖɔ Mawu tɔn e sɔgbe ɔ,́ é
nyí ɖɔ é ɖó dodójíninɔ kpáxwé lɛɛ́ kɛɖ́ɛ ́ wɛ ǎ, amɔ̌ é lɛ ́ ɖó gesídídó
Mawu tɔn ɔ.́ Mi mɔ a, é ɖo azɔ̌ e é ɖó ná wa é ɔ́ sín aliswɛɛ́ń jí, nǔ
e sín akpá è dǒ nú xweta énɛ ́ ɔ́ pɛṕɛṕɛ;́ é nyí nú xweta Nɔwée tɔn ǎ,
amɔ̌ nú xweta hwe énɛ́ ɔ́ nu tɔn. “Un na kplá mi yi to e mɛ nyibúnɔśin
kpódó wǐin kpó nɔ́ sa tɔ ɖe.” Yě ɖo ali yětɔn jí, bɔ è dǒ gesí Izlayɛĺi
kpódó gbeyíɖɔ yětɔn kpó, Mɔyízi, kpódó Wɛn xweta énɛ ́ ɔ́ tɔn kpó.
È dǒ gesí ninɔmɛ bǔnɔ Mawu tɔn lɛɛ́ ɖo Mɔyízi mɛ. Myɔdotín ɖé ɖo
xwixwedó e wɛ. É ɖó hwɛsúnsún sín kɔ ɔ́ ɖo azɔw̌iwa mɛ mɔǩé; é nyí

è nǎ ɖɔ xó tɔn wɛ ǎ, amɔ̌ é ɖó e ɖo azɔw̌iwa mɛ. É nyí nǔ e ná tíin é
wɛ ǎ; nǔ e tíin tlóló din é!
52 Mi ɖó kɛń jí, é ɖó ganvɔ dan e è zě yi jǐ nú togun ɔ́ sín azɔnjijɛ
kpódó wǔvɛ́ togun ɔ́ tɔn lɛɛ́ kpó, gbɔn mɔ̌ Mɔyízi ɖo azɔngbigbɔ Mawu
tɔn zán wɛ. É ɖó hwɛsúnsún sín kɔ ɔ,́ ganvɔ dan ɔ,́ bó ɖo ɖiɖe xlɛ ́ wɛ
ɖɔ Mawu ɖo ahwangɔnu ɔ́ mɛ, bɔ togun ɔ́ nɔ́ ɖo ganvɔ dan énɛ́ ɔ́ kpɔń
wɛ bɔ azɔn yětɔn nɔ́ ɖo gbigbɔ wɛ.
53 É ɖó Só e wú è zin nǔ dó é mɔǩé ée ɖo xwixwedó e wɛ é. Bɔ
énɛ́ ɔ́ ɖo gesí dó Mawu wɛ, bó ná dó hɛn Sin e nɔ ná Gbɛ mɛ é ɖó te
ɖo yě tɛńtin, awǎjijɛ kpódó hwlɛngán kpó, bónú yě ní má dɔn ó lo
ɔ́ yě ní mɔ Gbɛ mavɔ mavɔ yí. É ɖo akpajlɛ ́ ɖé nyí wɛ nú…Só énɛ́ e
wú è zin nǔ dó é ɖo gbětótló ɔ́ mɛ ɔ́ ɖo Klísu e wú è zin nǔ dó é sín
akpajlɛ ́ nyí wɛ.
54 Hǔn, yě ɖo tomɛ yi wɛ ɖo aliswɛɛ́ń akpádídó tɔn ɔ́ jí. Gesídídó
ɖěvo nɛ,́ bó ɖo ninɔmɛ bǔnɔ Mawu tɔn ɖe xlɛ ́ wɛ. Ɖěbǔ e ɖě ɔ́ nyí
dodójínɔtɔ́ kpódó Xó ɔ́ kpó gbɔn é; é ɖó dodójíninɔkplɔń ɔ,́ bɔ gesídídó
ɔ́ gɔ́ ná, kpódó ninɔmɛ bǔnɔ Mawu tɔn kpó ɖo yě mɛ. Mawu dó gesí
Éɖée. Gbeyíɖɔ we, yě mɛ we lɛɛ́ bǐ wɛ nyí gbeyíɖɔ, bɔ yě mɛ we lɛɛ́ bǐ
wɛ nyí dodójínɔtɔ;́ amɔ̌ Mawu dó gesí ninɔmɛ bǔnɔ Tɔn lɛɛ́ ɖo Mɔyízi
mɛ, ɖó é ɖó ninɔmɛ bǔnɔ Mawu tɔn lɛɛ́ kpó é kpó.
55 Din ɔ,́ gɔ́ ná ɔ,́ ninɔmɛ bǔnɔ Mawu tɔn lɛɛ́ nɔ́ dó abaɖa tɛgbɛ, ɖó
É dó abaɖa. Mawu dó abaɖa. Nǔ e má nɔ́ jɛ hwɛhwɛ ǎ wɛ, tɛgbɛ, nú
nǔlinlin walɔ yɔy̌ɔ́ azǎn ɔ́ gbe tɔn. Mi ko tunwun mɔ.̌ Mawu nɔ́ dó
ahannya nǔ mɛ tɛgbɛ, nú—nú sinsɛngbɛ́ lɛɛ́ ɖo xweta ɖokpó ɖokpó e
ko wá yi kpɔń é mɛ.
56 Bɔ azɔn ɖokpó géé lě ɖe bɔ mɛ ɖé abǐ mɛ lɛɛ́ sín gbɛ̌ ɖé sɔ́
yěɖée dó so gbɛťa ná ɖó kpɔ́ ɖo wɛn ɖé jí kpɔń gbeɖé bó má kú
bó má sa lele ǎ, bó má sɔ́ lɛ ́ fɔń kpɔń gbeɖé ǎ. É jɛ ɖo tan ɖěbǔ mɛ
kpɔń ǎ. Lwitelyɛɛ́n lɛɛ́, Plɛsibitelyɛɛ́n lɛɛ́, Mɛtodísu lɛɛ́, Baputísu lɛɛ́,
Pantekotísu lɛɛ́, kpódó kpikpotɔ́ kpó, yě sɔ́ lɛ ́ fɔń sí te kpɔń gbeɖé ǎ,
hwenu e yě wá sɔ Ɛ dó so gbɛ̌ ná é.

Mawu nɔ́ wa azɔ̌ xá mɛ ɖokpó ɖokpó.
57 Mi ɖó kɛń jí, É jɔ mɛ e ma nɔ wa nǔ ɖokpó ɔ́ hwɛhwɛ ǎ sɔ mɔ̌ nú
lě e mɛ nɔ lin nǔ gbɔn é. Mi mɔ a, mǐ nɔ́ jɛ zɔga ɖo walɔ ɖé mɛ, bɔ
é byɔ́ ɖɔ mǐ ní ɖi nǔ Ná gbɔn lě. Bɔ énɛ ́ ɔ́ gúdo ɔ́ Mawu nɔ́ lɛ ́ kɔ wá
kpódó Xó Tɔn e sín akpá É dó é kpó, bó nɔ́ dó gesí Éɖée ɖo Xó énɛ́ ɔ́
mɛ. Gbɛ̌ lěhunkɔ nɔ́ sixú wá gɔň Tɔn ǎ, ɖó é ɖi nǔ Ná ǎ wú. Mi mɔ a,
é kó ɖe é ɖésúnɔ sín Énɛ́ ɔ́ mɛ.
58 Ɖi Jozɛf́u ɖɔhun, Davídi ví ɖé wɛ é nyí, bó jɔ gbɛtɔ́ ɖagbe ɖé,
Jozɛf́u Mali sín asú. É jɔ gbɛtɔ́ ɖagbe ɖé, bó nɔ́ kó xa Mawuxówéma ɔ́
dandan, wěma mlámlá lɛɛ́, hwɛhwɛ, ɖó…bó ɖo te kpɔń wǐwá Mɛsíya

ɖé tɔn, bó ɖó ná kó tunwun nǔ e ɖo na jɛ wɛ bɔ Nǔwlánwlán ɔ́ ɖɔ xó
tɔn é. Ezayíi ɖɔ, “Nyɔňu ɖo alɔjí ɖé ná mɔ xo.”
59 É nyɔ,́ din ɔ,́ é ɖo yiyi xá nyɔňuví wínnyáwínnyá élɔ́ wɛ, Mali, ée
ná kó ɖo xwe afɔtɔn-nukún-atɔn ɖó wɛ é, bɔ éyɛ ́ ɖó ná kó nyí mɛxó
hú kpɛɖé. Bɔ énɛ́ ɔ́ gúdo ɔ́ hwenu e yě kó zé gbe jó nú yěɖée bó ná
dó da yěɖée ɔ,́ é wá xlɛ ́ ɖɔ é ɖo xo bó ɖo vǐnɔ ná nyí wɛ. Din ɔ́ énɛ ́ ɔ́
ɖibla vɛ ́ wǔ nú Jozɛf́u bó ná dó ɖɔ énɛ́ ɔ́ gbo. Bɔýá ɔ́ Mali ná kó ɖɔ
jǒnɔbamɛ Gabliyɛĺi tɔn sín xó n’i. Amɔ̌ mǐ wá mɔ ɖɔ, lě e jijɔ tɔn ɖo
kplákplá ɛ wɛ gbɔn ɔ,́ é xo nǔ kpɔń d’é wú.
60 Din ɔ́ è wǎ mɔ ɖɔ é ɖo xo bó ɖo vǐnɔ ná nyí wɛ cóbɔ yě wlí alɔ.
Bɔ, ɖo Mawuxówéma ɔ́ mɛ ɔ,́ tódɔnnúmɛ énɛ́ ɔ́ tɔn wɛ nyí kú, gbɔn
awǐnnyaglo nyinyi dó mɛ gbla mɛ. Nyɔňu e ma ko wlí alɔ ǎ bó ká
ɖo vǐnɔ ná nyí wɛ ɔ,́ è ɖǒ ná nyi awǐnnyaglo dó e. Agalilɛ ɖěbǔ ɖo
Izlayɛĺi ǎ. È ko sɔ́ ɖó lǎ. Hǔn mǐ wá mɔ, ɖo Sɛńflínmɛ mɛ, ɖɔ é ɖo mɔ̌
ɖɔ nú mǐ wɛ.
61 Din ɔ́ mǐ wá mɔ ɖɔ, Mali ɔ,́ é cí ɖɔ é ɖo tíntɛńkpɔń wɛ bó ná sɔ́
Jozɛf́u dó ɖó gǎglónú nú nǔ e é dó sin é ɖɔhun. Ɖó, ényí è wǎ mɔ bɔ
é ɖo xo bó ɖo vǐnɔ ná nyí wɛ cóbɔ yě da yěɖée lɛɛ́ ɔ,́ hǔn è ɖǒ ná nyi
awǐnnyaglo dó e, bɔ é byɔ́ ɖɔ é ní ɖó mɛɖé din bɔ é ná sixú nɔ te ɖi
gǎglónú ɖé ɖɔhun n’i. Bɔ é cí mɔ̌ ɖɔhun, ɖo nǔ bǐ mɛ, ɖɔ nǔ e é ɖo
tíntɛńkpɔń wɛ bó ná wa ɔ́ nɛ.́
62 Amɔ̌ Jozɛf́u kpɔń acɔ́ nukún tɔn ɖaxó ɖaxó lɛɛ́ mɛ, bɔ é ná kó
ɖɔ, “Jozɛf́u, Gabliyɛĺi ɖɔ nú mì ɖɔ, ‘Yɛsinsɛn ɔ́ ná wá jǐ towe, énɛ ́ ɔ́
Vǐ e sín xo a nǎ—a nǎ mɔ ɔ́ ná nyí Yɛsinsɛn ɔ́ tɔn. Mawu wɛ. Nǔ e
è nǎ nɔ ylɔ́ Ɛ ɖɔ ɔ́ nɛ,́ “Mawu Ví” ɔ.́’” Énɛ ́ ɔ,́ Jozɛf́u ɔ,́ é—é—é jló
ná ɖi nǔ ná, amɔ̌ é nyí nǔ bó nɔ́ yá wǔ jɛ ɖěbǔ ǎ. Énɛ́ ɔ́ kó jɛ kpɔń
gbeɖé ɖ’ayǐ ǎ.
63 Bɔ mɔ̌ ɖokpó ɔ́ pɛṕɛṕɛ ́ wɛ é cí gbɔn égbé. Ényí kpowun ɖɔ mǐ
sixú kó…Ényí un ko ɖó ali ɖé bó ná dó bló bónú mɛ lɛɛ́ ná mɔ nǔ jɛ
wú wɛ é nyí ɔ́ ɖɔ nǔ ɖěbǔ e ma nɔ yá wǔ jɛ ǎ ɔ,́ ényí Xó ɔ́ dó gesí
i ɔ,́ hǔn ninɔmɛ bǔnɔ tɔn lɛɛ́ nɔ́ ɖe nǔ e é nyí ɔ́ xlɛ.́ Mawu wɛ ɖo
azɔw̌iwa mɛ.
64 Jozɛf́u ɖó ná kó tunwun mɔ.̌ É ɖó ná kó tunwun ɖɔ, “Nyɔňu ɖo
alɔjí ɖé ná mɔ xo.” Amɔ̌ é nyí ayiɖowɛnnánɔ kpán nukɔn ɛ. É jló ná
gbɛ́ ɛ, ɖo nǔglɔ́ ǎ, amɔ̌ é—é ɖo linlin wɛ bó ná bló.
65 Bɔ énɛ́ ɔ́ gúdo ɔ́ Wɛnsagun Aklúnɔ tɔn tɔń dó jǐ tɔn ɖo dlɔ̌ mɛ. Mi
ka ko kan nǔ e wú É tɔń dó jǐ tɔn ɖo dlɔ̌ mɛ ɔ́ byɔ́ mǐɖée a? Gbɛyíɖɔ
lɛɛ́ ɖěbǔ tíin ɖo azǎn énɛ́ ɔ́ lɛɛ́ mɛ ǎ. Dlɔ̌ yětɔn bɔwǔ sɔ mɔ,̌ é ɖó hudó
tínmɛ ɖěbǔ tɔn ǎ. É ɖɔ, “Jozɛf́u, hwɛ Davídi ví, xɛsi ma ɖi we nú a
gɔn Mali asi towe da ó, ɖó Yɛsinsɛn sín nǔwiwa wɛ nyí xo e é mɔ é.”
Mi mɔ a, hwe énɛ́ ɔ́ nu ɔ,́ xó fó nɛ.́ Mi mɔ a, É wá gɔň tɔn ɖo dlɔ̌ mɛ,

linsinmɛ nú. Amɔ,̌ mi mɔ a, gbeyíɖɔ ɖěbǔ ɖo fínɛ ́ bó ná dó dó gesí
Xó énɛ́ ɔ,́ ɖɔ jí lé, “Nyɔňu ɖo alɔjí ɖé ná mɔ xo ɔ́ ɖíe” ǎ. Mi mɔ a?
Gbɔn mɔ,̌ hǔn, É tɔń dó jǐ tɔn ɖo dlɔ̌ mɛ, ɖó é jɔ ayiɖowɛnnánɔ bó jɔ
nǔjlɔj́lɔẃatɔ́ lobo jɔ gbɛtɔ́ ɖagbe ɖé wútu.
66 Bɔ un ɖi ɖɔ Mawu ná wá gbɛtɔ́ ɖagbe ɖěbǔ gɔń, ɖo ali ɖěbǔ jí,
bó ná dó gesí nǔwiwa Tɔn lɛɛ́ nú gbɛtɔ́ ɖagbe énɛ́ ɔ,́ nú xweta ɔ,́ ényí
gbɛtɔ́ énɛ ́ ɔ́ nyí ylɔy̌lɔ́ nú xweta énɛ́ ɔ́ nɛ.́
67 Din ɔ,́ é ká nyí nǔ ɖé bó má nɔ́ yá wǔ jɛ ǎ sɔ mɔ,̌ bɔ yě tlɛ sixú
kpé wǔ tɔn bó wlí vɔv́ɔ́ ǎ. Amɔ,̌ tɛgbɛ ɔ,́ nǔ e nɔ́ jɛ bó nɔ́ sɔgbe xá Xó
xweta ɔ́ tɔn ɔ,́ élɔ́ bǐ nɔ́ nyí nǔ ɖé bó nɔ́ yá wǔ jɛ ǎ.

Din ɔ́ mɛ ɖé lɛɛ́ sixú ko gbɔn fínɛ ́ dín, bó ɖɔ, “É nyɔ,́ élɔ́ ɔ́ nyí nǔ
ɖé bó nɔ́ yá wǔ jɛ ǎ, Mawu nɛ.́ Élɔ́ ɔ́ nyí nǔ ɖé bó nɔ́ yá wǔ jɛ ǎ.”
68 Amɔ,̌ mi mɔ a, é byɔ́ ɖɔ è nǐ dó gesí i gbɔn Xó ɔ́ gbla mɛ, bɔ Xó
ɔ́ wɛ nyí Mawu. Mi mɔ a? Bɔ énɛ́ ɔ́ gúdo ɔ́ ninɔmɛ bǔnɔ gesídídó élɔ́
ɔ́ tɔn nɔ dó gesí mɛ e é nyí é, ɖó Mawu ɖɔ, “Lě ná jɛ,” bɔ é nɔ́ jɛ. Mi
mɔ a? Ninɔmɛ bǔnɔ tɔn wɛ nyí ɖɔ è ɖo gesí dó Mawuxó ɔ́ wɛ gbɔn
ninɔmɛ bǔnɔ nǔ e ɖo jijɛ wɛ é tɔn gbla mɛ.
69 É ɖɔ ɖɔ ɖo azǎn gǔdo gúdo tɔn lɛɛ́ mɛ ɔ́ Émí ná gba Yɛsinsɛn ɔ́ kɔn
nyi mɛ lɛɛ́ jí. É bló nǔgbó. Ninɔmɛ bǔnɔ tɔn lɛɛ́ dó gesí ɖɔ Mawu wɛ,
Xó Tɔn e sín akpá è dǒ é. Mi mɔ a, é nɔ́ dó gesí éɖée tɛgbɛ.
70 Din ɔ,́ tɛgbɛ ɔ,́ hwebǐnu ɔ,́ é nǐ jlɔ́ xó ɔ,́ nú è ɖɔ Xó ɔ́ gbɔ. Mi ka
ko ɖó kɛń jí kpɔń a? Nǔ e jɛ Nɔwée sín azǎn lɛɛ́ mɛ ɔ́ nɛ,́ énɛ ́ ɔ́ gbɛ ́
nǔ nú xweta nǔnywɛ́ xéɖéxéɖé tɔn ɔ,́ ɖɔ jí lé Mawu ja jǐ hɛn wá gbé
sín jǐnukúnsin. Mɔyízi wɛ, mi mɔ a, é wɛ gbɛ́ nǔ nú mɛ hwenu e yě
mɛ bǐ sá xwé dó Ejípu é, kpódó kpikpotɔ́ kpán, amɔ̌ é byɔ́ ɖɔ è nǐ
wá dó gesí Mawuxó ɔ.́ Bɔ Nǔgbó Xó ɔ́ tɔn wɛ ka nɔ gbɛ́ nǔ nú nǔ
wa nyi do.
71 Mi gbɔ nú má kan nǔɖé byɔ́ mi. Mǐ sixú yi sísósísó mɛ kpɛɖé ɖo
fí. Un ɖo ná jlá nǔkplɔńkplɔń abǐ nǔkplɔńmɛ ǎ, amɔ̌ mi gbɔ nú má
kan nǔ ɖokpó géé byɔ́ mi.
72 Jezu wɛ nyí Xó ɔ.́ Mǐ tunwun mɔ.̌ Mawuxówéma ɔ́ ɖɔ mɔ̌ wɛ.
Mɛmímɛ́ Jǎan, wěmata 1 tɔn ɔ,́ “Ɖo bǐbɛḿɛ ́ ɔ́ Xó ɔ́ kó tíin, bɔ Xó ɔ́ kó
ɖe kpódó Mawu kpó, bɔ Xó ɔ́ nyí Mawu. Bɔ Xó ɔ́ húzú agbaza bó wá
nɔ mǐ mɛ.” É lɛ ́ kpo ɖo Xó ɔ́ nyí wɛ. Énɛ ́ ɔ́ gúdo ɔ́ hwenu e É kpé wú
bó mɔ nǔ jɛ linlin yětɔn lɛɛ́ wú ɔ,́ yě ɖó ná kó tunwun ɖɔ Xó ɔ́ nɛ,́ ɖó
Mawuxó ɔ́ ɖɔ ɖɔ nǔ e É ná wa ɔ́ nɛ.́ É wɛ nyí Gbeyíɖɔ ɔ.́
73 Din ɔ́ mi ɖó kɛń jí, mǐ wá mɔ ɖɔ hwenu e É jɔ ɔ,́ bó ɖo xwe wěwe
mɔ̌ ɖó wɛ ɔ,́ É wá yi azava xwe ɖu gbé. Bɔ yě wá yi Dǐndínwáyi xwe
ɖu gbé. Bɔ, hwenu e yě ɖo kɔlílɛ ́ li jí ɔ,́ yě kó zɔn ali xɔ azǎn atɔn có
bó wá ba Ɛ kpo; bó ɖo mimɔ wɛ, bó ɖo nǔ vɛdó wɛ, tema, bó ɖó sísɔ́
dó ɖó wɛ ɖɔ É tɔń jɛ hɛnkɛń bó ɖo mɛ yětɔn lɛɛ́ gɔń wɛ sín.

74 Mǐ sixú sɔ́ élɔ́ ɔ́ dó bló nǔkplɔḱplɔń ɖé ná. Énɛ́ ɔ́ sukpɔ́ ɖésú égbé!
Din ɔ́ mi mɛ Mɛtodísu lɛɛ́, Baputísu lɛɛ́, Plɛsibitelyɛɛ́n lɛɛ́, Lwitelyɛɛ́n
lɛɛ́, Katolíka lɛɛ́, nǔ ɖěbǔ e mi nyí ɔ,́ mi mɔ a, nǔ ɖokpó ɔ́ wa wɛ mi
ɖe. Mi ɖo mimɔ wɛ ɖɔ Wesley ɖó fínfɔń sí te ɖaxó ɖé ɖ’ayǐ, Luther
ɖó fínfɔń sí te ɖaxó ɖé ɖ’ayǐ, abǐ Pantekotísu lɛɛ́ ɖó fínfɔń sí te ɖaxó
ɖé ɖ’ayǐ, mi ɖo mimɔ wɛ ɖɔ É ɖo togun ɔ́ mɛ wɛ sín, hwenu e, hwe
ɖé lɛɛ́ nu ɔ́ É ká ɖe ǎ.
75 Yě wá yi ba Ɛ mɔ. Fítɛ ́ yě ká yi mɔ Ɛ ɖe? Fí e yě jó E dó nyi é, ɖo
Jeluzalɛḿu. Bɔ hwenu e yě mɔ Ɛ ɔ,́ ani wa wɛ É ɖe? Súnnuví kpɛví
ɖé, bó ɖó xwe wěwe, bó yi wěmaxɔ ɖěbǔ mɛ zɛ nǔ e nɔ Tɔn kplɔń Ɛ é
wú ǎ vlafo; bɔ Éyɛ́ ká ɖíe ɖo sinsɛnxɔ ɔ́ mɛ, bó ɖo nǔ dɔn xá vɔšánú-
xwémawutɔ́ énɛ ́ ɔ́ lɛɛ́ wɛ, ɖó Mawuxó ɔ́ wú e. Bɔ nǔnywɛ́ Vǐ élɔ́ tɔn ɔ́
kpácá yě. Aniwútu? É nyí Xó ɔ.́ Din ɔ́ mi ɖó nukún jí.
76 Bɔ din ɔ́ un ɖo mi mɛ Katolíka e nɔ ylɔ́ Mali ɖɔ Mawu nɔ lɛɛ́ ɖe
kpo wɛ ǎ, amɔ̌ mi vɛ ́ gbɔ nú má xlɛ ́ mi nǔ wa nyi do kpɛví ɖé ɖo fí.
Ényí agun ɔ́ nyí gbǐgbá ɖó Mali jí ɔ,́ mi kpɔń nǔ e jɛ é. Din ɔ́ é wá
xwetɔń bɔ é ɖɔ, “Óo, tɔ́ Towe kpó nyɛ kpó ɖo biba We wɛ, kpódó
ɖasin kpó.” Mi ɖó nukún xóɖiɖɔ énɛ́ ɔ́ jí, ɖo hwe énɛ́ ɔ́ nu ɔ́ é ɖó hwɛ
nú kúnnuɖiɖe é ɖésúnɔ tɔn. É ɖɔ, “Tɔ́ Towe kpó nyɛ kpó ɖo biba We
wɛ, kpódó ɖasin kpó.”
77 Mi ɖó nukún Xó ɔ́ jí. É nyí Xó ɔ.́ É ɖɔ, “Mi tunwun ɖɔ un ɖó ná
kpé nukún dó Tɔ́ ce sín nǔ lɛɛ́ wú ǎ cé?” Mi ɖó nukún jí ɖɔ Xó ɔ́ gbɛ ́ nǔ
nú nǔ wa nyi do ɔ.́ Ɖo vɔšánú-xwlémawutɔ́ lɛɛ́ nukɔn ɖo fínɛ ́ tútútú
ɔ,́ é hɛn kúnnuɖiɖe tɔn hɛn gblé. É kó ɖɔ ɖɔ émí mɔ xo gbɔn Yɛsinsɛn
ɔ́ gbla mɛ ɖ’ayǐ, bɔ ɖo fí ɔ́ é ɖɔ ɖɔ Jozɛf́u wɛ nyí “tɔ”́ Tɔn. Mi mɔ ɖɔ
Xó énɛ́ ɔ́ wlí i tlóló a? É nyí Xó ɔ.́ Din ɔ,́ mi tunwun ɖɔ súnnuví xwe
wěwe tɔn ɖé kún sixú wa mɔ̌ ó. É nyí Xó ɔ.́ É nyí Xó e è ɖɔ é xweta
énɛ́ ɔ́ tɔn, gbɔn mɔ̌ hǔn ninɔmɛ bǔnɔ Mawu tɔn e è dǒ gesí é ɖo Klísu
mɛ. É gbɛ́ nǔ nú nǔ wa nyi do lɛɛ́. É ɖɔ…

Yě ɖɔ, “Ani o, ahwanvú Mɔyízi tɔn wɛ mǐ nyí.” Mi mɔ a?
78 É ɖɔ, “Ényí ahwanvú Mɔyízi tɔn wɛ mǐ nyí nǔgbó ɔ,́ mi ná ko
tunwun Mì. Ɖó nǔ e é wlán ɔ́ Nyɛ wú wɛ é ɖɔ xó dó. Mɔyízi ko ɖɔ jí,
‘Aklúnɔ Mawu mitɔn ná bló bɔ Gbeyíɖɔ nyɛ ɖɔhun ɖokpó ná tɔń ɖo
togun mitɔn mɛ.’ Mi ná ko tunwun Mì nú mi ko tunwun Mɔyízi.”
79 Bɔ, mi mɔ a, Xó ɔ́ nɔ́ gbɛ ́ nǔ nú nǔ wa nyi do azǎn ɔ́ gbe tɔn tɛgbɛ.
Amɔ̌ mɛ lɛɛ́ nɔ́ jló ná ɖi nǔ ná ǎ. Yě nɔ́ yi nukɔn kpowun bó nɔ́ tɔ́ d’é
wú, gbɔn mɔ̌ kpowun.
80 Amɔ̌ Jezu gbɛ́ nǔ nú nɔ Tɔn ɖésúnɔ. Bɔ nɔ Tɔn kú hwɛ, ɖó é kó
ɖɔ ɖɔ Vǐ ɖé wɛ bɔ è mɔ xo tɔn gbɔn Yɛsinsɛn ɔ́ gbla mɛ, bɔ é ɖíe ɖo
kúnnuɖiɖe tɔn húzú wɛ bó ɖɔ ɖɔ Jozɛf́u wɛ nyí “tɔ”́ émítɔn, wɛ nyí
Jezu sín—sín tɔ́ e. Din ɔ́ ényí—ényí Jozɛf́u…

81 Ényí É kó nyí Jozɛf́u ví ɔ,́ ényí É kó ɖo nukún kpé dó tɔ́ Tɔn sín
nǔ lɛɛ́ wú wɛ ɔ,́ É ná kó ɖo fínɛ ́ ɖo atínkpaxɔsá.
82 Amɔ̌ É ɖo nukún kpé dó Tɔ́ Tɔn sín nǔ lɛɛ́ wú wɛ, ɖo jǐ dɔň ɖo
Sinsɛnxɔ ɔ́ mɛ, bó ɖo nǔ gbɛ́ nú gbɛťa énɛ ́ ɔ́ lɛɛ́ wɛ. Mi mɔ a? É ɖo
nukún kpé dó Tɔ́ Tɔn sín nǔ lɛɛ́ wú wɛ, Dɔňkpɛvú xwe wěwe tɔn ɖé
kpowun. “Mi tunwun ɖɔ Un ɖó ná kpé nukún dó Tɔ́ Ce sín nǔ lɛɛ́
wú ǎ cé?”
83 Mi ko ɖó kɛń hwenu e Satáan tɛń Jezu kpɔń é jí a? Ninɔmɛ bǔnɔ
Tɔn ɖo fínɛ,́ hwenu e É ɖo mɛtɛńkpɔń Tɔn nu ɔ,́ è dǒ gesí I ɖɔ Mawu
wɛ, ɖó É nɔ kpɔ́ xá Xó ɔ.́ Mi mɔ a? “È ko wlǎn,” wɛ Satáan ɖɔ.

Jezu ɖɔ jí lé, “Mɔ̌ wɛ è lɛ ̌wlán,” bó nɔ kpɔ́ xá Xó ɔ́ tútútú.
84 “Mawu, ɖ’ayǐ xóxó ɔ,́” wɛ mǐ xa ɖo fí. “Mawu, ɖ’ayǐ xóxó ɔ,́” xóxó
hwenu lɛɛ́ nɛ,́ “gbɔn alɔ gěgé mɛ,” gbɔn ali gěgé jí, “dó gesí Éɖée nú
gbeyíɖɔ Tɔn lɛɛ́ gbɔn nǔmimɔ lɛɛ́ gbla mɛ.” Ninɔmɛ bǔnɔ gbeyíɖɔ tɔn
ɔ́ nɛ,́ é wɛ nyí nú é ɖɔ nǔ lɛɛ́ ɖ’ayǐ bɔ yě jɛ é. Din ɔ́ ninɔmɛ bǔnɔ tɔn sín
gesídídó ɔ́ nɛ,́ ɖɔ Mawu ɖo kpɔ́ xá ɛ. Hǔn énɛ́ ɔ́ nɔ́ ná ɛ acɛ lɛɛ́ bónú é
ná tín Xó ɔ́ mɛ nú azǎn énɛ́ ɔ,́ ɖó, “Mawuxó ɔ́ nɔ́ wá gbeyíɖɔ lɛɛ́ gɔń,”
ninɔmɛ bǔnɔ gbeyíɖɔ ɔ́ tɔn, ɖěe É ɖɔ ɖ’ayǐ é.
85 Mawuxówéma ɔ́ ɖɔ mɛ jí, “Ényí mɛ ɖé ɖo mi mɛ, bɔ é ɖɔ nǔ ɖé ɔ́
é nɔ jɛ ɔ,́ hǔn mi ɖótó e; amɔ,̌ é má ka nyí mɔ̌ ǎ ɔ,́ mi ma ɖi nǔ n’i ó,
mi ma ɖi xɛsi n’i ó, amɔ̌ Nyɛ sin…ényí—ényí Xó Ce má ɖo é mɛ ǎ ɔ́
nɛ.́ Amɔ̌ ényí é nɔ́ jɛ nǔgbó ɔ,́ hǔn Xó Ce ɖo é mɛ.” Gesídídó tɔn ɔ́ nɛ.́
Ninɔmɛ bǔnɔ gbeyíɖɔ ɖé tɔn ɔ́ nɛ.́
86 Din ɔ,́ Mawu, ɖ’ayǐ xóxó ɔ,́ lě e É nɔ́ ɖe gesídídó É ɖésúnɔ tɔn sín
ninɔmɛ bǔnɔ Tɔn lɛɛ́ xlɛ ́ gbɛtɔ́ gbɔn ɔ́ nɛ,́ gbɔn xóɖiɖɔ gbɔn gbɛtɔ́ e è
ylɔ̌ bó ná dó nyí gbeyíɖɔ ɖé é gbla mɛ. Din ɔ,́ Mawuxówéma ɔ́ wɛ ɖɔ
mɔ,̌ “Mawu, ɖ’ayǐ xóxó, gbɔn alɔ gěgé mɛ, bó ɖɔ xó nú tɔǵbó mǐtɔn
lɛɛ́ azɔn mɔǩpán gbɔn gbeyíɖɔ lɛɛ́ jí.”
87 Mǐ lɛ ́ xa, ɖo Piyɛɛ́ Wegɔ́ ɔ́ mɛ, ɖɔ Mawuxó ɔ́ blěbǔ wɛ nyí
wlǎnwlán gbɔn yě jí. “Gbɛtɔ́ hwexónu tɔn lɛɛ́ ɔ,́ Yɛsinsɛn ɔ́ wɛ sɔ́ dó
ayi mɛ nú yě, bɔ yě wlán Mawuxówéma ɔ.́” Gbeyíɖɔ wɛ yě nyí. Xó ɔ́
wá yě gɔń bɔ yě wlán Ɛ, bó wlán ɖ’ayǐ, ɖo linlin e è sɔ́ dó ayi mɛ nú
yě ɔ́ glɔ.́ Jɛ nukɔn ɔ́ è ko dó gesí yě ɖi gbeyíɖɔ ɖɔhun, énɛ ́ ɔ́ gúdo ɔ́
yě—yě wlán Xó e è sɔ́ dó ayi mɛ nú yě ɖi linlin ɖé ɖɔhun ɔ,́ bɔ yě ɖó
tínmɛ nǔɖexlɛḿɛ Mawu tɔn tɔn ɔ́ ɖó Mawu wɛ ɖo gbɛtɔ́ mɛ.
88 Din ɔ́ lě e É ɖe Éɖée xlɛ ́ ɖo ninɔmɛ bǔnɔ Tɔn sín gesídídó mɛ gbɔn
ɔ́ nɛ,́ bó nɔ́ ɖe xlɛ ́ ɖɔ nǔmimɔ yětɔn lɛɛ́ nyí nǔgbó, ɖɔ ninɔmɛ bǔnɔ
Mawu tɔn ɖo yě mɛ, bó nɔ́ ɖo Éɖée ɖe xlɛ ́mɛ lɛɛ́ wɛ.
89 Din ɔ,́ ali ɖokpó géé e jí É ɖo Klísu mɛ ɔ́ nɛ.́ Akpáxwé kpɛví tíntín
ɖé kpowun wɛ gbeyíɖɔ ɖé nyí. Klísu ka nyí blěbǔ Mawu tɔn. Bɔ Mawu

ɖo Klísu mɛ, bó ɖo kɛn gbɔ nú gbɛ ɔ́ kpódó Éɖésú kpó wɛ. Bɔ ninɔmɛ
bǔnɔ Tɔn lɛɛ́ dó gesí I, nǔ e É nyí é, sɔ mɔ̌ bɔ É ɖɔ, “Nú Un ma ɖo azɔ̌
e nyí Tɔ́ Ce tɔn lɛɛ́ wa wɛ ǎ hǔn, mi ma ɖi nǔ ná ó. Nú Un ma ɖó jijɔ
e nyí Tɔ́ Ce tɔn ǎ hǔn, mi ma ɖi nǔ nú Mì ó, mi ma ɖi nǔ nú xóɖiɖɔ
Ce lɛɛ́ ó. Nú Un ma ɖó jijɔ e nyí Tɔ́ Ce tɔn ɖo Nyɛ mɛ ǎ hǔn, mi ma
ɖi nǔ ná, ɖěbǔ lɔ ó.”
90 Din ɔ,́ ninɔmɛ bǔnɔ Tɔn lɛɛ́ nɔ húzú gbeɖé ǎ. Mawu sixú húzú jijɔ
Tɔn ǎ, mɔ̌ ɖokpó ɔ́ wɛ—wɛ lɛň—lɛňgbɔv́í ɖé má sixú húzú jijɔ tɔn ǎ
gbɔn ɔ́ nɛ,́ abǐ nǔ ɖěbǔ ma sixú húzú ninɔmɛ bǔnɔ tɔn lɛɛ́ ǎ gbɔn ɔ́ nɛ.́
Ɖó, nú é ɖo adodwé tɔn mɛ jɛń wɛ hǔn, é nɔ́ nyí adodwé. Bɔ nú mi ka
húzú nǔɖé hǔn, mi húzú i bɔ é gosín adodwé tɔn jí.
91 É cí ɖi mi sixú sɔ́ a—aglǔza ɖé ɖɔhun, bɔ mi sixú lɛ wǔ nú aglǔza
ɖé bó—bó sá sɛn énɛ́ ɔ́ dó afɔvífɛn tɔn lɛɛ́, lě e nyɔňu lɛɛ́ nɔ́ bló gbɔn
é, bó ba acɔ́ n’i kpódó nǔ sá dó nu kpó, bó dó sɛýa ɖɛkpɛ ɖɛkpɛ ɖé
n’i. Mi tún kan nú aglǔza xóxó énɛ́ ɔ,́ é ná yi tlɔlɔ yi byɔ́ babá mɛ
tlóló, bó ná lɛ ́ vɔ́ yi lɛ babá. Aniwútu? Aglǔza wɛ n’i, bɔ xó fó. Amɔ,̌
bɔ, amɔ,̌ mi tunwun a, mi ma sixú sɔ…́
92 Lɛňgbɔv́í ɖé ná kó wa mɔ̌ ǎ. É ná tlɛ byɔ́ babá énɛ́ ɔ́ mɛ lɔ ǎ. É
ɖó nǔtí bó ná wa ná ǎ. Ninɔmɛ bǔnɔ tɔn lɛɛ́ wɛ. Mi mɔ a? Mi sixú
dó awu alɔkpa ɖokpó lɛɛ́ n’i, amɔ̌ é ná bló kpɔń ǎ, é ná yi kpɔń ǎ.
Wěxo ɔ́ wɛ nyí xó ɖé ǎ; xo ɔ́ mɛ wɛ. Din ɔ,́ ɖěe Mawu kó nyí jɔtɛn gbɛ
bǐ tɔn ɔ…́
93 Mi ma nú mi ní xo élɔ́ ɔ́ kpo ó. Un ɖo tíntɛńkpɔń wɛ, kpódó nǔ
e ɖo nyɛ mɛ é bǐ kpó, bó ná bló bónú mi ná mɔ nǔɖé. Mi mɔ a? Nú
ɖagbe mitɔn wɛ, xɔńtɔn e mi. Ɖó midɛɛ lɛɛ́ ta—tamɛ wɛ. Mi mɔ a?
94 Un wá fí bónú è nǐ mɔ mì kpowun ǎ. Un ka wá fí, ɖó tɛn ɖěvo má
sɔ́ ɖe bɔ un ná yi ǎ wú ǎ. Un wá fí ɖó un mɔ ɖo nyɛɖée mɛ ɖɔ un ɖó
ná wá fí wútu. Un wá fí ɖó un mɔ ɖo nyɛɖée mɛ ɖɔ mawuzɔ́ e Aklúnɔ
ɔ́ sɔ́ d’así nú mì ɔ́ ɖó ná nyí ɖiɖe xlɛ ́ ɖo mɛ lɛɛ́ mɛ ɖo fí wútu wɛ, bɔ un
ɖo tíntɛńkpɔń wɛ bó ná bló bónú mi ná mɔ nǔ e Mawu nyí ɖo nǔgbó
mɛ é din. É nyí Xó Tɔn e sín akpá è dǒ é. É nyí Xó ɔ́ tɛgbɛ, bɔ É nɔ́ dó
gesí Éɖée gbɔn ninɔmɛ bǔnɔ e sín akpá É dó é ɔ́ gbla mɛ. Jijɔ ɖé ná sí
te ɖo hwe ɖé nu, ɖo Xó ɔ́ mɛ nɛ,́ énɛ ́ ɔ́ gúdo ɔ́ ninɔmɛ bǔnɔ mɛ élɔ́ e
ɖó ná sí te ɔ́ tɔn ɔ́ nɔ́ dó gesí ɖɔ mɛ ɔ́ nɛ.́
95 Énɛ́ ɔ́ wútu wɛ zɔń bɔ Jezu ɖó ná kó nyí Mɛ e É nyí é. Yě ɖó
ná kó mɔ ɛ. Abǎ jɔ bɔ yě tɔń nukún. Nǔ ɔ…́È ɖɔ ɖɔ, sɔ mɔ̌ e É jlɛ ́
nǔ gěgé ɔ,́ yě kpé wú bó ɖi nǔ ǎ, ɖó Ezayíi ɖɔ, “Yě ɖó nukún bó ká
sixú mɔ nǔ ǎ, bó ɖó tó bó ká sixú se nǔ ǎ.” Mi mɔ a? Xweta ɖokpó
ɖokpó, é nyí xweta Tɔn kɛɖ́ɛ ́ wɛ ǎ; lo ɔ́ xweta ɖokpó ɖokpó, gbɔn nɛ,̌
“Mawu, ɖ’ayǐ xóxó ɔ,́ gbɔn alɔ gěgé mɛ,” có yě kpé wú bó mɔ nǔ jɛ
wú ǎ kpowun.

96 Din ɔ,́ ninɔmɛ bǔnɔ Tɔn lɛɛ́ nɔ́ j’ayǐ kpɔń gbeɖé ǎ. Nǔ ɖokpó ɔ́
wɛ é nɔ́ nyí tɛgbɛ. Din ɔ,́ mi flín, ninɔmɛ bǔnɔ Tɔn ɔ,́ ninɔmɛ bǔnɔ
Mawu tɔn ɔ,́ é sixú j’ayǐ ǎ. Ényí é bló hǔn, Mawu wɛ j’ayǐ nɛ.́ Bɔ
Mawuxówéma ɔ́ ɖɔ, ɖo Eblée 13:8 mɛ, ɖɔ, “Jezu Klísu nyí nǔ ɖokpó
ɔ́ sɔ, égbé, káká sɔýi.” Hǔn, É nyí Mawu e ma sixú húzú ǎ é. Jijɔ ɖěbǔ
e É kó nyí ɖo bǐbɛḿɛ ɔ,́ É lɛ ́ kpo ɖo jijɔ ɖokpó énɛ́ ɔ́ nyí wɛ. Ali e jí É
wa nǔ gbɔn ɖ’ayǐ é bǐ ɔ,́ hwe ɖěbǔ nu e É wa nǔ ɖěbǔ kpɔń ɔ,́ É nɔ́ bló
gbɔn ali ɖokpó ɔ́ jí hwebǐnu. Ényí É má bló ǎ hǔn, jijɔ Tɔn húzú nɛ,́
mi mɔ a, bɔ ninɔmɛ bǔnɔ Tɔn lɛɛ́ ná kó ɖe nǔɖé xlɛ ́ bɔ é ná nyí Mawu
tɔn ǎ. Mi mɔ a? Énɛ́ ɔ́ mǐ má ná tunwun fí e…
97 Ɖi lě e Pɔĺu ɖɔ gbɔn é ɖɔhun, “Ényí ahwankpɛn ɔ́ ma ɖi gbe bɔ è
nǎ sixú ɖeji d’é wú ǎ ɔ,́ mɛ̌ ka ná sɔ́ ahwan nú, ényí ahwankpɛn ɔ́ ma
ɖi gbe bɔ è nǎ sixú ɖeji d’é wú ǎ?” Din ɔ́ ényí ahwankpɛn ɔ́ ɖó ná kó
ɖi gbe ɖɔ “mi jó agɔ” hǔn, nǔ e mǐ ɖó ná wa ɔ́ nɛ,́ bó ná jó agɔ. Ényí
ahwankpɛn ɔ́ ɖó ná kó ɖi gbe ɖɔ “mi zundó” hǔn, nǔ e mǐ ɖó ná wa
ɔ́ nɛ,́ bó ná zundó. Amɔ̌ ani wɛ ka nyí Ahwankpɛn ɔ?́ Mawuxó ɔ́ wɛ.
É nɔ́ dó gesí Mawu, é ná bó nyí—é ná bó nyí “mi sí te, mi jínjɔń ayǐ,
mi jó agɔ, mi kplé ahwanfunnú lɛɛ́” oo, nǔ ɖěbǔ e é nyí é. Gbeɖiɖi
Ahwankpɛn Mawu tɔn tɔn wɛ.
98 Bɔ gbe e ma ɖi bɔ è nǎ sixú ɖeji d’é wú ǎ ɔ,́ ényí Mawuxówéma ɔ́
ɖɔ ɖɔ nǔ alɔkpa ɖé ná jɛ ɔ;́ mɛɖé nɔ́ ɖɔ, “Óo, azǎn ɖěvo tɔn wɛ énɛ́ ɔ́
nyí, nǔ énɛ́ ɔ.́” Énɛ ́ ɔ́ gbe e ma ɖi bɔ è nǎ sixú ɖeji d’é wú ǎ ɖé ɖo fínɛ ́
nɛ.́ Énɛ ́ ɔ́ mi tunwun nǔ e mi na wa é ǎ.
99 Jezu ɖɔ jí, “Un ɖó acɛ e sɔ́ gbɛ ce jó é bó ná lɛ ́ vɔ́ fɔń ɛ.” Gbe e ma
ɖi bɔ è nǎ sixú ɖeji d’é wú ǎ ɖěbǔ ɖo fínɛ ́ ǎ.
100 Nyɔňu ɔ́ ɖɔ, “Mǐ nywɛ́ ɖɔ Mɛsíya ɔ́ ɖó ná wá; bɔ hwenu e Éyɛ́ ná
wá ɔ,́ É ná ɖɔ nǔ lɛɛ́ nú mǐ lě e É bló gbɔn é.”
101 É ɖɔ, “Nyɛ wɛ nyí Mɔ.̌” Gbe e ma ɖi bɔ è nǎ sixú ɖeji d’é wú ǎ
ɖěbǔ ɖo fínɛ ́ ǎ. “Nyɛ wɛ nyí Mɔ.̌” Uh-huh! Amǐ.

Yě ɖɔ, “Tɔǵbó mǐtɔn lɛɛ́ kó ɖu mǎna ɖo gbětótló mɛ.”
102 É ɖɔ, “Yě mɛ bǐ, ɖókpó ɖokpó, ká kú.” É ɖɔ, “Nyɛ wɛ nyí Wɔx̌úxú
Gbɛ tɔn e jɛ te sín Mawu gɔň sín Jǐxwé.” Gbe e ma ɖi bɔ è nǎ sixú
ɖeji d’é wú ǎ ɖěbǔ. “Nyɛ wɛ nyí Gbɛtín, ée gosín jikpá Edɛńi tɔn mɛ
é.” Éeǒ, gbe e ma ɖi bɔ è nǎ sixú ɖeji d’é wú ǎ kan énɛ́ ɔ́ ǎ. Gbeɖé
tótó. Nǔ ɖěbǔ nyí nǔ e è ma sixú ɖeji d’é wú ǎ ɖ’é mɛ ǎ. É ɖeji dó nǔ
e wa wɛ É ɖe é bǐ wú.
103 Mawuxówéma ɔ́ nɔ́ ɖi gbe e è ma sixú ɖeji d’é wú ǎ ɖě ǎ. É nɔ́ dó
gesí ninɔmɛ bǔnɔ Mawu tɔn ɖo gbeɖiɖi Tɔn mɛ.
104 Jezu ɖɔ, ɖo Mɛmímɛ́ Jǎan 10:37 mɛ, “Nú Un ma ɖo azɔ̌ e nyí Tɔ́
Ce tɔn lɛɛ́ wa wɛ ǎ hǔn, nǔ e…bɔ un ma ka ɖó mɛ e nyí Tɔ́ Ce tɔn nɛ́

ǎ, énɛ ́ ɔ́ mi ma ɖi nǔ nú Mì ó. Yě wɛ nyí nǔ ɔ,́ yě nɔ́ dó gesí jijɔ Tɔn
ɖo Nyɛ mɛ, ninɔmɛ bǔnɔ Tɔn lɛɛ́.”
105 Ɖó, Tɔ́ ɔ́ nyí Xó ɔ,́ “Ɖo bǐbɛḿɛ ɔ́ Xó ɔ́ kó tíin, bɔ Xó ɔ́ kó ɖe kpódó
Mawu kpó, bɔ Xó ɔ́ nyí Mawu,” bɔ ninɔmɛ bǔnɔ Mawu tɔn ɔ́ nyí ɖiɖe
xlɛ ́ gbɔn akpádídó Tɔn gbla mɛ nú xweta énɛ́ ɔ.́
106 Din ɔ́ ényí É ná kó nɔ gbɛ ɖo Mɔyízi hwenu wɛ ɔ,́ é ná kó wa
azɔ̌ ǎ. Bɔ ényí Mɔyízi ná kó nɔ gbɛ ɖo hwe Tɔn nu wɛ ɔ,́ é ná kó
wa azɔ̌ ǎ. Ényí É ná kó nɔ gbɛ ɖo Nɔwée hwenu wɛ ɔ,́ é ná kó wa
azɔ̌ ǎ, abǐ ényí Nɔwée kó nɔ gbɛ ɖo hwe Tɔn nu. Nɔwée ɖo wɛn nǔ
azǎn énɛ́ ɔ́ gbe tɔn lɛɛ́ tɔn dó wɛ gbeyíɖɔ ɖɔhun, bɔ ninɔmɛ bǔnɔ tɔn
kpódó nǔ e é wa é kpó dó gesí i kpódó Mawuxó ɔ́ kpán. Mɔyízi wa
nǔ ɖokpó ɔ.́
107 Bɔ Jezu ɖíe wá e, bɔ è dǒ gesí Xó e sín akpá è dǒ nú xweta
énɛ́ ɔ́ ɖo Jezu Klísu mɛ gbɔn ninɔmɛ bǔnɔ Xó ɔ́ tɔn gbla mɛ, ée nyí
Mawu é. Amǐ.
108 Yɛsinsɛn ɔ́ sín gbigba, ɖo azǎn gǔdo gúdo tɔn lɛɛ́ mɛ, kɔn nyi mɛ
yǎyá lɛɛ́ jí, kó dó gesí ninɔmɛ bǔnɔ Mawu tɔn ɖo mɛ lɛɛ́ gɔń. É dó
akpá tɔn. Xó ɔ́ wɛ. É ɖɔ ɖɔ Émí ná bló. Mɛɖěbǔ sixú ɖe e sín ǎ. É ɖɔ
ɖɔ Émí ná bló.
109 Hǔn nǔ élɔ́ lɛɛ́ bǐ é sín akpá É dó ɔ,́ nǔ e wa wɛ É nɔ́ ɖe ɔ́ nɛ.́ É nɔ́
dó gesí ninɔmɛ bǔnɔ Tɔn. Ɛɛn, nya ce. “Mi ma ɖi nǔ ná ó, mi ma ɖi nǔ
nú xóɖiɖɔ Ce lɛɛ́ ó, nú ninɔmɛ bǔnɔ Ce má nyí Mawu tɔn ǎ ɔ́ nɛ.́”
110 Din ɔ́ mi ɖó kɛń jí ɖo Jǎan 14:12 mɛ, “Mɛ e ɖi nǔ nú Mì ɔ,́” É ɖɔ,
“ɖó gesídídó Ce, ninɔmɛ bǔnɔ Ce. Mɛ e ɖi nǔ nú Mì ɔ,́ é ná jlɛ ́ nǔ e jlɛ ́
wɛ Un ɖe lɛɛ́.” Énɛ ́ ɔ́ dó gesí ɖɔ jijɔ Klísu tɔn ɖo éyɛ́ mɛ, bó ɖo ninɔmɛ
bǔnɔ Étɔn lɛɛ́ ɖe xlɛ ́ wɛ. Amǐ.
111 Un ɖo sinsɛnnɔ nyínyí ɔ́ mɔ ɖo nyiɖée mɛ wɛ din lo, sɔ mɔ̌ e gbe
ce xlá é. Ɛɛn, nya ce. Óo, mɛ ce lɛɛ́ mi! Mi mɔ a, nǔ wa nyi do ɖěbǔ
ɖ’É mɛ ǎ! Gbɛ Tɔn! “Mɛ e ɖi nǔ nú Mì ɔ,́ é ná jlɛ ́ nǔ e jlɛ ́ wɛ Un ɖe
lɛɛ́.” Mi mɔ a, énɛ ́ ɔ́ nɔ́ dó gesí ninɔmɛ bǔnɔ ɔ.́
112 Nǔ ɖokpó ɔ́ wɛ É ɖɔ, “Ényí jijɔ Ce má dó gesí Nyɛ ɖésúnɔ ǎ ɔ,́”
Mawu ɖo—ɖo É mɛ, hǔn É…mi ma ɖi nǔ n’I ó. Din ɔ,́ É lɛ ́ ɖɔ ɖɔ è nǎ
dó gesí Émí ɖo énɛ́ ɔ́ mɛ. Hǔn, énɛ ́ ɔ,́ ényí é má dó gesí I ǎ hǔn, É nyí
nǔ e É ɖɔ ɔ́ ǎ nɛ.́
113 Bɔ, égbé ɔ,́ ényí Klísu má dó gesí Éɖée, ninɔmɛ bǔnɔ Klísu tɔn ɔ́
má dó gesí mǐ ɖi mɛ e nyí Klísu tɔn lɛɛ́ ɖɔhun, bɔ mǐ ɖo nǔ ɖi nú Xó ɔ́
wɛ ǎ hǔn…Jezu nyí Xó ɔ,́ gbɔn mɔ̌ É ɖó ná ɖi nǔ nú Xó ɔ.́ Bɔ nɛ ̌ mǐ ká
ná sixú ɖɔ ɖɔ mǐ nyí Klísu tɔn bó ká nɔ́ mɔ́ Mawuxówéma élɔ́ sín Xó
ɖé gbɔn? Yɛsinsɛn Klísu tɔn wɛ nyí Mawu ɖo mi mɛ, bɔ É ná gbo gbe
nú akpádídó ɖokpó ɖokpó kpódó “Amǐ” ɖé kpó. Mawuxówéma ɔ́ ɖɔ,

“Wuntun élɔ́ lɛɛ́ wɛ ná nɔ́ xwedó yě mɛ e ná ɖi nǔ lɛɛ́ é.” Yɛ Mawu
tɔn ɔ́ ɖɔ, “Amǐ.” Mi mɔ a?
114 Ɖokpó yětɔn nɔ́ ɖɔ ɖɔ, “Éeǒ, xweta ɖěvo tɔn wɛ énɛ́ ɔ́ nyí;
ahwanvú lɛɛ́ ɖokpónɔ tɔn wɛ énɛ́ ɔ́ nyí” ǎ.
115 “Mi yi gbɔn gbɛ ɔ́ bǐ mɛ bó jlá Wɛnɖagbe ɔ́ gbɛtɔ́ lɛɛ́ bǐ. Mɛ, ɖo
fí ɖěbǔ ɖo gbɛ ɔ́ bǐ mɛ, ée ná ɖi nǔ ɔ,́ wuntun élɔ́ lɛɛ́ ná nɔ́ xwedó e,
nǔ ɖokpó ɔ.́” “Nǔ ɖokpó ɔ́ sɔ, égbé, káká sɔýi,” bó ɖo gesí dó ninɔmɛ
bǔnɔ ɔ́ wɛ.
116 Énɛ́ ɔ́ nɔ́ bló bɔ Eblée 1:1, “Mawu ɖ’ayǐ xóxó ɔ,́ gbɔn gbeyíɖɔ lɛɛ́
jí bó ɖɔ xó nǔ tɔǵbó mǐtɔn lɛɛ́,” nɔ́ ɖo gesí dó Klísu, ée fɔń sín kú é wɛ
égbé, gbɔn ninɔmɛ bǔnɔ ɖokpó e É bló sín ɖ’ayǐ xóxó ɖokpóó ɔ́ gbla
mɛ. Mi kó ɖó kɛń jí a? Mawu nɔ húzú ali Tɔn kpɔń gbeɖé ǎ.
117 Ɖo Mawuxówéma xóxó ɔ́ mɛ ɔ,́ ényí dlɔǩútɔ́ ɖé kú dlɔ,̌ bɔ gbeyíɖɔ
ɖěbǔ má ɖo to ɔ́ mɛ bó ná dó kpɔń ɖɔ dlɔ̌ ɔ́ sɔgbe ají ǎ ɔ,́ yě lɛ ́ ɖó
ali ɖěvo bó ná dó mɔ nǔ jɛ wú. Yě nɔ́ sɔ́ jijɔ énɛ ́ ɔ,́ mɛ ɖěbǔ e kú
dlɔ̌ ɔ,́ bó nɔ́ sɔ́ ɛ yi sinsɛnxɔ ɔ́ mɛ. Akɔńtakpo Aalɔɔ́n, ée nyí vɔšánú-
xwlémawutɔ́ ɖaxó ɔ́ tɔn ɔ,́ é nɔ́ ɖo kúnkún dó kpo ɔ́ wú. Bɔ dlɔǩútɔ́
élɔ́ nɔ́ ɖɔ dlɔ̌ élɔ.́ Ɖěbǔ é ná bó nyɔ́ se sɔ ɔ,́ ɖěbǔ e é ɖi xójóxó sɔ ɔ;́
ényí Wěziza dábaɖa ɖé má ɖe bó kɔń nyi awǐnnya énɛ́ ɔ́ lɛɛ́, ée è nɔ
ylɔ́ ɖɔ Ulímu kpó Tumímu kpó jí ǎ ɔ́ (Mawuxówéma xatɔ́ lɛɛ́ nɔ́ mɔ
nukúnnú jɛ mɛ); hǔn, ɖěbǔ e é ɖi xójóxó sɔ ɔ́ kan mì ǎ, mɔ̌ wɛ ǎ. Nǔ
má nɔ́ jɛ hwɛhwɛ Mawu tɔn ɔ,́ jijɔ Mawu tɔn ɔ,́ ɖó ná ɖe ninɔmɛ bǔnɔ
Tɔn lɛɛ́ xlɛ ́ ɖo nǔdábaɖa ɔ́ mɛ, bó ná dó xlɛ ́ ɖɔ É dó gesí Éɖée ɖo wɛn
ɔ́ jí. Amǐ.
118 Un ɖo nǔ ɖokpó ɔ́ ɖɔ wɛ zǎn mɛ din. Ulímu kpó Tumímu kpó
xóxó ɔ́ kó yi, amɔ̌ Xó ɔ́ lɛ ́ kpó ɖo nǔ e nɔ́ dó gesí ninɔmɛ bǔnɔ Mawu
tɔn ɔ,́ akpádídó ganxixo e mɛ mǐ ɖó gbɛ nɔ wɛ ɖe ɔ́ tɔn ɔ́ nyí wɛ. È dǒ
gesí ninɔmɛ bǔnɔ Mawu tɔn lɛɛ́ ɖo fínɛ ́ gbɔn akpádídó ganxixo e mɛ
mǐ ɖó gbɛ nɔ wɛ ɖe ɔ́ tɔn ɔ́ gbla mɛ.
119 Énɛ́ ɔ́ nɔ́ sɔ́ Mawu dó ɖó nǔ ɖokpó e É nyí ɖ’ayǐ ɔ́ ná. “Ɖ’ayǐ xóxó
ɔ,́” mi kpɔń, “gbɔn alɔ gěgé mɛ ɔ,́ É gbɔn gbeyíɖɔ lɛɛ́ jí bó ɖɔ xó nú
tɔǵbó mǐtɔn lɛɛ́.” “Nǔ e sɛń ɔ́ zɔń lɛɛ́ kpódó nǔ e gbeyíɖɔ lɛɛ́ ɖɔ lɛɛ́
kpan wɛ ɖo te káká bɔ Jǎan wá; bɛ ́ sín hwe énɛ́ ɔ́ nu ɔ,́ Axɔśúɖuto
Sɛx́wé tɔn ɔ.́” Mi ɖó kɛń jí, “Amɔ̌ ɖo azǎn gǔdo gúdo tɔn élɔ́ gbe ɔ,́”
bó ɖo nǔ ɖokpó e É wá hwe énɛ́ ɔ́ nu ɔ́ ɖɔ wɛ, “gbɔn Vǐ Tɔn Klísu Jezu
jí.” “Mawu, ɖ’ayǐ xóxó, gbɔn alɔ gěgé mɛ, bó ɖɔ xó nú tɔǵbó mǐtɔn lɛɛ́
gbɔn gbeyíɖɔ lɛɛ́ jí; ɖo azǎn gǔdo gúdo tɔn élɔ́ gbe,” bó ɖo nǔ ɖokpó
ɔ́ wa wɛ, “bó ɖo xó ɖɔ nú mɛ lɛɛ́ wɛ (tɔǵbó lɛɛ́) gbɔn Vǐ Tɔn Klísu Jezu
jí.” É fɔń Ɛ sín mɛkúkú lɛɛ́ mɛ, bɔ É ɖo gbɛ ɖo xo mǐtɔn mɛ, bó ɖo gesí
dó Éɖée wɛ bó ɖo nǔ lɛɛ́ ɖɔ ɖ’ayǐ nú mǐ wɛ, ɖɔ Émí nyí mɛ ɖé bó nɔ́
tunwun jlǒ kpódó linlin e ɖo ayi mɛ lɛɛ́ kpán ɖó vovo. Jezu Klísu nǔ

ɖokpó ɔ́ sɔ, égbé, káká sɔýi! “Mawu, ɖ’ayǐ xóxó gbɔn alɔ gěgé mɛ ɖɔ
xó nú tɔǵbó mǐtɔn lɛɛ́ azɔn mɔǩpán gbɔn gbeyíɖɔ lɛɛ́ jí, amɔ̌ ɖo azǎn
gǔdo gúdo tɔn lɛɛ́ mɛ ɔ́ gbɔn Jezu Klísu Vǐ Tɔn jí.” È sixú dó fɛn kpá
nú Nǔwlánwlán ɔ́ ǎ. É kó sɔgbe pɛṕɛṕɛ.́
120 Ɖi lě e un ko ɖɔ gbɔn ɖ’ayǐ é ɖɔhun ɔ,́ Mawu ɖó hudó mɛɖé tɔn
bó ná dó tín Xó élɔ́ mɛ ǎ. É nɔ́ tín Xó É Ɖésúnɔ tɔn mɛ. Nú É ɖɔ nǔɖé
ɔ,́ é nɔ́ jɛ, tínmɛ ɔ́ nɛ.́ Mi mɔ a? É ɖó hudó mɛɖé tɔn bó ná dó ɖɔ, “É
nyɔ,́ un ɖi ɖɔ nǔ e ɖɔ wɛ é ɖe ɔ́ ɖíe” ǎ. Mawu nɔ́ dó gesí i gbɔn tínmɛ
É Ɖésúnɔ tɔn gbla mɛ.
121 É wɛ nyí ɖɔ, nú akpádídó ɔ́ nyí azǎn énɛ́ ɔ́ tɔn ɔ,́ mǐ sixú nɔ gbɛ
ɖo Luther sín—sín—sín wěziza nu ǎ, mǐ sixú nɔ gbɛ ɖo Wesley sín
wěziza nu ǎ, mǐ sixú nɔ gbɛ ɖo yě mɛ énɛ́ ɔ́ lɛɛ́ ɖěbǔ sín wěziza nu ǎ.
Mǐ ɖó ná nɔ gbɛ ɖo Wěziza e sín akpá è dǒ nú azǎn élɔ́ nu.
122 Ani wɛ ná kó jɛ ényí Mɔyízi kó yi Ejípu, bó ɖɔ, “É nyɔ,́ mǐ ná gbá
tɔjíhún ɖaxó ɖokpó. Mǐ ná gbɔn tɔ jí bó tɔń sín to élɔ́ mɛ. Nǐlu tɔ ɔ́
ná ɖi sin”? Yě ná kó lɛ ́ kɔ yi kpɔń wěma mlámlá ɔ́ mɛ; akpádídó énɛ́
ɔ́ tɔn ɖěbǔ ɖ’é mɛ ǎ. Énɛ́ ɔ́ sɔgbe. Amɔ,̌ mi mɔ a, é dó gesí éɖée ɖi
gbeyíɖɔ Mawu tɔn ɖɔhun, ɖó nǔ e é ɖɔ ɔ́ nɔ́ jɛ, énɛ ́ ɔ́ yě tunwun ɖɔ
é ɖó Aklúnɔxó ɔ.́ Falawɔɔ́n ɖó hwǎn lɛɛ́, amɔ̌ Mɔyízi ɖó Xó ɔ.́ Gbɔn
mɔ̌ hwenu e yě wá jɛ xu ɔ́ tó ɔ,́ hwǎn lɛɛ́ bǐ wɛ yi xu ɔ́ glɔ;́ bɔ Mɔyízi
ka sɔ Izlayɛĺi d’asá xu ɔ,́ gbɔn ayǐkúngban xúxú jí, ɖó é ɖó Xó ɔ,́ bɔ
é nyí Xó ganxixo énɛ ́ ɔ́ tɔn. Mɔyízi wɛ nyí Xó e nyí ɖiɖe xlɛ ́ ɖo alɔnu
nú ganxixo énɛ́ ɔ.́

Elíi wɛ nyí Xó e nyí ɖiɖe xlɛ ́ ɖo alɔnu nú ganxixo énɛ́ ɔ.́
123 Klísu wɛ nyí Xó e nyí ɖiɖe xlɛ ́ ɖo alɔnu ɔ,́ bó nyí akpá e É dó lɛɛ́
é. “Zaanɖé ɔ́ gbɛ ɔ́ sɔ́ ná mɔ Mì ǎ; amɔ̌ midɛɛ lɛɛ́ ná mɔ Mì, ɖó Un
ná nɔ kpɔ́ xá mi, bó ná ɖo mi mɛ, káká jɛ hwenu e gbɛ ɔ́ ná vɔ dó é.
Mi na jlɛ ́ nǔ e jlɛ ́ wɛ Un ɖe lɛɛ́.” É dó akpá nǔ élɔ́ lɛɛ́ tɔn. Ani ka wɛ?
Ninɔmɛ bǔnɔ Mawu tɔn wɛ ɖo Xó Tɔn ɖe xlɛ ́ wɛ, lě e É bló gbɔn ɖo
xweta lɛɛ́ bǐ mɛ é.
124 Malacíi 4, É ɖɔ, “Cóbónú azǎn ɖaxó Mawu Mavɔmavɔ tɔn e è ɖǒ
ná ɖi xɛsi ná ɔ́ ná wá ɔ,́ éɖíe, Un na sɛ ́ gbeyíɖɔ Elíi dó mi; é ná lɛ ́ kɔ
nú nǔɖiɖi vǐ lɛɛ́ tɔn wá nú tɔ́ lɛɛ́, cóbónú azǎn énɛ́ ɔ́ ná wá.” É dó
akpá tɔn.
125 Jezu ɖɔ, ɖo wěmata 17 gɔ́ Mɛmímɛ́ Luki tɔn ɔ́ mɛ, “Nǔ e jɛ ɖo
Sodɔḿu hwenu ɔ,́ nǔ ɖokpó ɔ́ wɛ ná lɛ ́ jɛ ɖo hwenu e Gbɛtɔv́í ɔ́ ná lɛ ́
kɔ wá é, hwenu e Gbɛtɔv́í ɔ́ ná nyí ɖiɖe xlɛ ́ é.” Hwenu e nǔɖexlɛḿɛ ɔ́
ná ɖo éɖée hun xlɛ ́ wɛ, ɖo azǎn e gbɛ ɔ́ ná cí Sodɔḿu ɖɔhun lɛɛ́ mɛ ɔ,́
ani wɛ é ná nyí? Ninɔmɛ bǔnɔ Nǔwlánwlán énɛ́ ɔ́ tɔn sín jijɛ. Mawu
ɖo gesí dó Éɖée wɛ gbɔn ninɔmɛ bǔnɔ Tɔn gbla mɛ, ninɔmɛ bǔnɔ lɛɛ́
ɖɔ Émí tíin tɛgbɛ. É sixú sɛ sín énɛ ́ ɔ́ wú ǎ.

126 Azǎn gǔdo gúdo tɔn lɛɛ́ mɛ ɔ,́ É dó gesí Éɖée gbɔn Vǐ Tɔn gbla
mɛ. Mi ɖó kɛń lě e Mawu nɔ́ bló mɔ̌ tɛgbɛ gbɔn ɔ́ jí ɖo ée…ɖi lě e Éyɛ́
ɔ́ tɛ-…É nɔ́ húzú ali Tɔn kpɔń gbeɖé ǎ.
127 Yě mɛ atɔn e ɖɔ xó nú Ablaxámu élɔ́ lɛɛ́ ɔ,́ lě e mǐ kó ɖo ɖiɖɔ wɛ
zaanɖé wá yi ɖo fínɛ ́ gbɔn é, ɖo azǎn Sodɔḿu tɔn lɛɛ́ mɛ.
128 Ablaxámu nyí nya ɖé bó nɔ́ ɖi nǔ nú Mawu. É yí Mawu se ɖo
akpádídó Tɔn jí. Sala, asi tɔn, ɖó xwe kanɖé koatɔń, Ablaxámu ɖó
xwe kanɖé gbantɔń, hwenu e Mawu ylɔ́ ɛ é. É ɖɔ ɖɔ yě ná mɔ vǐ—vǐ
ɖé bó ji; Ablaxámu ná ji vǐ ɖé ɖo Sala xomɛ. É sixú kó nyí nǔ bó wɛń
kpɛɖé, amɔ̌ un lin ɖɔ é kó sɔ́ nǔ nú—nú yɛy̌ɛv́í fɔkpa kpɛví kpɛví lɛɛ́
bǐ kpódó afínɛti lɛɛ́ bǐ kpó, kpódó nǔ bǐ kpó, ɖ’ayǐ, ɖó yě ná mɔ vǐ
énɛ ́ ɔ́ bó ji.
129 Azǎn koatɔń-nukún-atɔn nukɔntɔn ɔ́ gúdo ɔ,́ ani o, Ablaxámu sixú
kó ɖɔ nú Sala ɖɔ, “Nɛ̌ a ɖe gbɔn, vǐvɛńá ce?”

“Vogbingbɔn tí.”
“Susu nú Mawu, mǐ ná mɔ ɛ bó ji, gbɔn ɖěbǔ.”
“Nɛ̌ a ka tunwun gbɔn?”
“Mawu wɛ ɖɔ mɔ.̌”
Xwe ɖokpó wá yi. “Nɛ̌ a ɖe gbɔn, vǐvɛńá?”
“Vogbingbɔn tí.”
“Mǐ ná mɔ ɛ bó ji, gbɔn ɖěbǔ. Mawu wɛ ɖɔ mɔ.̌”
Xwe atɔɔ́ń wá yi. “Nɛ̌ a ka ɖe gbɔn lo, vǐvɛńá?”
“Vogbingbɔn tí.”
“Mǐ ná mɔ ɛ bó ji, gbɔn ɖěbǔ. Mawu wɛ ɖɔ mɔ.̌”

130 Ani ka wɛ? É ɖó akpádídó Mawu tɔn ɔ.́ É ɖi nǔ nú Mawu, bɔ é wa
nǔ ɖí Mawu ɖɔhun: é hɛn Xó e sín akpá è dǒ é ɔ́ wú. É…
131 Xwe koatɔń wá yi. Yɛy̌ɛv́í fɔkpa lɛɛ́ kó myá bǐ, có éyɛ ́ nyɔňu ɔ́
lɛ ́ kpo ɖo yě wú hɛn wɛ. Din ɔ́ éyɛ ́ súnnu ɔ́ kó kpo, bó xá kpó, bɔ
lanmɛ tɔn sɔ́ ɖ’é jí ɖěbǔ ǎ; bɔ Sala sín xɔmɛ kó kú bǐ, bɔ éyɛ ́ súnnu ɔ́
nyí wɛnsinɔ. Bɔ mi kpɔń ninɔmɛ e mɛ yě ɖe é!
132 “Nɛ̌ a ɖe gbɔn, Ablaxámu, tɔ́ akɔta lɛɛ́ tɔn?” é wɛ xɔńtɔn tɔn
nǔɖitɔ-́blótɔ́ lɛɛ́ nɔ́ ɖɔ n’i.
133 “É nyɔ,́ susu nú Mawu, un ɖo ganjí. Mǐ ná mɔ vǐ énɛ ́ ɔ́ bó ji, gbɔn
ɖěbǔ.” Ɖó é jó nǔɖiɖi dó bó xo nǔ kpɔń dó akpá e Mawu dó n’i ɔ́
wú ǎ; amɔ̌ é ɖó hlɔňhlɔń, bɔ é nɔ́ kpa susu nú Mawu, ɖó é ɖeji bǐ
dégbédégbé ɖɔ akpá e Mawu dó ɔ,́ Mawu ɖó hlɔňhlɔń bó ná ɖe. Amǐ.
Ninɔmɛ bǔnɔ nǔɖitɔ́ ɖé tɔn ɔ́ nɛ.́

134 Midɛɛ lɛɛ́ ká lo? Mi mɔ a? Mǐdɛɛ lɛɛ́ ká lo, Ablaxámu ví lɛɛ́ mi? È
ka dó gesí mǐ kpódó Mawuxó ɔ́ kpó, ɖi akpádídó ɖɔhun, bɔ ninɔmɛ
bǔnɔ mǐtɔn ɔ́ nɔ́ dó gesí mǐɖée, ɖɔ mǐ ɖi nǔ Ná nǔgbó a? Abǐ, mǐ nɔ́
xo to, bó nɔ́ lɔń sín dě, bó nɔ gbɔn dě, lobo nɔ jɛ dě, bó nɔ lin nǔ kpɔń,
bó nɔ́ xo to lɛ ́ dó, dó wǔ Tɔn wɛ a? Mɔ̌ wɛ hǔn, mǐ nyí Klisusɛntɔ́ ǎ
nɛ,́ mǐ nɔ́ bló ɖi mǐ ɖi nǔ ɖɔhun kpowun wɛ.
135 Amɔ,̌ nú mǐ mlɛ ́ te nú akpádídó énɛ́ ɔ́ ɖo nǔgbó mɛ, bó tɔ́ afɔ te
ná ɖo fínɛ ́ tútútú bó nɔ te kpódó é kpó ɔ!́ Ablaxámu bló.
136 Din ɔ́ mǐ wá mɔ ɖɔ, gbe ɖokpó ɔ́ é mɔ bɔ súnnu atɔn ja, bó ɖo
zɔnlin ɖi wɛ. Mawuxówéma ɔ́ ɖɔ ɖo fí ɖɔ, “Hwemɛ cíɖíɖí wɛ,” é ɖó
ná kó nyí gan wěwe mɛ mɔ.̌ Súnnu élɔ́ lɛɛ́ zɔn wá bó ɖo xó ɖɔ n’i wɛ.
Mǐ mɔ nǔ jɛ wú ɖɔ mɛ we ɖo yě mɛ bɔ yě yi Sodɔḿu. Un ɖi ɖɔ mǐ kó
ɖɔ xó d’é wú zǎn ɖě ɔ́ mɛ. Mɛ ɖokpó ɖo yě mɛ bó cí gɔň tɔn.
137 Mi ɖó nukún Súnnu élɔ́ e é ylɔ́ ɖɔ…ée cí gɔň tɔn é wú, nǔ e Súnnu
ɔ́ wa é. È dǒ gesí Mɛ ɖokpó gbɔn ninɔmɛ bǔnɔ Tɔn ɔ́ gbla mɛ, ɖɔ É
nyí Eloxímu.
138 Eloxímu, xókwín nukɔn nukɔntɔn ɔ́ ɖo Mawuxówéma ɔ́ mɛ, “Ɖo
bǐbɛḿɛ ɔ́ Mawu…” Din ɔ,́ mi mɛ wěmaxɔmɛyitɔ́ lɛɛ́ ɖěbǔ tunwun ɖɔ
xókwín Mawu énɛ́ ɔ́ ɖo fínɛ ́ ɔ́ sín tínmɛ, ɖo Ebléegbe mɛ ɔ,́ é wɛ nyí
“Eloxímu,” ée sín tínmɛ nɔ nyí, “Nǔbǐwúkpétɔ́ ɔ,́ Nǔbǐjíkpétɔ́ ɔ,́ Mɛ
e tíin gbɔn é ɖésúnɔ mɛ é,” bó nɔ́ ɖó hudó alɔdó mɛɖěbǔ tɔn ǎ, bó
nɔ́ ɖó hudó tínmɛ mɛɖěbǔ tɔn ǎ, bó nɔ́ bló gbɔn É Ɖésúnɔ jí é. É wɛ
nyí Mawu Nǔbǐjíkpétɔ́ ɔ,́ fíbǐnɔtɔ,́ nǔbǐtunwuntɔ,́ hlɔňhlɔńbǐɖótɔ,́ É
nyí Mawu.
139 Éyɛ́ nɛ.́ Bɔ Ablaxámu din ɔ,́ tɔǵbó élɔ́ e hɛn Xó ɔ́ wú é, é kpɔń Nya
élɔ.́ Bɔ hwenu e Nya élɔ́ dó gǔdo Tɔn goxɔ ɔ́ é ɔ,́ É ɖɔ, “Fítɛ ́ asi towe
ɖe, Sala?”

É ɖɔ, “É ɖo goxɔ ɔ́ mɛ, ɖo gǔdo Towe.”
140 É ɖɔ, “Un ná ba jǒnɔ we sɔgbe xá gbɛhwenu, bɔ a nǎ ji vǐ élɔ́ e
sín akpá Un dó nú we é.”
141 Bɔ Sala ko nǔ d’é mɛ. Bɔ Mɛ ɔ́ ɖo xó ɖɔ n’i wɛ, bó ɖɔ nǔ e Sala ɖɔ
ɖo goxɔ ɔ́ mɛ, ɖo gǔdo Tɔn ɔ́ n’i.
142 Din ɔ,́ ɖo Bǐbɛḿɛ ɔ,́ mi ná xa énɛ́ ɔ.́ Mǐ wá mɔ ɖɔ ɖo hwe énɛ́ ɔ́ nu
ɔ,́ Ablaxámu, hwenu e Súnnu élɔ́ dó gesí Éɖée gúdo ɔ…́
143 Ani ka wɛ? Eblée, wěmata 4 gɔ́ ɔ,́ wěmafɔ 12 gɔ́ ɔ,́ ɖɔ mɛ jí,
“Mawuxó ɔ́ ɖá hú, bó ɖó hlɔňhlɔń hú hwǐ nuwenɔ bǐ, bó nɔ́ tunwun
jlǒ lɛɛ́ kpódó linlin e ɖo ayi mɛ lɛɛ́ kpán ɖó vovo.”
144 É tunwun ɖɔ Súnnu ɔ́ ɖíe. É tunwun ɖɔ gbeyíɖɔ lɛɛ́ ɖě kún ɖo to
ɔ́ mɛ éyɛ ́ mɛ vo ó, bɔ gbɔn mɔ̌ Aklúnɔxó ɔ́ wá gɔň tɔn. Bɔ éyɛ ́ wɛ nyí
gbeyíɖɔ ɔ,́ bɔ Xó ɔ́ ɖíe wá gbeyíɖɔ ɔ́ gɔń e.

145 Nǔ ɖokpó ɔ́ wɛ kpódó Jǎan Yɛhwesinlɛnúmɛtɔ́ ɔ́ kpó. Sín xwe
afɔwe ɖíe ɖokpóó wɛ gbeyíɖɔ ɖěbǔ sɔ́ ɖe ǎ. Un flín…
146 Bɔýá ɔ́ mɛxó Nǔkplɔńmɛtɔ́ Davis ɖo ayǐjínjɔń ɖo fí, zǎn mɛ din,
mɛxó Gbějízɔnlinzuntɔ́ Baputísu mawuxójlátɔ́ e lɛ yɛhwesin nú mì ɖo
Nǔɖiɖi ɔ́ mɛ é. É nɔ́ dɔn nǔ xá mì ɖ’ayǐ. É ɖɔ, “Billy, a kpo ɖo vǔ din.
A ɖǒ ná ɖótó mì.”

Un ɖɔ, “É sɔgbe, Nɔví súnnu Davis, un ɖo tó ɖó wɛ.”
147 É ɖɔ, “A mɔ a, è lɛ yɛhwesin nú Jǎan ǎ. Hǔn é nɔ́ ɖo yɛhwesin lɛ
nú mɛ lɛɛ́ wɛ, amɔ̌ è lɛ yɛhwesin n’i ǎ; mɛɖé jɛ xá bó ná dó lɛ yɛhwesin
n’i ǎ.” Mawuwúnwyɛńǔdó ɖagbe Baputísu lɛɛ́ tɔn ɔ́ nɛ.́ “Bɔ Jezu ɖíe
ja, bó ɖɔ lo e…Jǎan ɖɔ jí, ‘Nyi wɛ A ɖǒ ná lɛ yɛhwesin ná; bɔ Hwɛ
ka wá gɔň ce a?’ Bɔ É ɖɔ, ‘Vɛ ̌ gbɔ ní to nyí mɔ̌ hwɛ.̌’” É ɖɔ, “Bɔ énɛ́ ɔ́
hwenu e é ‘yí gbe’ n’I ɔ,́” é ɖɔ, “mi mɔ a, énɛ ́ ɔ́ Jezu lɛ yɛhwesin nú
Jǎan. Bɔ hwenu e É tɔń sín tɔ ɔ́ mɛ lě ɔ,́ jǐnukúnsin kɛ wun bɔ É mɔ
Mawu ɖo ninɔmɛ ahwannɛ́ tɔn mɛ, bó ɖo te jɛ wɛ dó jǐ Tɔn, bó ɖɔ,
‘Vǐ Ce vívɛńá wɛ Mɛ élɔ́ nyí, Mɛ e mɛ xomɛ nɔ hun Mì ná dó nɔ é.’”
Amɔ,̌ éeǒ, é nyí ɖɔ un ɖo gbe vo dó xá Nǔkplɔńmɛtɔ́ Davis wɛ ǎ, amɔ̌
hwɛ tɔn kú.
148 Mi mɔ a, Jǎan wɛ nyí gbeyíɖɔ ɔ,́ bɔ Xó ɔ́ ká nɔ́ wá gbeyíɖɔ ɔ́ gɔń
tɛgbɛ. Hǔn nú Xó ɔ́ húzú agbaza ɔ,́ É ɖó ná wá gbeyíɖɔ ɔ́ gɔń, gbɔn
ɖěbǔ; ɖó, é ɖo kúnnu ɖe nú Xó ɔ́ wɛ, bɔ ninɔmɛ bǔnɔ tɔn ɖésúnɔ ɔ́
dó gesí i ɖɔ mɔ̌ wɛ. Xó ɔ́ ɖíe ja e, din ɔ́ étɛ ́ ka jɛ? Hwenu e é zɔn wá
Jezu nukɔn tlóló lě ɔ,́ Jǎan ɖɔ, “Nyi wɛ A ɖǒ ná lɛ yɛhwesin ná; bɔ
Hwɛ ka wá gɔň ce a?”
149 Jezu ɖɔ, “Vɛ̌ gbɔ ní to nyí mɔ̌ hwɛ,̌ ɖó lě e mǐ sixú (mǐ ɖó ná)
wa nǔ jlɔj́lɔ́ gbɔn ɔ́ nɛ.́” Ɖó Jǎan nyí gbeyíɖɔ; Éyɛ ́ ká nyí Xó ɔ.́ É wɛ
nyí Vɔšísá ɔ,́ bɔ É ɖo nǔ sɔ́ wɛ bó ná dó byɔ́ mawuzɔ́ ayǐkúngban jí
tɔn Tɔn ɔ́ mɛ, bɔ è ɖǒ ná lɛ wǔ nú Vɔšísá ɔ́ cóbɔ è nǎ sɔ́ Ɛ xwlé. Bɔ
Jǎan lɛ yɛhwesin n’I, ɖó é tunwun. “Vɛ̌ gbɔ énɛ́ ɔ́ ní to nyí mɔ̌ hwɛ,̌
ɖó lě e mǐ sixú wa nǔ jlɔj́lɔ́ gbɔn ɔ́ nɛ.́” È ɖǒ ná lɛ wǔ nú Vɔšísá ɔ́ cóbɔ
è nǎ sɔ́ Ɛ xwlé, bɔ gbɔn mɔ̌ Jǎan lɛ yɛhwesin n’I. É nyí Jezu wɛ ɖo
yɛhwesin lɛ nú Jǎan wɛ ǎ. Jǎan wɛ lɛ yɛhwesin nú Jezu. “Vɛ̌ gbɔ ní
to nyí mɔ̌ hwɛ.̌”
150 Mi ɖó kɛń jí, Ablaxámu ɖíe, bɔ é ɖó Aklúnɔxó ɔ.́ Aklúnɔxó ɔ́ nɔ́
wá gɔň tɔn. É wɛ nyí gbeyíɖɔ ɔ.́ Bɔ din ɔ́ Xó ɔ́ ɖíe wá lo e. É ylɔ́ ɛ ɖɔ,
“Ablaxámu,” Ablámu wɛ ǎ.
151 Azǎn we ɖé jɛ nukɔn nú énɛ́ ɔ,́ nyǐkɔ tɔn nɔ nyí Ablámu—nɔ nyí
Ablámu, din ɔ́ Ablaxámu wɛ. Asi tɔn nɔ nyí Salayíi, din ɔ́ “Sala” wɛ,
é nyí S-a-l-a-y-i-i wɛ ǎ; S-a-l-a. É nyí (A-b-r-a-h-a-m) A-b-r-a-m wɛ ǎ,
amɔ̌ A-b-r-a-h-a-m, Ablaxámu.

152 Énɛ́ ɔ́ Súnnu élɔ́ dó gesí Éɖée, hwenu e É ɖɔ, “Ablaxámu!” Óo,
mɛ ce lɛɛ́ mi!

Ablaxámu ɖɔ, “Eloxímu!”
153 Xó ɔ́ kpódó gbeyíɖɔ ɔ́ kpó nɛ,́ ɖó kpɔ,́ è dǒ gesí jijɔ we lɛɛ́.
154 Eloxímu, É ɖɔ, “Fítɛ ́ asi towe ka ɖe, Sala?”
155 É ɖɔ, “É ɖo goxɔ ɔ́ mɛ, ɖo gǔdo Towe.” Bɔ ée nyí…Énɛ́ ɔ́ nǔjlɛj́lɛ ́
ɔ́ nyí blǒbló. Eloxímu! Ablaxámu ylɔ́ Ɛ ɖɔ, “Mawu e kpé nǔ bǐ jí é,
Nǔbǐwúkpétɔ,́ hlɔňhlɔńbǐɖótɔ́ ɔ.́”
156 Jezu ɖɔ, hwenu e É ɖo ayǐkúngban jí dó é, É wa nǔ ɖokpó e
Eloxímu wa é. Énɛ́ ɔ́ dó gesí ninɔmɛ bǔnɔ Tɔn ɖɔ É nyí Mawu.
157 Bɔ É ɖɔ, cóbónú, “Ɖo azǎn gǔdo gúdo tɔn lɛɛ́ mɛ, ɖo hwenu e
Gbɛtɔv́í ɔ́ ná wá dó é pɛṕɛṕɛ ́ ɔ,́ hwenu e É nyí ɖiɖe xlɛ ́ ɔ,́ nǔjijɛ élɔ́ ná
lɛ ́ jɛ, ɖi lě e é cí ɖo Sodɔḿu gbɔn é ɖɔhun.” Eloxímu ɖo togun Tɔn mɛ,
Mawu Nǔbǐwúkpétɔ́ ɔ!́ Nǔ e ɖɔ wɛ Nǔwlánwlán ɔ́ ɖe ɔ́ nɛ.́ Eloxímu
ɖo togun ɔ́ mɛ!
158 Xwe kanɖé ɖíe din bɔ É ɖo yɛhwesin lɛ nú mǐ wɛ kpódó Yɛsinsɛn
ɔ́ kpó, Eloxímu, Mawu! Bɔ agun ɔ…́
159 Mi kpɔń, Ablaxámu mɔ wuntun ɖokpó, ylɔ̌ ɖěvo; wuntun ɖé, ylɔ̌
ɖé; ylɔ̌ ɖé, wuntun ɖé; hwenu e é ɖo te kpɔń vǐ e sín akpá è dǒ nɛ́ ɔ.́
Amɔ̌ wuntun gǔdo gúdo tɔn e é mɔ ɔ,́ tíntɔń dó mɛ jí gǔdo gúdo tɔn
ɔ,́ Mawu sín jǒnɔbamɛ gǔdo gúdo tɔn cóbɔ vǐ e sín akpá è dǒ ɔ́ ná wá
kpe ɔ́ jí ɔ,́ é wɛ nyí Eloxímu ɖo gbɛtɔńyínyí gbaza mɛ. Énɛ́ ɔ́ gúdo ɔ́
vǐ e sín akpá è dǒ é ɔ́ wá.
160 Bɔ Ablaxámu Kún ɔ́ ɖo te kpɔń Vǐ e sín akpá è dǒ ɔ,́ Jezu Klísu.
Bɔ yě kó mɔ wuntun lɛɛ́, Yɛsinsɛn ɔ́ sín gbigba kɔn nyi mɛ jí, xóɖiɖɔ
dó gbe tɛnmɛ tɛnmɛ lɛɛ́ mɛ, azɔngbigbɔ Mawu tɔn, kpódó kpikpotɔ́
kpán. Amɔ̌ hwenu e Gbɛtɔv́í ɔ́ ná nyí ɖiɖe xlɛ ́ ɔ,́ Eloxímu ná lɛ ́ kɔ wá
Ablaxámu Kún axɔsu tɔn ɔ́ gɔń bó ná jlɛ ́ nǔ ɖokpó énɛ́ e É jlɛ ́ ɖo azǎn
énɛ́ ɔ́ gbe é, amǐ, Eloxímu, ɖi lě e é kó jɛ gbɔn ɖ’ayǐ é! Aniwútu? É ná
nyí ninɔmɛ bǔnɔ Mawu tɔn ɔ.́
161 Din ɔ,́ ényí Klísu nyí Mawu hǔn, “Zaanɖé din ɔ́ gbɛ ɔ́ sɔ́ ná mɔ Mì
ǎ; amɔ̌ mi na mɔ Mì, ɖó Un ná ɖo kpɔ́ xá mi, bó ná ɖo mi mɛ, káká jɛ
fífónu ɔ,́ vivɔnu ɔ.́ Mi na jlɛ ́ nǔ e jlɛ ́ wɛ Un ɖe lɛɛ́ é.”
162 Jezu ɖɔ mɔ̌ ɖo—ɖo Luki, wěmata 17 gɔ́ ɔ́ mɛ. É sɔgbe, nú mǐ ɖi
nǔ bó mɔ azǎn gǔdo gúdo tɔn élɔ́ lɛɛ́ ɔ,́ è ɖǒ ná vɔ́ nǔjijɛ élɔ́ bló.
163 Gbɔn mɔ̌ hǔn, Eblée 1:1, “Mawu, ɖ’ayǐ xóxó ɔ́ dó gesí Éɖée gbɔn
gbeyíɖɔ lɛɛ́ gbla mɛ, ɖo azǎn gǔdo gúdo tɔn élɔ́ lɛɛ́ mɛ ɔ́ dó gesí Vǐ
Tɔn sín fínfɔń sín mɛkúkú lɛɛ́ mɛ,” gbɔn ninɔmɛ bǔnɔ ɖokpó e É ɖó
ɖ’ayǐ ɔ́ níná Agun ɔ́ gbla mɛ, bó ɖo ɖiɖe xlɛ ́ wɛ ɖɔ Eblée 13:8 sɔgbe
pɛṕɛṕɛ ́ nǔgbó.

164 È sixú cún fún ɖokpó nú énɛ́ ɔ́ ǎ. Hɔň sín fún lɛɛ́ wɛ énɛ ́ ɔ́ nyí.
Yě nɔ́ tɛ,́ ɖó jǐnukúnsin sín xɛ wɛ yě nyí. [Tɛn vɔťɔ́ ɖo kan ɔ́ jí—
Wěmaɖetɔńtɔ.́]…yě nɔ́ ná yě hɔň sín nǔɖuɖu.
165 Din ɔ́ mǐ ɖó kɛń jí ɖɔ, “Ɖ’ayǐ xóxó ɔ,́ gbɔn alɔ gěgé mɛ ɔ,́ É ɖɔ
xó nú tɔǵbó mǐtɔn lɛɛ́ gbɔn gbeyíɖɔ lɛɛ́ gbla mɛ, bó gbɔn Vǐ Tɔn Jezu
Klísu jí ɖo azǎn gǔdo gúdo tɔn élɔ́ lɛɛ́ mɛ, hwenu e è fɔń Ɛ sín mɛkúkú
lɛɛ́ mɛ é.” Bɔ É ɖíe ɖo mǐ mɛ, ɖo xwe afɔwó gúdo e, Jezu ɖokpó ɔ,́ é
nyí gbeyíɖɔ lɛɛ́ ɖě wɛ ǎ; Jezu, alelúya, Mawu Ví e è fɔń sín kú é!
166 Jezu ɖɔ, gbe ɖokpó, É ɖɔ mɛ jí, “Gbɛtɔ́ din tɔn mɛ nyanya
gbejímanɔ-númawutɔ́ élɔ́ lɛɛ́ ɖo wuntun ɖé ba wɛ, bɔ yě ká ná mɔ
wuntun ɖé.” Gbɛtɔ́ din tɔn mɛ nyanya gbejímanɔ-númawutɔ́ élɔ́ lɛɛ́.
Hwetɛńu wɛ gbɛ élɔ́ lɛ ́ nylá, abǐ nyí gbejímanɔ-númawutɔ́ bó gblé,
hú lě e é ɖe gbɔn din é?
167 “Nǔ e jɛ ɖo Jonási sín azǎn lɛɛ́ gbe, lě e Jonási nɔ majatlɛ ́ ɔ́ sín
xomɛ xɔ kéze atɔn zǎn atɔn gbɔn ɔ,́ mɔ̌ ɖokpó ɔ́ wɛ Gbɛtɔv́í ɔ́ ɖó ná
nɔ ayǐkúngban glɔ́ xɔ kéze atɔn zǎn atɔn gbɔn.”
168 Énɛ́ ɔ,́ “gbɛtɔ́ din tɔn mɛ nyanya gbejímanɔ-númawutɔ́ élɔ́ lɛɛ́” ɖó
ná mɔ wuntun ɖé yí. Wuntun alɔkpa ɖětɛ?́ Wuntun fínfɔń sín kú tɔn
ɖé. Bɔ mǐ ɖó énɛ́ ɔ́ égbé, ɖo xwe afɔwó gúdo, É lɛ ́ kpo ɖo gbɛ. É ɖo mǐ
mɛ, zǎn mɛ din, nǔ ɖokpó ɔ́ sɔ, égbé, káká sɔýi, bó ɖo gesí dó Éɖée
wɛ gbɔn ninɔmɛ bǔnɔ Mawu tɔn lɛɛ́ gbla mɛ, bó ɖo Xó e sín akpá É
kó dó é ɔ́ ɖe xlɛ ́ wɛ ɖo alɔnu ɖo éhɔńmɛ. Amǐ.
169 Xó ɔ́ nɛ.́ Din ɔ́ mi ná ɖi nǔ nú wuntun ɔ́ a? wɛ nyí nǔ e jɛ gǔdo
ná ɔ,́ azǎn gǔdo gúdo tɔn lɛɛ́, gesídídó Tɔn gbɔn Vǐ Tɔn gbla mɛ. Mi
ɖó kɛń jí.
170 Mawu ɖɔ xó nú Mɔyízi ɖ’ayǐ xóxó. Ɖo Sɛńflínmɛ 18:15 mɛ, bó
ɖɔ, “Mawu Mavɔmavɔ Mawu mitɔn na sɔ́ Gbeyíɖɔ Nyɛ ɖɔhun ɖé sí
te.” Din ɔ́ mi ɖó nukún jí. Xó ɔ́ nɛ.́ Xó ɔ́ nɛ.́ Mawu nɛ.́ Mɔyízi nɛ ́ ǎ.
Nɛ̌ Mɔyízi ká ná sixú tunwun mɔ̌ gbɔn? Gbɛtɔ́ wɛ n’i. Amɔ̌ Mawu, ɖo
xóɖiɖɔ gbɔn Mɔyízi mɛ, wɛ ɖɔ mɔ.̌ Mi ɖi nǔ ná a? É sɔgbe.
171 Din ɔ́ mi ɖó kɛń Jezu jí, mi kpɔń lě e Éyɛ—́Éyɛ́ sín ninɔmɛ bǔnɔ
lɛɛ́ dó gesí ɖɔ Xó élɔ́ e sín akpá è dǒ ɔ́ nyí nǔgbó gbɔn é. É bló ɖo
dandan mɛ. È dǒ gesí I gbɔn ninɔmɛ bǔnɔ e xó Mɔyízi ɖɔ ɖɔ É ná nyí
ɔ́ gbla mɛ.
172 Mɛ mɔǩpán ɖo yě mɛ, ɖi égbé ɖɔhun, yě nɔ́ jló ná mɔ mɛkplátɔ́
ɖaxó ɖé. “Óo, Nǔkplɔńmɛtɔ́ Ph. lě-lě ɖíe. É tɔń sín Hartford sín Kplɔń-
yijǐb’alavɔ.” Abǐ, “É tɔń sín fí ɖaxó ɖaxó mɔȟunkɔtɔn ɖé.” Énɛ́ ɔ́ nyí
gesídídó Mawu tɔn ɖěbǔ ǎ. Éeǒ, éeǒ. É tlɛ ɖɔ nǔ ɖokpó d’é wú ǎ. Xó
ɔ́ wɛ nyí nǔ e nɔ dó gesí Mawu. Mi mɔ a?

173 Jezu nyí wěmaxɔmɛyitɔ́ ǎ, É lɛ ́ nyí vɔšánú-xwlémawutɔ́ ǎ, É ká lɛ ́
nyí hlabi ǎ, nú gbɛ élɔ.́ É nyí nǔɖégótegó ɖé, nú gbɛ élɔ.́
174 Amɔ̌ Mawu ká ɖo ɖiɖe xlɛ ́ wɛ ɖɔ Xó Émítɔn nyí nǔgbó gbɔn gbla
Tɔn mɛ, nǔ e sɔ́ Ɛ dó ɖó Emanuwɛĺi é. Gesídídó Tɔn ɔ́ nɛ.́ Din ɔ,́ ɖo fí
ɔ,́ Jezu sɔgbe pɛṕɛṕɛ ́ xá nǔ e Mawu kó ɖɔ ɖ’ayǐ xóxó ɖɔ Émí ná wa,
gbɔn Mɔyízi gbla mɛ, nǔ e Émí ná wa é.
175 Din ɔ́ mi ɖó nukún hwenu e É kpé Piyɛɛ́ é jí, ɖi lě e mǐ kó vlɛ ́
manahɛn tɔn zǎn ɖě ɔ́ mɛ gbɔn é, hwenu e É kpé Piyɛɛ́ bó ɖɔ nú Piyɛɛ́
nǔ e nyǐkɔ tɔn nɔ nyí é. Wuntun élɔ́ dó gesí ylɔy̌lɔ́ Mɛsíya tɔn Tɔn
lɛɛ́, nú Piyɛɛ́, ɖó Xó ɔ́ kó ɖɔ, “Mawu Mavɔmavɔ Mawu mitɔn na sɔ́
Gbeyíɖɔ ɖé sí te.”
176 Bɔ Piyɛɛ́ sɛ ́ yá, mɛ e nyí Simɔɔ́ ɖo hwe énɛ́ ɔ́ nu é, é sɛ ́ yá fí e É ɖe
é. Bɔ Jezu kpɔń ɛ, bó ɖɔ, “Nyǐkɔ towe nɔ nyí Simɔɔ́, bɔ a nyǐ Jonási
ví.” Énɛ ́ ɔ́ dó gesí jijɔ Klísu tɔn ɖɔ é wɛ nyí Xó énɛ́ e sín akpá Mɔyízi
dó é. Piyɛɛ́ mɔ nǔ jɛ wú ɖɔ wuntun énɛ́ ɔ́ dó gesí Jezu ɖi Mɛsíya ɔ́
ɖɔhun. “Mawu ɖo Klísu mɛ,” amikínkɔń dó ta ɔ́ nú azǎn gǔdo gúdo
tɔn lɛɛ́. Nú Natanayɛĺi ɔ…́Mi flín, É ɖɔ Simɔɔ́ sín nyǐkɔ n’i.
177 Din ɔ,́ mi kpɔń, nú Natanayɛĺi ɔ́ É ɖɔ nǔ e é wa é ɔ́ n’i. “Atín
ɔ́ sá wɛ a ɖe hwenu e Un mɔ we dó é.” Énɛ́ ɔ́ dó gesí I ɖi Mɛsíya
ɔ́ ɖɔhun.
178 É ɖɔ, “Hwi wɛ nyí Mawu Ví ɔ.́ Hwi wɛ nyí Izlayɛĺi Xɔśú ɔ.́” Ninɔmɛ
bǔnɔ Xó e sín akpá è dǒ é ɔ́ tɔn ɔ́ dó gesí I ɖɔ É ɖó ná kó nyí Mɛsíya ɔ.́
“Mawu Mavɔmavɔ Mawu mitɔn na sɔ́ Gbeyíɖɔ ɖé sí te.”
179 Nǎwe kpɛví ɔ́ ɖo sɛt́ɔ ɔ́ tó, É ɖɔ nǔ e é nyí ɔ́ n’i, bɔ énɛ ́ ɔ́ dó gesí I
ɖi Mɛsíya élɔ́ e sín akpá è dǒ é ɔ́ ɖɔhun. Mi mɔ a?
180 Jijɔ Tɔn, ninɔmɛ bǔnɔ Tɔn lɛɛ́, wɛ nyí Xó e è ɖo gesí dó wɛ ɔ.́ É
wɛ nyí ɖɔ ninɔmɛ bǔnɔ Tɔn lɛɛ́ ɖo ɖiɖe xlɛ ́ wɛ ɖɔ Xó ɔ́ nyí Mawu,
hǔn énɛ́ ɔ́ wɛ nyí ɖɔ è ɖo gesí dó Mawu wɛ ɖo Klísu mɛ. Din ɔ́ mi ɖó
nukún jǐ tɔn. Mi ɖó kɛń jí.
181 Nú Piyɛɛ́ ɔ,́ è dǒ gesí I nú Piyɛɛ́ gbɔn nyǐkɔ tɔn sín ylɔy̌lɔ́ gbla mɛ.
È dǒ gesí I nú Natanayɛĺi gbɔn nǔ e é wa é ɔ́ sín ɖiɖɔ gbla mɛ. Nǎwe
ɔ́ dó gesí I, gbɔn nǔ e é nyí é ɔ́ sín ɖiɖɔ gbla mɛ. Nǔ e é…mɛ e é nyí é;
nǔ e é wa é; nǔ e éyɛ́ nyɔňu ɔ́ nyí é. É dó gesí ninɔmɛ bǔnɔ Mɛsíya tɔn
Tɔn ɔ,́ ée ɖó ná kó nyí ninɔmɛ bǔnɔ Mɛsíya ɔ́ tɔn é.
182 Mi kpɔń ɖɔ nǎwe kpɛví ɔ́ ɖɔ nǔ ɖokpó ɔ.́ “Mɛɖaxó, un mɔ ɖɔ
gbeyíɖɔ wɛ A nyǐ. Xwe kanwe ko kanwe ko nabí ɖé ɖíe bɔ mǐ sɔ́ ɖó
gbeyíɖɔ ɖě ǎ. Mǐ ɖó agun sukpɔ́ gégé, hwɛgbe lɛɛ́ kpódó gbevodídó
agunnyíkɔ tɔn kpó sukpɔ́ gégé, amɔ̌ xwe kanwe ko kanwe ko nabí ɖé
ɖíe bɔ mǐ sɔ́ ɖó gbeyíɖɔ ɖě ǎ. Mǐ tunwun ɖɔ hwenu e Mɛsíya ɔ́ ná wá
dó é ɔ,́ élɔ́ ɔ́ wɛ nyí nǔ e ná dó gesí I é.”

183 É ɖɔ, “Nyɛ wɛ nyí Mɔ,̌ mɛ e ɖo xó ɖɔ nú we wɛ é.” Nǔɖěbǔ nyí
jimaɖe nú ɖ’é mɛ ǎ, “Nyɛ wɛ nyí Mɔ.̌” Énɛ́ ɔ́ dó gesí I.
184 Nyɔňu e ɖo hun ɖi wɛ ɔ,́ é dó gesí Éyɛ ́ e nyí Xó ɔ́ é. Gbɔn nɛ?̌
Gbɔn nǔ e É wa hwenu e nǔɖiɖi tɔn ɖó alɔ wǔtu Tɔn é gbla mɛ. É lɛ ́
kɔ kpɔń gǔdo bó ɖɔ, “Mɛ̌ wɛ ɖó alɔ wǔtu Ce?” É mɔ nǔ jɛ wú ɖɔ nǔɖé
jɛ. Énɛ ́ ɔ́ dó gesí Jezu ɖi Mɛsíya ɔ́ ɖɔhun.
185 É ɖi nǔ ná, bɔ é ɖɔ, “Nú un sixú ɖó alɔ awu Tɔn wú ɔ,́ azɔn ce
na gbɔ.”
186 Hǔn hwenu e é ɖó alɔ wú lě ɔ,́ É lɛ ́ kɔ, bó ɖɔ, “Din ɔ́ mɛ̌ wɛ ɖó alɔ
wǔtu Ce?” Bɔ yě bǐ mɔ́ nǔ. Amɔ̌ ninɔmɛ bǔnɔ Mɛsíya tɔn Tɔn ɔ…́
187 Amǐ! Un lin ɖɔ mi ɖo mɔ̌ mɔ wɛ, kplékplémɛ. Mi ɖótó, hwenu e
mǐ kó ɖo fífó wɛ é.
188 Fínɛ ́ wɛ é ɖó alɔ wǔtu Tɔn ɖe. Mɛ kanwe ko mɔǩpán ɖo fínɛ,́
vlafo, bó ɖo tíntɛńkpɔń wɛ bó ná dó ɖó alɔ wǔtu Tɔn. Piyɛɛ́ tlɛ gbɛ ́
nǔ n’I, bó ɖɔ, “É nyɔ,́ yě mɛ bǐ wɛ ɖo alɔ ɖó wǔtu Towe wɛ hǔn.”
189 É ɖɔ, “Ɛɛn, amɔ̌ mɛɖé ɖó alɔ wǔtu Ce bɔ é gbɔn vo.” Nǔ e gbɔn vo
ɔ́ nɛ,́ alɔɖómɛwú nǔɖiɖi tɔn énɛ́ ɔ.́ Mi mɔ a? É ɖɔ, “Mɛɖé ɖó alɔ wǔtu
Ce. Alɔɖómɛwú gbɔn vo ɖé ká wɛ. Un vɔd́a. Hlɔňhlɔń tɔń sín Nyɛ mɛ.
Jijɔ ɖé gosín wǔtu Ce.” Din ɔ,́ fí e É cí te ɖe ɔ́ nɛ.́
190 Din ɔ,́ ahwanvu Tɔn Ɖésúnɔ tlɛ ɖo ɖiɖɔ wɛ, ɖo xogbe ɖěvo mɛ
ɖɔ, “A ɖo xó ɖɔ—ɖo xó ɖɔ wɛ ɖi A nyǐ gběvún ɖé ɖɔhun. Ani o, mɛ
lɛɛ́, mɛ bǐ wɛ ɖo alɔ ɖó wǔtu Towe wɛ hǔn.”
191 Mi ɖó nukún Éyɛt́ɔn jí, mi ɖó nukún gesídídó Tɔn jí lo. É lɛ ́ kɔ
kpɔń gǔdo, bó nyi kɔ kpɔń ahwan ɔ́ mɛ. É ɖó kɛń jǐ tɔn ɖó vo. É sɔ́
sixú hwlá éɖée ǎ. É ɖɔ ninɔmɛ tɔn xó n’i, bó ɖɔ, “Nǔɖiɖi tɔn zɔń bɔ
azɔn tɔn gbɔ.”
192 É tunwun, gbɔn élɔ́ gbla mɛ, ɖɔ jí, Eblée 4:12, “Xó ɔ́ nɔ́ tunwun
linlin lɛɛ́, jlǒ e ɖo ayixa mɛ lɛɛ́ ɖó vovo.” Ninɔmɛ bǔnɔ Tɔn dó gesí ɖɔ
É nyí “Mawuxó e húzú agbaza bó ɖo mǐ mɛ é”. Amǐ.
193 Un lin ɖɔ nǔ ɖokpó ɔ́ zǎn mɛ din ɔ́ dó gesí I, Jezu Klísu e è fɔń sín
kú bó ɖo gbɛ ɖo mǐ mɛ zǎn mɛ din é, nǔ ɖokpó ɔ́ sɔ, égbé, káká sɔýi.
Din ɔ,́ ɖó Eblée 13:8 nyí nǔgbó ɔ,́ jijɔ Tɔn ná dó gesí I égbé, ɖi lě e é
bló hwe énɛ́ ɔ́ nu gbɔn é ɖɔhun, gbɔn alɔ ɖokpó ɔ́ mɛ.
194 Mi kpɔń Kleopasi kpódó yě kpó, ɖo fínfɔń sín kú ɔ́ gúdo. Jezu dó
gesí Éɖée gbɔn lě e É fɛń wɔx̌úxú énɛ́ ɔ́ gbɔn é gbla mɛ, ɖó É bló ɖi lě
e É nɔ́ bló gbɔn ɖ’ayǐ cóbɔ è kɛ ́ nyi aklúzu jí é. Bɔ yě…Énɛ́ ɔ́ dó gesí
ninɔmɛ bǔnɔ Tɔn, ɖó lě e É nɔ́ bló gbɔn ɖ’ayǐ ɔ́ nɛ.́
195 Din ɔ́ nú É kó ɖo fí zǎn mɛ din wɛ ɔ,́ nɛ ̌ É ná kó dó gesí Éɖée
gbɔn? Ɖi lě e É nɔ́ bló gbɔn sɔ e wá yi é, ɖó É nyí nǔ ɖokpó ɔ́ égbé, bó
ná nyí káká sɔýi. Gesídídó ɔ́ wɛ. Eblée 4, wɛ-̌…14 kpódó 15 kpó, “É

wɛ nyí din…” É ɖɔ, “É wɛ nyí Vɔšánú-xwlémawutɔ́ Ɖaxó mǐtɔn e wú
wɔžɔn e mǐ nɔ́ mɔ ɖo miɖée mɛ lɛɛ́ sixú ɖó alɔ é.” É wɛ nyí Vɔšánú-
xwlémawutɔ́ Ɖaxó mǐtɔn din jɔ din. Ɖo fínfɔń sín kú Tɔn gúdo, ɖo kú
Tɔn gúdo, ɖo ɖiɖi Tɔn gúdo, ɖo fínfɔń sín kú Tɔn gúdo, ɖo jǐxwéyiyi
Tɔn gúdo ɔ,́ amǐ, É lɛ ́ kpo ɖo nǔ ɖokpó ɔ́ nyí wɛ sɔ, égbé, káká sɔýi,
Vɔšánú-xwlémawutɔ́ Ɖaxó e wú wɔžɔn e mǐ nɔ́ mɔ ɖo miɖée mɛ lɛɛ́
sixú ɖó alɔ é ɖé. Amǐ. É nyí mɔ,̌ din jɔ din, nú súnnu ɖokpó ɖokpó
kpódó nyɔňu ɖokpó ɖokpó e ná ɖi nǔ ná é kpó. É wɛ nyí Vɔšánú-
xwlémawutɔ́ Ɖaxó mǐtɔn, nǔ ɖokpó ɔ́ sɔ, égbé, káká sɔýi.
196 É ɖo gbɛ tɛgbɛ. Mi ɖi nǔ nú mɔ̌ a? Ninɔmɛ bǔnɔ Tɔn lɛɛ́ nɔ́ dó
gesí I magbokɔ ɖi nǔ ɖokpó ɔ́ ɖɔhun ɖi lě e É ɖe gbɔn ɖ’ayǐ hwenu
e É nɔ ayǐkúngban jí é ɖɔhun. É lɛ ́ kpo ɖo gbɛ ɖo fí, zǎn mɛ din, ɖo
ninɔmɛ Yɛsinsɛn ɔ́ tɔn mɛ. É ɖo gbɛ tɛgbɛ. Bɔ ninɔmɛ bǔnɔ Tɔn lɛɛ́ nɔ
xwedó E, ɖi lě e yě kó nɔ́ bló gbɔn tɛgbɛ gbɔn é ɖɔhun pɛṕɛṕɛ,́ nú É
lɛ ́ kpo ɖo gbɛ ɔ́ nɛ.́
197 Un dó kpɛ,́ zǎn mɛ din, ɖɔ, “Mawu, ɖ’ayǐ xóxó ɔ́ gbɔn alɔ gěgé mɛ
azɔn mɔǩpán bó ɖɔ xó nú tɔǵbó mǐtɔn lɛɛ́ gbɔn gbeyíɖɔ lɛɛ́ jí, ɖo azǎn
gǔdo gúdo tɔn élɔ́ lɛɛ́ mɛ ɔ́ bó gbɔn Vǐ Tɔn Jezu Klísu jí.”
198 Mɛ ce lɛɛ́ mi, un tunwun ɖɔ un ko ɖɔ xó bɔ é lín sɔ mɔ̌ ǎ. Un wɔn
ya ná gbɔn mɔ.̌ É vɛ ́ nú mì. Un na gbɔ…un ná nɔ te.

Mi nú mǐ ná xo ɖɛ.
199 Tɔ́ Sɛx́wé tɔn, Mawu nǔbláwǔkúnúmɛtɔ́ ɖaxó! Aklúnɔ, un—un…
bɔýá un nɔ ɖɔ xó dín. Un xo ɖɛ, Mawu, nú un bló hǔn, A nǎ sɔ́ kɛ mì.
Amɔ,̌ Aklúnɔ, un sixú byɔ́ hwɛsɔḱɛmɛ nú nǔ e un ɖɔ é ǎ. Nǔ e A ɖɔ
ɖo Xó Towe mɛ ɖo fí ɔ́ pɛṕɛṕɛ ́ wɛ un ɖɔ.
200 Din ɔ́ xógó ɖokpó abǐ we géé sín gɔň Towe ɔ,́ Aklúnɔ, bɔýá mɛ bǐ
xwíí ɖo fí ná mɔ ɛ zǎn mɛ din. Wamamɔnɔví, ée ɖo azɔn jɛ wɛ lɛɛ́ sín
azɔn ná gbɔ hwenu e yě ná mɔ ɖɔ A lɛ ́ kpo ɖo Vɔšánú-xwlémawutɔ́
Ɖaxó mǐtɔn ɔ́ nyí wɛ é. Un xo ɖɛ, Aklúnɔ, ɖɔ ɖo cɛj́ú e ja lɛɛ́ mɛ ɔ,́ A
nǎ bló bónú Wɛn élɔ́ ní lɛ ́ nɔ gbɛ ɖo nǔgbó mɛ. Nǔ e kan nǔ e un ɖɔ
gbɔn Xó ɔ́ jí ɔ,́ nú ninɔmɛ bǔnɔ Towe ní dó gesí We ɖo mǐ mɛ, zǎn mɛ
din, ɖɔ A nyǐ nǔ ɖokpó ɔ́ sɔ, égbé, káká sɔýi, ɖó ɖo Jezu sín Nyǐkɔ
mɛ mǐ byɔ́ ɛ ɖe. Amǐ.
201 Nú nukúnxwixwe ɖokpó géé din. Mǐdɛɛ lɛɛ́ ɔ,́ un—un gbɔ hwenu
kpɛɖé kpowun, amɔ̌ mǐ jló ná dɛ kpɛɖé bó ná dó bló ɖɛxixo xwislɛślɛ ́
nú cɛj́ú afɔtɔn, ko a? Nú mi jló hǔn, mi zé alɔ mitɔn yi jǐ, bó ɖɔ, “Mǐ…”
É sɔgbe, é ná cɛ—é ná cɛ nú mi. Un dó akpá ɖɔ un na jó mi dó bónú
mi ná tɔń ɖo gan tɛńnɛ cɛj́ú gban mɛ. Gan énɛ́ ɔ́ wɛ ɖo xixo wɛ din; é
kó xo é hwe cɛj́ú ko. Hǔn nú mi ná ná mì cɛj́ú wǒ mɔ̌ kpowun ɔ,́ un
na yá wǔ tlóló.

202 Mǐ ní kpɔń, ɖɛxixo kɛńwéma ɖětɛ ́ wɛ yě má égbé? [Nɔví súnnu
ɖé ɖɔ, “O.”—Wěmaɖetɔńtɔ.́] O a? Étɛ,́ fítɛ ́ mǐ ká bɛ ́ sín zǎn ɖě ɔ́ mɛ,
oɖě, oɖě wɛ a? [“Un ɖi ɖɔ oɖě wɛ.”] Ɛɛn, uh-huh.
203 Bɔ énɛ́ ɔ́ gúdo ɔ́ mǐdɛɛ lɛɛ́ ɔ,́ sɔ zǎn mɛ ɔ,́ kpowun wɛ nyí ɖɔ mǐ…
Yɛsinsɛn ɔ…́Un ɖo tó ɖó wɛ égbé, bó ɖó nǔ e è ɖɔ ɔ́ vɔ́ ɖɔ wɛ. Flansée
nyíkɔ ɖé lɛɛ́, un ɖo…Yɛsinsɛn ɔ;́ ali ɖokpó géé e un ɖó bó ná dó bló
ɔ,́ é wɛ nyí ɖɔ è nǎ nɔ te bó kpɔn.
204 Mi mɔ a, hwe ɖé lɛɛ́ nu ɔ́ nú mi mɔ nǔmimɔ ɖé ɔ,́ è ɖǒ ná lílɛ ́ ɛ
bó tínmɛ. È nɔ flɔń ɛ. Nǔmimɔ ɖé, ɖi mi ná—mi ná mɔ lɛň—lɛňgbɔ́
ɖé ɖɔhun, tínmɛ énɛ́ ɔ́ tɔn sixú kó nyí gbɔf̌ún. Mi mɔ a, mi ɖó ná ɖó
tínmɛ tɔn lɔmɔ,̌ mi mɔ a, bó ná lílɛ ́ nǔmimɔ énɛ́ ɔ́ bó tínmɛ.
205 Bɔ un ɖó kɛń jí sɔ zǎn mɛ, un—un kpé Flansée nyíkɔ énɛ ́ ɔ́ lɛɛ́ wú
bó ɖɔ ǎ, un gbɔ bo xa wěkwín ná.
206 Ɖo Aflíka kpódó ɖo Otantóo énɛ́ ɔ́ lɛɛ́ kpódó ahe lɛɛ́ kpó, kpódó
nǔ lɛɛ́ kpó gɔń ɔ,́ É nɔ́ xa wěkwín nú nyǐkɔ yětɔn tɛńwín lɛnwín,
bó nɔ́ ɖɔ mɛ e yě nyí é, bó nɔ́ xa wěkwín ná tɛńwín lɛnwín dó gbe
yětɔn mɛ. Yědɛɛ lɛɛ́ ɔ,́ yě nɔ́ tunwun nǔ e é nyí é, nú a xa wěkwín
ná tlóló. Amɔ,̌ mi mɔ a, amɔ̌ Éyɛ ́ tunwun gbe lɛɛ́ bǐ. É wɛ nyí Mawu
Mavɔmavɔ ɔ.́
207 Mǐ ní bɛ ́ zǎn mɛ din sín, mi ní ɖɔ, kanɖé gbantɔń jí, yi kanwe
ko jí, ɖo O mɛ. O wɛ, mɔ̌ wɛ é ɖɔ a? Un…[Nɔví súnnu ɖé ɖɔ, “Ɛɛn.
O.”—Wěmaɖetɔńtɔ.́] O, O. Ɛɛn. É sɔgbe. Mɛ̌ wɛ ɖó ɖɛxixo kɛńwéma
kanɖé gbantɔń, nú mǐ ní kpɔń? Ɖo O mɛ, ɖɛxixo kɛńwéma O, kanɖé
gbantɔń, mi zé alɔ mitɔn yi jǐ, mɛ ɖěbǔ e ɖó e é. O lɛɛ́. É sɔgbe. Mi sɛ
wá fí tútútú. Kanɖé gbantɔń, kanwe, kanwe atɔɔ́ń, kanwe wǒ, kanwe
afɔtɔn, kanwe ko, mi wá gbɔn fí nú é jló mi ɔ́ nɛ.́ É sɔgbe, mɔ̌ wɛ,
mi slɛ ́ xwi wá fí tútútú, ɖo yǐyá mɛ, ɖó mǐ ná ɖó hwenu ǎ. Un ná ɖi
kpowun ɖɔ mi na bló ɖ’é jí.
208 Mi kpɔń ɖɛxixo kɛńwéma mitɔn. Mi kpɔń ɖɛxixo kɛńwéma nɔzo
mitɔn tɔn. Étɛ ́ wɛ…Ényí mɛɖé ká kú sé hǔn, mi sɛ tɛn n’i wá byɔ́
ɖɛxixo xwislɛślɛ ́ ɔ́ mɛ. Hǔn nú yě ɖó O hǔn, ɖi O kpowun ɖɔhun,
kanɖé gban-…
209 Kanɖé gbantɔń yi kanwe ko, mi slɛ ́ xwi sɛ wá fí, é jló mi ɔ́ nɛ.́ Fí
ɖěbǔ e mi ɖe ɔ,́ ɖo balikɔɔ́n lɛɛ́ ɔ,́ fí ɖěvo ɖěbǔ ɔ,́ mi jɛ te wá do, bó
wá xwislɛślɛ ́ ɔ́ mɛ ɖo yǐyá mɛ lě e é sixú nyí gbɔn é, é jló mi ɔ́ nɛ,́
gbɔn mɔ̌ bó ná dó hwlɛń dó.
210 Din ɔ́ mi mɛ e kpo ɖo fí, bó ma ɖó ɖɛxixo kɛńwéma ɖě ǎ lɛɛ́ ɔ,́ mi
na zé alɔ mitɔn lɛɛ́ bó ɖɔ, “Un ɖó ɖɛxixo kɛńwéma ɖě ǎ, Nɔví súnnu
Branham, amɔ̌ un ɖi nǔ” a? Mi zé alɔ mitɔn lɛɛ́.
211 Din ɔ́ mi flín, un ná ɖɔ xó nú dó Vɔšánú-xwlémawutɔ́ Ɖaxó ɔ́ wú.
“É wɛ nyí Vɔšánú-xwlémawutɔ́ Ɖaxó e wú wɔňzɔn e mǐ nɔ́ mɔ ɖo

mǐɖée mɛ lɛɛ́ sixú ɖó alɔ é ɖé.” É nyí Jexóva-Jilée, “vɔšánú e Mawu
Mavɔmavɔ ná é.” É nyí Jexóva-Hlafáa, “Mawu Mavɔmavɔ e nɔ gbɔ
azɔn towe lɛɛ́ bǐ é.” Mi ɖi nǔ ná a? É nyí Jexóva-Manasée. Ganwu
ɖé, gǎglónú ɖé, fífá mǐtɔn, É lɛ ́ kpo ɖo mɔ̌ nyí wɛ. É nyɔ,́ mɛ nabí
wɛ tunwun ɖɔ gbɛxɔnúmɛ nyíkɔ énɛ́ ɔ́ lɛɛ́ bǐ nyí zǎnzán dó Jezu wú?
Dódó, É ɖó ná nyí mɔ.̌ Ényí É—ényí É…Aniwútu, è sixú klán yě ɖó
vovo ǎ, hǔn É ɖó ná nyí yě bǐ. Bɔ ényí É lɛ ́ kpo ɖo Jexóva-Jilée nyí wɛ
hǔn, É nyí Jexóva-Hlafáa. Ényí É nyí Jexóva-Jilée hǔn…É nyí Jexóva-
Jilée, é wɛ nyí “vɔšísá e Mawu Mavɔmavɔ ná nú hwlɛngán é,” énɛ ́ ɔ́
É nyí Jexóva-Hlafáa ée “nɔ gbɔ azɔn mǐtɔn lɛɛ́ bǐ é.” Amǐ. Mawu kɛɖ́ɛ ́
jí wɛ azɔngbigbɔ nɔ gbɔn bó nɔ́ wá.
212 É sɔgbe, hwenu e mɛ lɛɛ́ ná slɛ ́ xwi ɔ;́ un ɖó hwenu bó ná kpɔń mɛ
e yě nyí é kpódó nǔ e yě nyí é kpó ǎ. Amɔ̌ din ɔ,́ mi mɛ bǐ e ɖo fínɛ ́ bó
tunwun ɖɔ nyɛ kún tunwun émí ó ɔ,́ mi zé alɔ mitɔn lɛɛ́, mi ɖɔ, “Un
ɖó hudó Mawu tɔn. Amɔ̌ a tunwun mì ǎ, Nɔví súnnu Branham, amɔ̌
un ɖó hudó Mawu tɔn. Un na zé alɔ ce kpowun.”
213 Din ɔ́ ényí mi na xwɛ nú cɛj́ú we ɖé kpowun ɔ,́ mi kpɔń, mi
nɔ acéjí, mi nɔ xwíí. Din ɔ́ un ɖo lě ɖɔ wɛ ǎ, hwenu e un ɖɔ, “mi
nɔ xwíí” ɔ,́…Ényí Aklúnɔ ɔ́ wa nǔɖé ɔ,́ mi na jló ná kpa susu nú
Aklúnɔ ɔ;́ sinsɛn nɛ.́ Amɔ̌ nǔ e ɖɔ wɛ un ɖe ɔ,́ “è nǎ kán wezun lɛ ́ dó,
bó sí te kpowun,” mi tunwun a, sísímaɖó wɛ nyí mɔ.̌ Mi mɔ a? Bɔ
Yɛsinsɛn ɔ́ kpan tawun, bó kpan tawun. Mi mɔ a? Nǔ mɔȟunkɔntɔn
ɖěbǔ kpowun ɔ,́ bó nɔ́ gosín jǐ ce, bɔ é nɔ́ byɔ́ kpowun ɖɔ nyi ní dó
gǎn ɖo hwe énɛ́ ɔ́ nu, ɖokpó gɔ́ ná, mi mɔ a. Amɔ̌ nú mi ɖótó ɔ!́
214 Mi flín akpádídó Tɔn nukɔntɔn ɔ́ a? “Blǒ bónú mɛ lɛɛ́ ní ɖi nǔ nú
we, bɔ énɛ ́ ɔ́ gúdo ɔ́ nyǐ ayixajlɔj́lɔńɔ, nǔɖěbǔ ná nɔ te ɖo ɖɛ towe
nukɔn ǎ.” Mi flín énɛ ́ ɔ́ a? Énɛ́ ɔ́ sɔgbe. Bɔ énɛ́ ɔ́ wɛ…Un ko mɔ bɔ é
j’ayǐ kpɔń ǎ, bɔ é ká ná j’ayǐ ǎ. Mawu wɛ.
215 Din ɔ́ mǐ ná yá wǔ kpódó ɖɛxixo xwislɛślɛ ́ ɔ́ kpó, gbɔn mɔ̌ ɔ́ mǐ ná
sɔ́ mɛ sɔxa e wú mǐ sixú kpé é gbɔn gbla tɔn mɛ, ɖó togun ɔ́ takún mɛ.
Amɔ̌ mi mɛ e ɖó ɖɛxixo kɛńwéma bɔ è mǎ ylɔ́ mi égbé zǎn mɛ din ǎ
lɛɛ́ ɔ,́ mi hɛn kɛńwéma mitɔn lɛɛ́ wú, mǐ ná sɔ́ mi. É sɔgbe.
216 Din ɔ́ mi mɛ e ɖo hɛnkɛń dɔň bó má ɖó ɖɛxixo kɛńwéma ǎ lɛɛ́ ɔ,́
mi flín. Abǐ, mi mɛ e ɖo hɛnkɛń dɔň lɛɛ́ ɔ,́ nú mi ɖó ɖɛxixo kɛńwéma
oo mi ma ɖó oo, mi ni vɛ ́ kó ɖi nǔ ɖɔ É cí ɖi Eblée wěmata 4 gɔ́ ɔ́
ɖɔhun ɖo fí. “É wɛ nyí Vɔšánú-xwlémawutɔ́ Ɖaxó e wú wɔžɔn e mǐ nɔ́
mɔ ɖo miɖée mɛ lɛɛ́ sixú ɖó alɔ é.” Mi kpɔń ɖɔ É lɛ ́ kpo ɖo…Mi kpɔń
ɖɔ Jexóva sɔ́ afɔ É ɖésúnɔ tɔn ɖó te ɖo togun Tɔn mɛ ají, ɖi lě e É bló
ɖo Sodɔḿu sín azǎn lɛɛ́ mɛ gbɔń é ɖɔhun. É sɔgbe.
217 É sɔgbe, nya ce. Din ɔ́ mi nú mǐ ní xo ɖɛ, din, bó ɖó sísí tawun.
Din ɔ́ mi flín, Xó ɖé e gosín Mawu gɔň ɔ́ húgǎn nǔ e mɛɖěbǔ sixú ɖɔ

é. Din ɔ,́ nya élɔ́ e ɖo fí ɔ,́ un—un tunwun i ǎ. Bɔ un lin ɖɔ é nyí…
Jǒnɔ wɛ a nyǐ nú mì, mɔ̌ wɛ a, nya ce? [Nɔví súnnu ɔ́ ɖɔ, “Ɛɛn.”—
Wěmaɖetɔńtɔ.́] Jǒnɔ wɛ a nyǐ. Mǐ tunwun nǔ ɖokpó, ɖɔ mǐ mɛ we lɛɛ́
bǐ wɛ ɖó ná nɔ te ɖo Mawu Nukɔn gbe ɖokpó; ɖi gbɛtɔ́ ɖɔhun, mǐ ɖó
ná kpé ɖo Ɖɔň. Azɔn nukɔntɔn ɔ́ ɖíe bɔ mǐ kpé e.
218 Din ɔ,́ nú mi wá fí ɔ,́ nú mi ɖo azɔn jɛ wɛ hǔn, un nɔ tunwun ǎ;
é sixú nyí nǔ ɖěvo, mi mɔ a. Amɔ̌ nú un—nú un ɖó alɔ mi jí, bó ɖɔ,
“Mi kpa susu nú Aklúnɔ ɔ!́ Mi yi, bónú azɔn mitɔn ní gbɔ hǔn.” Énɛ́
ɔ́ sɔgbe. Mi sixú ɖi nǔ ná. Amɔ̌ nú É ká ɖɔ nǔ e ɖo wiwa mi wɛ ɔ́ lo?
Din ɔ,́ mi mɔ a, énɛ ́ ɔ́ gbɔn vo, énɛ ́ ɔ́ mi nɔ tunwun ɖɔ énɛ́ ɔ́ dó gesí
ninɔmɛ bǔnɔ Tɔn. Mi mɔ a, énɛ ́ ɔ́ ná kó nyí ɖɔ ninɔmɛ bǔnɔ ce wɛ ǎ.
Gbɛtɔ́ wɛ un nyí; un na kó tunwun nǔɖěbǔ d’é wú ǎ. Un ɖɔ n’i zaanɖé
din ɖɔ, “Un tunwun we ǎ.” É tunwun mì ǎ. Amɔ̌ étɛ ́ wɛ énɛ́ ɔ́ ná kó
wa? Énɛ́ ɔ́ ná kó dó gesí ninɔmɛ bǔnɔ Jezu Klísu e nyí nǔ ɖokpó ɔ́ sɔ,
égbé, káká sɔýi ɔ́ tɔn. Ɖěe mǐ kó tunwun ɖɔ é kún sixú nyí nyɛ wɛ ó,
ɖɔ é kún sixú nyí nyɛ wɛ ó, ɖó un tunwun súnnu ɔ́ ǎ. Má zé alɔ ce;
Xó ɔ́ ɖíe. Mi mɔ a? Un tunwun i ǎ. É tunwun mì ǎ. Amɔ̌ ninɔmɛ bǔnɔ
Jezu Klísu tɔn ɔ…́
219 Nú Jezu kó ɖo te ɖo fí wɛ ɔ,́ bɔ éyɛ ́ ɔ,́ é ɖo azɔn jɛ wɛ ɔ,́ nú é ná
kó ɖɔ, “Aklúnɔ Jezu, gbɔ azɔn nú mì” ɔ,́ étɛ ́ wɛ Jezu ná kó ɖɔ n’i?
“Un ko bló.” Énɛ ́ ɔ́ ká sɔgbe a?
220 “Hwɛ mǐtɔn lɛɛ́ wú wɛ è gblě wǔ I; bɔ wǔ e è gblě E ɔ́ gbɔ azɔn
nú mǐ.” Gbɛxɔnúmɛ e mǐ sixú ɖó kpɔń bǐ é sín xó kó fó ɖo Takágo ɔ́
jí. Bɛ ́ sín fínɛ ́ ɔ,́ nǔɖiɖi wɛ, bó ná dó ɖi nǔ nú azɔ̌ e è ko wa fó é ɔ.́
Énɛ ́ ɔ́ ká sɔgbe a? É sɔgbe.
221 Din ɔ,́ din ɔ́ nú Jezu ɖo gbɛ, bɔ un ɖɔ xó dó Xó Tɔn wú ɔ…́Fí e
mi ɖe ɔ́ nɛ,́ lɛ ́ kɔ wá vlɛḱɛśɛńyínyí énɛ ́ ɔ́ kpódó nǔɖiɖi kpó kɔn, bó
ná ɖo nǔ ɖi nú Xó ɔ́ wɛ. Hwenu e É kpé mì ɖo zǎn énɛ́ ɔ́ mɛ ɔ,́ É ɖɔ,
“É ná wá jɛ dó jǐ towe bɔ a nǎ tunwun nǔ e ɖo hwlǎhwlá ɖo ayixa
yětɔn mɛ lɛɛ́. Yě má ɖi nǔ nú wuntun nukɔntɔn ɔ́ ǎ hǔn, yě ɖó ná ɖi
nǔ nú élɔ́ ɔ.́” Mi mɔ a? “Yě má wa mɔ̌ ǎ hǔn, énɛ ́ ɔ́ kanjɔ ná dó nu
ayǐkúngban ɔ.́”
222 Ɖi lě e é cí ɖo Mɔyízi hwenu gbɔn é ɖɔhun pɛṕɛṕɛ.́ É ɖɔ, “Nú yě
má ka ɖi nǔ nú wuntun we énɛ́ ɔ́ lɛɛ́ ǎ hǔn, énɛ ́ ɔ́ kɔn kanjɔ nyi kɔ́
mɛ,” mi mɔ a, “kɔn sin nyi kɔ́ mɛ, é ná húzú kanjɔ.”
223 Din ɔ́ bó ná dó mɔ nǔ jɛ wú kpowun ɔ,́ ényí un sixú mɔ nǔ e
ɖo tagba towe nyí wɛ hǔn, énɛ ́ ɔ́ ná jɛ mɛ nú we bɔ é ná bló bɔ a
nǎ ɖi nǔ, mɔ̌ wɛ ǎ cé? [Nɔví súnnu ɔ́ ɖɔ, “Dódó.”—Wěmaɖetɔńtɔ.́] A
tunwun ɖɔ é ɖó ná kó nyí ninɔmɛ bǔnɔ Mɛ e xó ɖɔ wɛ un ɖe ɔ́ tɔn,
Jezu Klísu.

224 Súnnu ɔ,́ hwenu e un kpɔń ɛ tlóló din ɔ,́ é lɛ ́ kɔ. Yɛ ɖé bú i. Nǔɖěbǔ
tíin ɖo dotóozɔ́ linu bó ná sixú dó alɔ súnnu ɔ́ kpɔń ǎ. É ɖo kúdonu.
Énɛ́ ɔ́ sɔgbe. È ko wa azɔ̌ n’i ɖokpó kpɔń, bɔ azɔw̌anúmɛ ɔ́ nyí plɔsitáti
sín azɔw̌anúmɛ ɖé. Bɔ kansɛɛ́ ɖé wɛ, bɔ kansɛɛ́ gba kpé fí bǐ ɖo hwɛ
mɛ. Ényí énɛ ́ ɔ́ sɔgbe hǔn, zě alɔ towe yi jǐ. Mawu ɖokpónɔ géé sixú
gbɔ azɔn nú we. Amɔ,̌ kpɔń, un jló ná ɖɔ nǔɖé nú we, nya ce. É sixú
kó nyí ɖɔ yɛ nyanya énɛ́ ɔ́ si bɛ dó dotóo lɛɛ́ sín jǐví, amɔ̌ é sixú si bɛ
dó Mawu ǎ. A ɖi nǔ nú mɔ̌ a? A ɖi nǔ ná a? Hǔn un xo ɖɛ, ɖɔ, ɖo
Jezu Klísu sín Nyǐkɔ mɛ ɔ,́ nú nǔ ɔ́ ní gbɔ n’i, nú súnnu ɔ́ ní nɔ gbɛ.
Nǔtí; lanmɛ gbɔj́ɔǵbɔj́ɔ́ kpowun. É sɔgbe.
225 Hwi kpó nyi kpó nyí jǒnɔ nú nɔzo mǐtɔn, súnnu ɖé kpódó nyɔňu
ɖé kpó wɛ kpé. Din ɔ,́ ɖi súnnu ɖé ɖɔhun ɔ,́ un tunwun we ǎ. Bɔ bɔýá,
ɖi nyɔňu ɖé ɖɔhun ɔ,́ a tunwun mì ǎ; hú ɖɔ a mɔ nyǐkɔ ce, abǐ yɛ ce,
abǐ nǔ mɔȟunkɔtɔn ɖé kpowun ǎ. Amɔ̌ mǐ tunwun mǐɖée lɛɛ́ ǎ. Jijɔ
mǐtɔn ɔ́ nɛ.́ Mǐ tunwun jijɔ nɔzo mǐtɔn tɔn ǎ. Amɔ̌ ninɔmɛ bǔnɔ Klísu
tɔn ɔ,́ É nyí Xó ɔ,́ bɔ è dǒ akpá Xó ɔ́ tɔn nú azǎn élɔ.́ Mi ko se bɔ un
ɖɔ xó tɔn. Hǔn ninɔmɛ bǔnɔ Tɔn lɛɛ́ ná kó dó gesí Éyɛ ́ ɖo fí. É nyí ɖɔ
un na dó gesí Éyɛ ́ wɛ ǎ. Un tunwun we ǎ. A mɔ nǔ jɛ mɛ. Mǐdɛɛ lɛɛ́
sín—mǐdɛɛ lɛɛ́ sín kplékplémɛ ɔ́ ká mɔ nǔ jɛ énɛ ́ ɔ́ wú a? [Kplékplémɛ
ɔ́ ɖɔ, “Amǐ.”—Wěmaɖetɔńtɔ.́] Mi mɔ a? Un nyí—un nyí súnnu ɖé.
Nɔví towe súnnu kpowun wɛ un nyí.
226 Ɖi nyɔňu ɔ́ ɖo sɛt́ɔ ɔ́ tó ɖɔhun, bó ná dó ɖɔ nǔ e ɖo do jɛ wɛ é,
nǔɖé ɖo wiwa we wɛ, abǐ nǔ e a jlǒ, abǐ nǔ e tamɛ a wǎ fí dó é. Gbɔ
nú Mawu ní nyí hwɛɖɔtɔ́ énɛ ́ ɔ́ tɔn. A ɖo hunhwedómɛ sín azɔn jɛ wɛ.
Énɛ́ ɔ́ sɔgbe, mɔ̌ wɛ ǎ cé? [Nɔví nyɔňu ɔ́ ɖɔ, “Ɛɛn.”—Wěmaɖetɔńtɔ.́]
227 Un—un ɖo gǒ cán dó énɛ́ ɔ́ wú wɛ magbokɔ, mɛɖé ɖo linlin wɛ ɖɔ
un kpa lin wɛ. Un kpa énɛ́ ɔ́ lin ǎ. Éeǒ. Azɔn ɖokpó ɖokpó ɔ,́ un nɔ mɔ
mɔ̌ ɖo nyiɖée mɛ, mɛɖé. Mi sixú sɔ́ linlin mitɔn lɛɛ́ hwlá din ǎ. Din ɔ́
ɖo fí ɔ,́ un tunwun, nǔvɛd́ómɛtɔ́ ɖésú ɖésú we ɖo ayǐjínjɔń ɖo fí. Mi
mɔ a? Hǔn din ɔ́ mi flín ɖɔ un sixú ylɔ́ nyǐkɔ mitɔn, mɔǩé, Mawu kpé
wú, hǔn mi gbɔ énɛ ́ ɔ́ lin. Mi gbɔ nú má xlɛ ́ mi.
228 Kpɔń fí, nyɔňuɖaxó. Kpɔń mì. Un tunwun nǔ e É ɖɔ nú we ǎ, amɔ̌
un—un tunwun nǔ e É nyí é. Bɔ énɛ́ ɔ́ wɛ nyí ninɔmɛ bǔnɔ Tɔn e è dǒ
gesí é. Ɛɛn, hunhwedómɛ sín azɔn wɛ, hun ɔ,́ hunsin.
229 Din ɔ,́ éɖíe, nǔɖé ɖíe. Mi kpɔń ɖɔ yě ná lin ɖɔ nǔkpalin wɛ élɔ́ ɔ́
nyí ají. A ɖo ɖɛ xo nú vǐ ɖé wɛ, bɔ é ɖo fí. Énɛ ́ ɔ́ sɔgbe. É ɖó, ɖo vɛǧó
tɔn mɛ, vɛšúvɛśú, akpa ɖo vɛǧómɛ. È ɖo azɔ̌ ná wa ná wɛ. É má sɔgbe
ǎ cé? [Nɔví nyɔňu ɔ́ ɖɔ, “Ɛɛn.”—Wěmaɖetɔńtɔ.́] Sɔ́ lɛňsuví énɛ ́ ɔ́ bó
sɔ́ ɖó jǐ tɔn, bó ɖi nǔ. Ma xo nǔ kpɔń ó. É ná ɖó hudó azɔw̌anúmɛ tɔn
ǎ. Din ɔ́ mi ɖi nǔ kpódó ayixa mitɔn bǐ kpó.
230 A fɔń a? Nǔ ɔ́ wɛ nyí ɖɔ, nú nyɔňu élɔ́ e ɖo fí ɔ,́ a ɖo adohu jí

ɖó nǔɖé wú. A ɖo xɛsi ɖi wɛ ɖɔ jigbe wuntun ɖé táá húzú kansɛɛ́.
Uh-huh, uh-huh. Yi lo, bó ɖo nǔ ɖi wɛ, bɔ é ná nyí mɔ̌ ǎ. Vɛ ̌ kó yi
kpowun, bó ɖo nǔ ɖi wɛ kpódó ayixa towe bǐ kpó. Ninɔmɛ bǔnɔ lɛɛ́,
nyɛtɔn wɛ ǎ; Éyɛt́ɔn!
231 Mi ɖi nǔ din a? Énɛ́ ɔ́ ɖó ná bló bɔ mɛ bǐ ná ɖi nǔ.
232 Din ɔ,́ un tunwun we ǎ. Jǒnɔ wɛ un nyí nú we. Mawu tunwun we.
A ɖi nǔ a ɖɔ…? A tunwun ɖɔ nyɛ kún tunwun émí ó, bɔ a tunwun
ɖɔ émí kún tunwun mì ó, hǔn a ɖi nǔ ɖɔ Yɛ élɔ́ e ɖo xó ɖɔ wɛ ɔ́
kún sixú nyí yɛ ce ó a? Ɖó, nyɛ, ɖi gbɛtɔ́ ɖɔhun ɔ,́ un tunwun we
ǎ. Amɔ̌ ninɔmɛ bǔnɔ Xó e sín akpá è dǒ é tɔn ɔ́ wɛ nyí Xó e ɖá hú
hwǐ nuwenɔ, bó nɔ́ tunwun jlǒ lɛɛ́ kpódó linlin e ɖo ayixa mɛ lɛɛ́ kpó
ɖó vovo.
233 A ɖo azɔn jɛ wɛ tawun. A ɖǒ nyɔňu sín azɔn ɖé, ɖo vǐkpoli jí,
bɔ vǐkpoli énɛ ́ ɔ́ ɖó kansɛɛ́. Bɔ a yi sɔ́ amasin ɖé, amasin hladiɔḿu
tɔn wɛ, bɔ nǔ ɖokpó géé ɖěe é wa ɔ́ wɛ nyí ɖɔ é bló bɔ é gba kpé fí
bǐ nú we. Bɔ a nǎ—a nǎ kú nú Mawu má gbɔ azɔn nú we ǎ nɛ.́ Énɛ ́
ɔ́ nyí nǔgbó. A ɖi nǔ din ɖɔ É ná gbɔ azɔn nú émí a? [Nɔví nyɔňu
ɔ́ ɖɔ, “Ɛɛn.”—Wěmaɖetɔńtɔ.́] Nú Mawu Jǐxwé tɔn ɔ́ ní gbɛ ́ nǔ nú yɛ
nyanya énɛ́ e si bɛ dó dotóo ɔ.́ É sixú kó si bɛ dó hladiɔḿu, amɔ̌ é ná
nyí dó Yɛsinsɛn ɔ́ ǎ. Yi, ɖi nǔ n’I, lo, nɔví nyɔňu. Ma xo nǔ kpɔń ɖěbǔ
ó, amɔ̌ ɖi nǔ.
234 A ɖi nǔ ɖɔ Mawu kpé wú bó ná gbɔ akɔńjízɔn énɛ́ ɔ,́ bó ná bló
lanmɛ émítɔn ɖó a? [Nɔví súnnu ɔ́ ɖɔ, “Ɛɛn.”—Wěmaɖetɔńtɔ.́] A ɖi
nǔ ná a? Hǔn yi towe, bó ɖo awǎ jɛ wɛ, bó ɖo ɖiɖɔ wɛ ɖɔ, “Un dó kú
nú We, Aklúnɔ. Un ɖi nǔ ɖɔ akɔńjízɔn ce xó fó.”
235 A fɔń a? Ciɖaciɖa ɖo wǔtu towe. Ciɖaciɖa kó nɔ wǔtu towe din ɔ́
é kó lin. Ɖo xomɛ dɔň ɔ,́ é zɔń bɔ akpa ɖo adɔgbó mɛ nú we, bɔ é nɔ́
dó azɔn hwɛ—adɔgbó hwɛtɔn. Bɔ a jlǒ…A jlǒ ná ɖu zǎnmɛ nǔɖuɖu
towe a? A nǎ bló nǔ e ɖɔ nú we wɛ un ɖe a? Yi, bó yi ɖu nǔ, ɖo
Aklúnɔ Jezu sín Nyǐkɔ mɛ.
236 A ɖi nǔ kpódó ayixa towe bǐ kpó a? [Nɔví nyɔňu ɔ́ ɖɔ, “Un ɖi.”—
Wěmaɖetɔńtɔ.́] Nyɔňuɖaxó ɖagbe hlɔňhlɔńnɔ ɖé wɛ a nyǐ, é cí mɔ̌
ɖɔhun. A ɖi nǔ ɖɔ un nyí mɛsɛntɔ́ Tɔn a? [“Amǐ.”] A ɖi nǔ ɖɔ ninɔmɛ
bǔnɔ Tɔn sixú kó ɖo fí a, bó ná dó…Xó ɔ,́ Éɖésú, kpódó akpádídó
azǎn élɔ́ tɔn ɔ́ kpó, “Mi lɔmɔ̌ ná jlɛ ́ nǔ e jlɛ ́ wɛ Un ɖe lɛɛ́”? [“Amǐ.”]
Un sixú gbɔ azɔn nú mɛ ǎ. Éyɛ ́ wɛ ko wa mɔ;̌ amɔ̌ ninɔmɛ bǔnɔ Tɔn
lɛɛ́ wɛ nɔ́ ɖe E xlɛ,́ bó sixú ɖɔ nǔ e ɖo wiwa we wɛ é. A ɖǒ nyɔňu
sín azɔn, nyɔňu zɔn. [“Ɛɛn, nya ce.”] A ɖi nǔ ɖɔ Mawu gbɔ ɛ din a?
[“Ɛɛn. Amǐ.”] Yi towe, é sɔ́ ná dó tagba nú we ɖě ǎ. Ɖi nǔ kpódó
ayixa towe bǐ kpó.

237 A ɖi nǔ nú mì ɖɔ un nyí mɛsɛntɔ́ Tɔn a? [Nɔví nyɔňu ɔ́ ɖɔ, “Ɛɛn,
nya ce.”—Wěmaɖetɔńtɔ.́] Nú Mawu ná ɖɔ nǔ e ɖo tagba towe nyí wɛ
ɔ,́ a nǎ ɖi nǔ ɖɔ ninɔmɛ bǔnɔ Jezu Klísu tɔn wɛ a? É ɖo nɛgbé towe
linu. É sɔ́ ɖe ǎ. Yi, ɖi nǔ kpódó ayixa towe bǐ kpó. Ɖi nǔ.
238 Wǎ, nyɔňuɖaxó. Hwi lɔ ɖo xomɛzɔn jɛ wɛ. Ɖi nǔ kpódó ayixa
towe bǐ kpó, bó yi ɖu zǎnmɛ nǔɖuɖu towe. Wɔn ya ná. Jezu Klísu
gbɔ azɔn nú we.
239 Wǎ. Tagba towe ɖo hun towe linu. A ɖǒ aɖɔvívízɔn. A ɖi nǔ ɖɔ
Mawu ná bló lanmɛ émítɔn ɖó bó gbɔ azɔn énɛ́ ɔ́ nú émí a? Yi towe,
bó ɖɔ, “Un dó kú nú We, Aklúnɔ Jezu,” ɖěe bló lanmɛ towe ɖó é. Yi,
bó ɖi nǔ kpódó ayixa towe bǐ kpó.
240 Wǎ. Nɛgbé towe ɔ,́ a ɖi nǔ ɖɔ Mawu ná gbɔ azɔn nú nɛgbé ɔ́ bó
bló lanmɛ émítɔn ɖó a? Yi towe, bó j’awǎ, bó ɖɔ, “Un dó kú nú We,
Aklúnɔ Jezu.”
241 Nǔɖé ɖo hwi lɔmɔ̌ wa wɛ ɖo nɛgbé. Vɛ̌ kó kpo ɖo zɔnlin ɖi wɛ
kpowun, bó ɖo ɖiɖɔ wɛ ɖɔ, “Un dó kú nú We, Aklúnɔ. Azɔn ce gbɔ.”
Ɖi nǔ ná kpódó ayixa towe bǐ kpó.
242 Hwi lɔmɔ̌ ɖo nɛgbé zɔn jɛ wɛ ɖ’ayǐ. Étɛ ́ wɛ a lin ɖó mɔ̌ wú? Ɖi nǔ
kpódó ayixa towe bǐ kpó lo, bó yi towe bónú azɔn towe ní gbɔ. Ɖi nǔ
ɖɔ Jezu Klísu bló lanmɛ émítɔn ɖó. “Ényí a sixú ɖi nǔ ɔ,́ nǔɖěbǔ gló
ǎ.” É sɔgbe.
243 Ényí un ma ka ko ɖɔ nǔtí nú we ǎ, bɔ a dǐn kpowun bɔ un ɖó alɔ
jǐ tɔn lo, a ɖi nǔ ɖɔ azɔn tɔn ná gbɔ a? Yě ko mɔ nǔ e ɖo do jɛ wɛ é. A
ɖi nǔ ɖɔ azɔn tɔn ná gbɔ a? Wǎ fí. Un gbɛ́ wǎn nú yɛ nyanya élɔ,́ ɖo
Jezu Klísu sín Nyǐkɔ mɛ. Nú hlɔňhlɔń Mawu tɔn ɔ́ ní gbɔ azɔn nú vǐ
ɔ.́ Amǐ. Ma xo nǔ kpɔń ó, ma xo nǔ kpɔń ɖěbǔ ó, bɔ azɔn tɔn ná gbɔ.
Ɖi nǔ kpódó ayixa towe bǐ kpó.
244 Ényí Mawu ma gbɔ azɔn nú we ǎ hǔn, a nǎ wá nɔ gankpogɛ jí gbe
ɖokpó, ɖó gǒjǎngǒjǎn wú. Amɔ̌ a ɖi nǔ ɖɔ Mawu ná gbɔ gǒjǎngǒjǎn
nú émí a? Hǔn yi, bó ɖɔ, “Un dó kú nú We, Aklúnɔ. Un ná ɖi nǔ nú
We, bɔ Hwɛ ɔ́ gbɔ azɔn nú mì.” É sɔgbe.
245 Wǎ lo. Xwe towe wú wɛ é sín ɖo nǔgbó mɛ. Ciɖaciɖa ɖo wǔtu
towe ɖésú. A nɔ mɔ akpɔ, ɖo gbadanu bǐ. Nú a wa azɔ̌ kpó nǔ bǐ kpó,
ciɖaciɖa nɔ́ nɔ wǔtu towe ɖésú. A ɖi nǔ lo a? É sɔ́ ná dó tagba nú we
ɖě ǎ. Yi towe, bó ɖo ɖiɖɔ wɛ ɖɔ, “Un dó kú nú We, Aklúnɔ Jezu.”
246 Wǎ, mɛɖaxó. A ɖi nǔ ɖɔ Mawu nɔ́ gbɔ hǔnzɔn a? [Nɔví súnnu ɔ́
ɖɔ, “Ɛɛn.”—Wěmaɖetɔńtɔ.́] Bó ná bló hǔn émítɔn ɖó a? Vɛ̌ kó kpo
ɖo nukɔn yi wɛ, bó ɖo ɖiɖɔ wɛ ɖɔ, “Un dó kú nú We, Aklúnɔ. Un ɖi
nǔ kpódó ayixa ce bǐ kpó.”

247 Mawu nɔ́ gbɔ kpɛńwé, bó nɔ́ bló lanmɛ mɛtɔn ɖó, mɔǩé. A ɖi nǔ
nú mɔ̌ a, nya ce, kpódó ayixa towe bǐ kpó a? [Nɔví súnnu ɔ́ ɖɔ, “Un
ɖi nǔ ná.”—Wěmaɖetɔńtɔ.́] É sɔgbe. Yi towe bó ɖo awǎ jɛ wɛ, bó ɖo
ɖiɖɔ wɛ ɖɔ, “Un dó kú nú We, Aklúnɔ Jezu.”
248 Hwi mɛ e ɖo hɛnkɛń dɔň ɔ́ ká lo, a ɖi nǔ a? Togun ɔ́ ka lo? Mɛɖé
lɛɛ́ ɖo mi mɛ ɖo togun ɔ́ mɛ din bó ɖi nǔ.
249 Súnnu élɔ́ e ɖo ayǐjínjɔń ɖo fí tútútú, bó ɖo fínjómɛli zɔn jɛ wɛ é,
a ɖi nǔ ɖɔ Mawu ná gbɔ fínjómɛli zɔn nɛ́ ɔ́ a? É sɔgbe, a sixú mɔ nǔ
e a byɔ̌ ɔ́ yí, lo. Amǐ.
250 Hunyijǐ, bó ɖo ayǐjínjɔń ɖo gǔdo tɔn tútútú ɖo fínɛ.́ A ɖi nǔ ɖɔ
Mawu ná gbɔ hunyijǐ zɔn émítɔn a? É kɔń sín jǐ towe, mɛɖaxó. Un
tunwun i ǎ, un mɔ ɛ kpɔń ɖo gbɛ ce mɛ ǎ.
251 Kpɔń, mɛɖaxó, a ɖi nǔ ɖɔ dindɛn e ɖo kan towe mɛ énɛ́ ɔ́ lɛɛ́,
dindɛn ciɖaciɖa kanmɛ tɔn lɛɛ́ ɔ,́ a ɖi nǔ ɖɔ Mawu ná bló ɖó a? A ɖi
a? Zě alɔ towe yi jǐ nú a ɖi nǔ ɔ́ nɛ.́ É sɔgbe.
252 Asi towe ɖo ayǐjínjɔń ɖo fínɛ,́ taglomɛhwɛńwǎnzɔn ɖo tagba dó
n’i wɛ. A ɖi nǔ ɖɔ é ná xwɛ nú émí, hwi lɔmɔ̌ a, nɔví nyɔňu?
253 Nyɔňuɖaxó e ɖo ayǐjínjɔń ɖo gǔdo mǐtɔn tútútú ɖo fínɛ ́ é, é
ɖo kanmɛzɔn jɛ wɛ. A ɖi nǔ ɖɔ Mawu ná gbɔ kanmɛzɔn émítɔn a,
nyɔňuɖaxó?
254 Nyɔňuɖaxó ɖé ɖíe dó awu gaga kléwún ɖé, awu vɔvɔ ɖé, ɖo fí e.
É ɖo ayǐjínjɔń ɖo fínɛ.́ É ɖo taglomɛhwɛńwǎnzɔn jɛ wɛ, é lɔmɔ.̌ A ɖi
nǔ ɖɔ Mawu ná gbɔ taglomɛhwɛńwǎnzɔn nú émí a? Zě alɔ towe yi jǐ,
nú a ɖi nǔ ná ɔ́ nɛ.́
255 Mɛɖěbǔ ɖo fí bó ɖi nǔ ɖɔ ninɔmɛ bǔnɔ Jezu Klísu tɔn lɛɛ́ ɖo
mǐ mɛ, zǎn mɛ din hǔn, mi zé alɔ mitɔn yi jǐ, bó ɖɔ, “Un ɖi nǔ ná.”
[Kplékplémɛ ɔ́ ɖɔ, “Un ɖi nǔ ná.”—Wěmaɖetɔńtɔ.́]
256 Mi mɛ bǐ e ɖo xɔ ɔ́ mɛ fí, bó jló ná yí gbe n’I ɖi azɔngbɔtɔ́ mitɔn
ɖɔhun ɔ,́ mi sí te ɖó afɔ mitɔn lɛɛ́ jí, bó ɖɔ, “Un ɖi nǔ ná.” Mi fɔń sí
te. Mi sí te, bó tɔń sín azinkpo-kɛkɛf́ɔnɔ mitɔn lɛɛ́ mɛ, nǔɖěbǔ e é nyí
é. Jezu Klísu nyí nǔ ɖokpó ɔ́ sɔ, égbé, káká sɔýi. Un sɔ́ ɛ dó así mitɔn,
ɖo Aklúnɔ Mawu sín Nyǐkɔ mɛ. 

